
Tazwert tamatut  

 Akken tebɣu tili tutlayt deg tegnit n ulmad d uselmed, tesra i ubeddel d usnulfu 

imezgi n tarrayin tisensegmiyin acku anelmad n tura ur yelli ara d anagbar-nni yettaččar 

uselmad zik s tmusniwin. Anelmad n tura itekki deg lebni n tmusniwin-is akked usileɣ-ines. 

Ɣef waya yessefk ad yerr uselmad azal ugar i unelmad akked wallalen isnalmudanen  

yesseqdac  deg tneɣrit .  

Anadi ɣef tfukas d tarrayin tisnalmudanin ttawint ɣer usishel n ukala n ulmad rnu ɣef 

waya d tiririt ɣef wassaren n yinelmaden yettnernayen. Asekcem n wallalen atraren n teywalt 

(TICE) deg tneɣrit, ladɣa allalen n wumḍin glan-d s tezrirt meqqren ɣef tarrayin n uselmed 

deg waṭas n tangiwin. Ilmend n waya banen-d waṭas n yiberdan ara ḍefren yiselmaden deg 

tneɣriyin-nsen.  

  Mtawan yimnadiyen i iqeddcen deg teẓriyin tisensegmiyin ɣef yiwen n umenzay 

agejdan deg ulmad: tikkin n unelmad deg lebni n tmusniwin-is d usnerni n tzemmar-ines s 

yiman-is. Ilmend n waya aṭas n yinadiyen i d-yellan deg unnar n tesnalmudt ɣef usnulfu n 

tsensegmiyin ara yerren anelmad d asaḍ agejdan deg lebni n tmusniwin-is akken ad sifsusent 

akala n ulmad n yinelmaden, diɣ i kkatent ad snernint timegleyt-nsen. Gar tarrayin-a ad d-naf 

tasensegmit yettin neɣ tineɣrit yettin, deg-s yettbeddil ukala n ulmad si tama, akken diɣ i 

ttbeddilent  twuriwin n uselmad akked unelmad deg tneɣrit . 

Imi  aql-aɣ deg tallit n wumḍin ideg tusnafkust tennerna  aṭas, d tallit anida tisutwin i 

d-yettlalen ttafent-d iman-nsent sɛant assaɣ  srid d wallalen n teywalt, amedya : imsiwel, 

aẓeṭṭa, lantirnat, aselkim,  ..atg. Ihi Yewwi-d ɣef yiselmaden ad d-fken udem amaynut i tneɣrit 

akked talɣa n usiweḍ n tmusniwin.   

Ad d-naf ddeqs n yimdanen i yesseqdacen allalen n TIC d iɣbula n tmusni deg waṭas n 

taɣulin am tujjya, almad n wamek tturaren s wallalen n uẓawan, tisafarin n tenwalt, atg. Ma 

neqqim deg unnar n uselmed, ad d-nebder amedya n tezɣint tadawsant yezrin i yuɣen amaḍal 

d tirni Covid-19, deg tallit-nni yerra-ten lḥal yinelmaden ad ḥebsen taɣuri deg uɣerbaz. Maca 

akken ur d-yettili ara ugezzum gar yinelmaden d ulmad,aɣlif n usegmi akked uɣlif n uselmed 

unnig  d unadi ussnan sumren-d tarrayt n «uselmed agemmaḍ» s ttawil n Zoom, 

elearning…atg.  

Tagnit-nni teǧǧa aṭas n yimassanen i iqeddcen deg unnar n tesnalmudt d tsensegmit ad 

nadin ɣef tarrayin d tfukas i usifses n ukala n ulmad d uselmed s uzuzer n temsirin s ttawil n 

lantirnat d wallalen-nniḍen, akken diɣ ad d- rren ɣef wuguren i d-ttmagaren yinelmaden. 

Ma nserwes gar tarrayt tamensayt akked yinekmaren isensegmiyen i d-yettnulfun ad d-

naf yella-d ubeddel agejdan deg wayen yerzan assaɣen akked twuriwin n uselmad d unelmad. 

Annect-a iban-d deg ukerḍis asnalmudan i d-yesbedd Jean Houssaye, yessegza-d assaɣ yellan 

gar unelmad, aselmad akked tmusni. Ɣur uselmad kan i tella tmusni ma d anelmad d arurmid 

yettawi kan timusniwin. 

 Ɣef waya i d-banent tsensegmiyin-nniḍen yefkan tixutert ugar i twuri n unelmad deg 

tneɣrit.  

Ilmend n wazal sɛant tsensegmiyin timaynutin deg usatal aɣurbiz, ladɣa d wassaren 

inmettiyen n tura, sumren-d yimasanen “tasensegmit yettin “, imi d tarrayt tamaynut i d-

yeggaren allalen n teywalt d tesnafkust deg ulmad d uselmed n tutlayt. Adasil-is neɣ amenzay 

iɣef tbedd “Timsirin deg uxxam ma d iluɣma deg tneɣrit”, s wawal-nniḍen d abeddel n ukala 

n ulmad yettili s usufeɣ n uḥric n teẓri berra i tneɣrit ma d aḥric n usnas yettili daxel n tneɣrit 

annect-a yettawi ɣer tikkin n unelmad deg usbedded d lebni n tmusniwin -is rnu ɣer waya 

yettili leqdic imezdi gar yinelmaden i yesnernayen tifulment-nsen iwakken ad frun uguren i d-

ttmagaren. 

Iwakken ad negzu d acu d tarrayt-a, yewwi-d ad nefk isteqsiyen-a: 

- D acu-tt tsensegmit-a. 

- Amek tezmer tfakust n tsensegmit yettin ad tettwasemres neɣ ad tessifses 

aselmed n tegzi n tmenna deg tneɣrit n uswir wis kraḍ n tesnawit.   

Amek yettili useḍru n temsirt daxel n tsensegmit yettin. 

- D acu-ten yigmaḍ iɣer tessaweḍ. 

- Ma ttbeddilent  twuriwin n uselmad d unelmad deg tneɣrit. 

Ihi lwelha-nneɣ deg tezrawt-a ad tezzi ɣef wamek ara nesseqdec tasensegmit yettin 

deg useḍru n temisirt «Tigzi n tmenna» deg tneɣrit n Tamaziɣt. Yes-s nra ad nessidet ma 

nezmer ad tt-nesemres neɣ ala.  

Ma nserwes-itt ɣer tarrayt tamensayt, deg tneggarut-a inelmaden ur seɛɛun ara lebɣi 

neɣ timegleyt i ulmad mi ara tili temsirt ɣef tegzi n tmenna, acku tarrayt yesseqdac uselmad 

ur d-tejbaday ara lwelha-nsen. Dɣa d annect-a i aɣ-yeǧǧan ad d-nefk asteqsi-ya: 

Amek tezmer tsensegmit yettin ad tekki deg usnerni n tezmert n tegzi n timawit 

ɣur yinelmaden n uswir wis kraḍ n tesnawit?  

Seg ugnu-nneɣ frurin-d yisteqsiyen-nniḍen i d-yewwi ad ilin:  

1. Ma yella nezmer ad nesselmed tigzi n tmenna s tsensegmit yettin deg tesnawit?   

2. D acu-ten wadduden n yinelmaden ɣef tsensegmit yettin? 

3. D acu-tt tezrirt n tsensegmit yettin ɣef tegzi n timawit n yinelmaden?  

Timental n ufran n usentel 

Aṭas n tmental i aɣ-yeǧǧan nefren asentel-a  

Tamezwarut d aseqdec n unekmar asensegmi amaynut ara yilin d abrid i ubeddel n 

wudem n uselmed akked useḍru n temsirt.  

Tis snat, acku ur llin ara  yinadiyen  ɣef tsensegmit-a deg uselmed n tutlayt n tmaziɣt. 

Iswi agejdan n tezrawt-a d anadi ɣef : 

- Asnekwu n tezrirt n tsensegmit yettin ɣef usnerni n tezmert n tegzi n timawit 

ɣur yisnawiyen.  

- Deg leqdic-nneɣ nra ad nẓer adduden n yinelmaden ɣef usekcem n wallalen n 

wumdin deg ulmad-aselmed n tutlayt n tmaziɣt.  

Iwakken ad d-nerr ɣef usteqsi-nneɣ agejdan, nga tasestant-nneɣ deg yiwet n tesnawit i 

d-yezgan deg temdint n Bgayet iwumi qqaren «Imeɣrasen Zennac». Nseqdec deg ugmar n 

yinefkan tifukas-a: Imsteqsi, adiwenni, irim,tafelwit n tannayt.  

Amahil-nneɣ yebḍa ɣef sin n yixfawen, ixef n teẓri d tesnarrayt d yixef n tesleḍt n 

yinefkan.  

Ixef amenzu d ixef n teẓri, yebḍa ɣef kraḍ n yiḥricen. Deg uḥric amezwaru, ad d-

nesbadu tasnalmudt n timawit akked tezmert n tegzi n timawit d wadeg-ines deg uselmed 

akked yiɛewwiqen i d-ttmagaren yinelmaden d yiselmaden deg ulmad d uselmed-ines. Syin 

akin, ad d-nawi awal ɣef wazal n temsirt n timawit deg tneɣrit n tmaziɣt akked yiswan-is 

ilmend n tefrayt tasnedwalt i seqdacen yiselmaden. Ɣer taggara ad d-nemmeslay ɣef wadeg n 

timawit deg tarrayin n uselmed. Ma d aḥric wis sin, ad yili ɣef uselmed s tsensegmit yettin, 

deg tazwara ad d-nemmeslay s wudem amatu ɣef tsensegmiyin i d-yellan send talalit n 

tsensegmit yettin, syin akin, ad nebder  kra n tbadutin i as-yettunefken, amezruy-is, iswiren 

yellan deg-s akked wassaɣ tesɛa d temsertut n Bloom. Send ad nekfu aḥric-a, ad d-nebder 

leqdicat i d-yellan fell-as syin taggrayt n uḥric. Ma d aḥric wis kraḍ ad d-yawi ɣef tesnarrayt , 

tallumt d usatal akked usissen n tfukas i nesseqdec i ugmar n yinefkan syin taggrayt. 

Ma d ixef wis sin yerza tasleḍt n yinefkan, yebḍa ɣef wukkuẓ n yiḥricen. Aḥric 

amezwaru d tasleḍt n yinefkan n yimsteqsi s wayes i d-negmer isallen ɣef wadeg n yiẓeḍwan 

inmettiyen deg tudert taɣurbizt n yinelmaden, ma d aḥric wis sin d tasleḍt n yinefkan n 

udiwenni iwakken ad nẓer tigensas n yinelmaden ɣef unekmar ara nesseqdec. Deg uḥric wis 

kraḍ ad d-naf tasleḍt n yirim iwakken ad nessidet tigzi n yinelmaden akked tezmert-nsen 

iwakken ad gen leqdic s tifulment war ma yella uselmad. Ma d aḥric wis ukkuẓ, ad d-naf 

tasleḍt n tfelwit n tannayt anida ad d- nesken aseḍru n temsirt d tikli n yinelmaden daxel n 

tneɣrit.  

Seld mi nekfa assisen n umahil d wamek ara d-tili tikli n leqdic-nneɣ, ad nɛeddi srid 

ɣer yixef n teẓri.  

Tazwert n yixef  

Asentel-nneɣ yewwi-d ɣef wamek i d-yettili useḍru n temsirt «Tigzi n temenna» s 

useqdec n tsensegmit yettin akked  usidef n wallalen umḍinen d tesnafkust daxel n  tneɣrit n 

tmaziɣt, aṭas n leqdicat i d-yellan ɣef usentel-a i nefren sentel-a, ɣef waya yessefk ad d-

nessisen kra n tbadutin akked tmuɣliwin tiẓrayanin d  yiberdan i neḍfer iwakken ad d-negmer 

inefkan ara nesleḍ ɣer taggara.  

Ixef n teẓri d tesnarrayt yeddes ɣef kraḍ n yiḥricen. Deg uḥric amezwaru ad d-

nemmeslay ɣef tesnalmudt n timawit,deg-s ad d-nessisen d acu i d timawit, asissen n tezmert 

n tegzi n  timawit. Syin adeg n timawit deg tneɣrit n tmaziɣt akked wuguren n ulmad d 

uselmed-ines. Syin akin ad d-nebder tixutert-ines akked yiswan n uselmed-ines ilmend n 

tefrayt tasnedwalt i seqdacen yiselmaden. Send ad nekfu aḥric ad d-nawi awal ɣef wadeg n 

timawit akked unelmad deg kra n tarrayin n uselmed. Iwakken ad nekcem srid ɣer uḥric wis 

sin yewwi-d ad d-nawi awal s tewzel ɣef kra n tarrayin tisensegmiyin turmidin yellan.  

Deg uḥric wis sin ad yili wawal ɣef tsensegmit yettin, ad tt-id nesbadu, amezruy-is akked 

yimaɣlayen n tlalit-is. Syin akin, iswiren yellan akked usegzi n wamek d-yettili useḍru n 

temsirt s useqdec-ines.Akken diɣ ad d-nemmeslay ɣef wassaɣ-is akked temsartut n Bloom.. 

Ad d-nessegri s leqdicat yemmugen fell-as.  

Deg uḥric wis kraḍ, ad d-naf tasnarrayt, deg-s ad d-nessisen annar ideg i d-negmer 

inefkan, imsulɣa, tifukas i nessemres i ugmar n yinefkan-a akked tarrayin n tesleḍt n 

wammud.   

           Tazwert 

Sumata, tasnalmudt n tutlayin tettawi ɣer yiwen yiswi axatar d taywalt, iwakken ad 

awḍen yinelmaden ɣer yiswi-ya, tezwar yiwet n tewtilt tagejdant: d tigzi n warrat neɣ izen 

imesli, imi s wannect-nni ara izmiren yinelmaden ad d-rren ɣef yisteqsiyen yerzan arrat akken 

diɣ ad tili tnezzarirt gar-asen. Maca tuget n yiselmaden ttafen-d uguren, deg uselmed n 

tezmert-a. D annect-a i aɣ-yeǧǧan nefren tumant-a iwakken ad d-nemmeslay fell-as.  

1.  Tasnalmudt n timawit 

Temmal-d aselmed n wayen yellan d imaw: d aḥric n tmenna neɣ n tmesliwt ilmend n 

usegzawal n tesleḍt n yinaw: «D Taɣult n uselmed n tutlayt yerzan aselmed n tulmisin n tutlayt 

timawit d ulmad-is s tirmad n tmesliwt d ufares i d-yettilin s warraten n tmesliwt, ma yella 

wamek d iḥeqqaniyen »*
1
.  

Seg tbadut-a ad negzu, aselmed n timawit ibedd ɣef tmesliwt, tigzi d ufares n 

yiferdisen idlesmettiyen n unelmad.  

I ulummeẓ n tutlayt taberranit, yewwi-d ɣef unelmad ad yesnerni kkuẓet n tzemmar: 

tazmert n tegzi n tira, afares s tira, tigzi n tmenna akked ufares neɣ asenfali s tmenna.  

Tazmert n tegzi n tmenna d yiwet n tizi taxatart yesɛan tamlilt deg ukala n ulmad n tutlayt 

taberranit acku iswi agejdan iɣef ires uselmed-ines: d taywalt.   

Iwakken ad yelmed unelmad tutlayt akken tebɣu tili, yewwi-d seg tazwara ad yesnerni 

snat n tzemmar: tazmert n tira akked timawit i yettawin ɣer tnezzarirt gar yimsiwal.  Deg 

tezrawt-nneɣ d udem wis sin i aɣ-yecqan «Tigzi n timawit» acku d akettur amenzu gar 

yiketturen utlayanen yessawaḍen ɣer ulummeẓ n tutlayt akken tebɣu tili d tanyemmat neɣ d 

taberranit.  

Timentelt i aɣ-yeǧǧan nefren udem-a d lixsas n tirmad akked wakud ur as-ttakken ara 

yiselmaden n tutlayt n tmaziɣt imi anelmad send ad yekcem ɣer uɣerbaz yuɣ lḥal yettmeslay 

yakan tameslayt-is, ɣef waya ur tt-ilemmed ara am tira, d annect-a i d-tessegza M,Rispail 

                                                             
*« Le domaine de l’enseignement de la langue qui comporte l’enseignement des spécificités de la 

langue orale et son apprentissage au moyen d’activité d’écoute et de production, conduite à partir de 

textes sonores, si possible authentique ».  
1
Charraudeau, P.&Maingneneau, D.2000, Dictionnaire d’analyse du discours, Paris.Asb 13.   

«Alummeẓ n timawit yettili deg usatal n twacult akked tmetti: aqcic mi ara yaweḍ ɣer uɣerbaz 

yessen yakan ad yemmeslay maca s umata ur yessin ad iɣer neɣ ad yaru»*.
2
  

Seg tebdert-a ad negzu tazmert n timawit ur telli am tin n tira, imi tazmert n tira tbedd 

ɣef yilugan i d-yewwi i unelmad ad ten- yelmed maca tazmert n timawit ur yesri ara ad tt-

yelmed acku send ad yekcem ɣer uɣerbaz netta s timmad-is yettmeslay tutlayt-is deg uxxam. 

1.1. Tabadut n timawit  

Uggtent tbadutin d tmuɣliwin ɣef timawit, ad d-nebder tin yellan deg usegzawal 

Hachette, yesbadu-tt-id akka: 

 « D asiweḍ neɣ d asenfali s yimi, s taɣect, d tanmegla n tira ». *
3
  

S wawal-nniḍen, timawit d ameslay i d-yettefɣen neɣ yettawḍen seg yigmamen n 

usiwel n umdan.  

Ma ɣer Trendel (2008), timawit tesɛa azal meqqren deg usenfali d teywalt akked 

tnezzarirt d wiyaḍ, deg usatal-a yenna-d: «Timawit d allal amezwaru n teywalt yettaǧǧan ad 

ilin wassaɣen gar yimdanen, d allal n usenfali n tedmi d yiḥulfan». *
4
 

S wakka ad negzu, timawit d tazmert yesseqdac umdan yal ass iwakken ad yessenfali 

tiktiwin d yihulfan-is akken diɣ ad yeg assaɣen d wiyaḍ s yiswi n teywalt.  

1.2. Tigzi n timawit  

Tigzi n timawit d aferdis agejdan deg ulmad n tutlayin, ladɣa mi ara yelmed  unelmad 

tigit n umeslay deg tazwara n ulmad-ines tettekki ɣer unekmar n teywalt yettaǧǧan anelmad 

ad yemmeslay. Ihi inelmaden lemden tutlayt s usemres-ines.  

Tigzi n timawit ɣer Jean Pierre Cuq (2003): «D tazmert i d-yettlalen seg useqdec n 

ukala awessun i yettawin anelmad ad yegzu anamek n uḍris i yessel». *
5
 . Nezmer ad d-negzu 

                                                             
*« L’acquisition de l’oral se fait en milieu socio-familial ouvert : L’enfant arrive à l’école sachant parler alors 

qu’il ne sait généralement ni lire ni écrire. ». 

 
1
Halté, J.-F. & Rispail.M,2005, L’oral dans la classe. Compétences, enseignement, activités, Paris, 

L’Harmattan,war Asbtr. .  

 *« Transmis ou exprimé par la bouche, la voix par opposition à écrit. ». 
2
HACHETTE,1995, Dictionnaire HACHETTE encyclopédique, Paris, Asbtr1346. 

 *« L’oral est défini comme un moyen privilégié de communication permettant la relation entre les individus, et 

comme un moyen d’expression de la pensée et des affects.». 
3
Trendel,2008, bdr sɣur Mahfou.Z & Belarbi,Fatine Meriem,2023, «L’évaluation De et Par l’oral en classe de 

langue étrangère à l’université »,deg Pratiques et Didactique ,Vol 01,uṭṭun02,Isebtar.134-150.  

seg tebdert-a, tazmert n tegzi n timawit d tarmudt yekkaten ad tessekcem neɣ ad tesnerni deg 

unelmad kra n tfukas neɣ n tzemmar am tmesliwt d tegzi n yizen neɣ n uḍris imawi akken ad 

yaweḍ ɣer tegzi tummidt n uḍris yeɣra neɣ iwumi yesla.  

Iwakken ad d-yili uselmed iwatan n tezmert n tegzi n timawit, ur d-yewwi ara ɣef 

yiselmaden ad tteklen ɣef useqdec n tuɣac-nsen kan deg teɣzi n temsirt, maca yewwi-d 

usemres n wallalen d yisulal isnalmudanen yemgaraden deg tneɣrit iwakken ad d-jebden 

lwelha n yinelmaden deg useḍru n tmsirt. 

 Gar yisulal-a, ad d-nebder tabidyut, tizlit, tawwayt, adiwenni, atg.  Imi aql-aɣ deg 

tallit ideg tennerna tesnafkust akked wallalen umḍinen d teywalt, asidef-nsen deg tneɣriyin 

yewwi-d ad yili, acku inelmaden n tura d tasuta i d-yekkren deg umhaz-a atiknuluji, zgan 

qublen igdilen n yimsiwal akked yiselkimen-nsen. Akken i ten-seqdacen deg tudert-nsen n yal 

ass i zemren ad ten-sqedcen deg tudert-nsen taɣurbizt ilmend n yibaɣuren-nsen. Ma nmuqel 

ɣer temlilt-nsen ɣef unelmad, ad ten-naf snernayen snat n tzemmar tigejdanin:  tazmert n tegzi 

akked ufares. Seg tama-nniḍen sɛan azal meqqren deg usaki n tmegleyt ɣur unelmad akken 

diɣ i ttɛawanen deg ulmad n umawal amaynut.  

Ma nmuqel ɣer uselmed n tezmert n timawit, ad t-naf yettili s tegzi akked ufares, maca 

mi ara nesserwes gar tira akked timawit, ad d-naf tarmudt n tegzi n tmenna, rran-tt yiselmaden 

deg rrif,  ur as-fkin ara azal meqqren.  

2. Adeg n tegzi n timawit deg tneɣrit n tmaziɣt  

Deg uselmed  n tutlayt n tmaziɣt,  tazmert n timawit ur tesɛi ara aẓayer unnig ma 

nserwes-itt akked tirmad icudden ɣer tira, akken i d-nebder iwsawen, ttwalin-tt yiselmaden d 

tazmert i yukez yakan unelmad send ad yekcem ɣer uɣerbaz, rnu ɣef waya ttmagaren-d  aṭas n 

wuguren deg tneɣrit,  amedya aktazal n tezmert-a ur yeshil ara imi yal anelmad yesɛa anya n 

usenfali-ines, llan yinelmaden ur nḥemmel ara ad d-kkren iwakken ad meslayen sdat n 

yimdukkal-nsen, sebba n waya: lxuf,asetḥi, neɣ ahat d aṭṭan(asqeqew).  

Ugur-nniḍen yerza akud, tuget n yiselmaden ur ttaken ara tignatin i yinelmaden ad 

meslayen neɣ ad senfalin tiktiwin-nsen akken bɣan acku ttwarzen ɣer wahil i d-yesbedd Uɣlif 

                                                                                                                                                                                              
*« La compréhension est l’aptitude résultant de la mise en œuvre de processus cognitifs qui permet à l’apprenant 

d’accéder au sens d’un texte qu’il écoute. ». 

 
1
Cuq J-P.,2003, Dictionnaire de didactique du français, langue étrangère et seconde, Paris, Ed Clé international, 

Astrb49.  

n usegmi. Akken i d-nenna aselmed n tezmert n timawit ur yelli d ayen i isehlen ilmend n 

waṭas n tmental, gar-asent ad d-naf:  

3.  Uguren n ulmad d uselmed n timawit 

Tamezwarut, timawit ur d-tettaǧǧa ara tamrirt i uktazal-is imi aseqdec-ines   yesra i 

wallalen uzzigen akked wakud, rnu inelmaden mi ara ttmeslayen seg tegnit ɣer tayeḍ 

yettbeddil yinaw-nsen ilmend n tedmi akked wanya n usenfali-nsen.  

Tis snat timawit d tanekta tamadwant tuddist acku tuɛer i tannayt akked tesleḍt, Tin 

ɣur-s timawit tesdukkul akk igmamen n umdan imi afares s timawit yesra i taɣect akked 

yigmamen n usiwel, daymi ur nezmir ara ad nefreq gar-asen. Akken diɣ ad naf tuget n wayen 

yettwaxedmen d imahilen neɣ d tizrawin deg tesnalmudt wwin-d ɣef tira ugar n timawit. 

Mi ara nmuqel ɣer yinelmaden deg temsirt n tegzi n tmenna, ad ten-naf ur ttmeslayen 

ara aṭas sdat n wiyaḍ, acku llant tmental tigejdanin am uzɣan d uɛayer ama ɣef tektiwin-nsen 

neɣ tameslayt s wayes-s ttmeslayen neɣ ilmend n umawal i seqdacen. Annect-a igellu-d s 

unqas n teflest deg yiman n yinelmaden. Seg tama-nniḍen ad d-naf ṣṣut d yisuɣan yettilin deg 

tneɣrit d aɛewwiq meqqren ur nettɛawan ara anelmad akken ad yili deg tegnit iwatan ad 

yemmeslay akken yebɣa. Ma ɣer tama n yiselmaden mtawan ɣef yiwet n tmuɣli :  d tarmudt 

ur nesɛi ara tixutert am temsirin-nniḍen acku d tazmert talegdisant i ttafen yinelmaden deg 

tangiwin merra, rnu ɣef waya d tarmudt yesran i usefrek  uzzig n tneɣrit amedya ilaq ɣef 

yiselmaden ad seddun tamsirt deg tegnatin i ilaqen s tikci d usugget n tegnatin i yal anelmad 

ad yessenfali tiktiwin-is sdat n wiyaḍ.  

4.  Tixutert n tegzi n timawit  

Tazmert n tegzi n timawit d akettur agejdan deg ulummeẓ d ulmad n tutlayin,rnu ɣef 

waya tettawi anelmad ad yaweḍ ɣer waṭas n yiswan, ama d isnilsanen neɣ d idlesmettiyen 

amedya :  

Deg tazwara, tettɛawan anelmad deg tneɣrit  iwakken ad yeṭṭef tizmilin ilmend n 

warrat i yesla i usnekwu d usufeɣ n yisallen akked yiferdisen igejdanen yerzan asentel. Tis 

snat, tekkat ad tesnerni s usfari tifukas n tmesliwt deg unelmad iwakken ad yaweḍ yis-sent ɣer 

unamek usdid. Rnu ɣer waya, deg tegnit n tegzi n tmenna, anelmad yettissin amawal amaynut 

akked yittafttaren utlayanen yemgaraden. S tezmert-a ad yakez unelmad  awalen isura akked 

yimesla yemgaraden.  



Aḥric amenzu                  Tazmert n timawit deg uselmed 

20 
 

Deg umahil-nneɣ, nesseqdec tafrayt tasnedwalt d aɣbalu iwakken ad nẓer iswan n 

uselmed n tezmert n timawit deg uswir wis kraḍ n tesnawit.  

5. Iswan n tegzi n tmenna ilmend n tefrayt tasnedwalt n tutlayt n tmaziɣt  

Akken neẓra,ilmend n termit-nneɣ yakan deg uakala n ulmad ladɣa deg tanga n tutlayt 

n tmaziɣt tuget n yiselmaden deg yiswiren yemgaraden, ladɣa deg uɣerbaz alemmas akked 

tesnawiyin, ur ṭṭafaren ara ayen yellan deg yidlisfusen, maca teddun s yiwen n warrat i d-

yessebdad Uɣlif n usegmi deg tazwara n yal aseggas iwumi qqaren “Tifarayin tisnedwalin”. 

Deg tazwara n yal aseggas aɣurbiz, yessefk ɣef yal aselmad ad tent-iɣer akked umnir i tent-

yeṭṭafaren acku deg-s tettili tuddsa n umahil akked yigburen ara slemden yiselmaden deg teɣzi 

n useggas aɣurbiz. Sumata idlisfusen n tesnawit ddsen ɣef tegrumma n yisenfaren akked 

tgezmin, ahil n uswir wis kraḍ yeddes ɣef ukkuẓ n yisenfaren, yal asenfar yebḍa ɣef wukkuẓ n 

tgezmin anida yal tagzemt tebḍa d tirmad. 

 Tigzit n timawit d tarmudt yettilin deg tazwara n yal asenfar, tettawi ɣer kra n yiswan 

i d-yewwi ɣef unelmad ad ten-yaweḍ, iswan-a i d-nebder, nufa-ten deg tefrayt tasnedwalt n 

uswir wis kraḍ deg tesnawit , rzan tasekka n uḍris imsegzi amazray(aqbur) :  

- Ad d-ifares unelmad s tmenna neɣ s tira, iḍrisen imsegziyen ilmend n tegnit n 

teywalt ideg yella  

- Ad yegzu anamek n usalel iwumi ara isel neɣ ara iẓer. 

- Ad yegzu aḍris, ad as-yeg tasemlilt neɣ agzul.  

- Ad d-yessegzu kra deg umezruy iwakken ad d-yefk isalan ɣef tallit taqburt. 

6. Adeg n timawit akked unelmad deg tarrayin n uselmed 

Deg umezruy n tarrayin n uselmed, ad d-naf uggten yiberdan n usileɣ akked tmuɣliwin 

ɣef wadeg i tesɛa tezmert n timawit ilmend n usatal akked yilmaɣlayen yellan deg yal tallit. S 

tezrawin d yinadiyen iɣer ssawḍen yimusnawen d userwes i gan gar tsensegmiyin, ufan-d yal  

yiwet amek i tettwali tawuri n unelmad  deg tneɣrit. Ihi deg tfelwit i d-iteddun, ad neɛreḍ ad 

nessegzi annect-a s tewzel.   



Aḥric amenzu                  Tazmert n timawit deg uselmed 

21 
 

Tafelwit uṭṭun 1: Adeg n timawit d unelmad deg tarrayin n uselmed
6
 

Tarrayt Tarusridt Tusridt Timsefledt-timawit 

Aseggas Tasut tis 17 1901-1960 1950 

Adeg n timawit Ulac-itt Tefka-yas azal meqqren. Timawit tezwar kra yellan. 

Tulmisin n 

tarrayt 

-Tefka azal i tira d tɣuri n 

yiḍrisen iseklanen. 

-Ɣer uselmad kan i tella 

tmusni, yesɛa adabu. 

-Netta ara ifernen iḍrisen 

d yisteqsiyen ɣef tegzi n 

uḍris. 

-Anelmad ad yeččar 

allaɣ-is s tmusniwin. 

-Ad yeḥfeḍ umuɣ n 

wawalen, ad yeskatu 

ilugan n tjerrumt d wayen 

yelmed ɣur uselmad. 

Allalen n uselmed: 

iḍrisen n tsekla 

-Agul yettwagdel. 

-Ɣur-s tutlayt d allal n 

teywalt d asmi tefka azal 

meqqren i timawit. 

-Tebna ɣef tnezzarirt gar 

uselmad d unelmad. 

-Deg tegnit n ulmad 

tesdukkul gar talɣa, 

taɣawsa,tugna d unamek. 

-Yettwagdel useqdec n 

tutlayt tanyemmat. 

-Yessefk ɣef unelmad ad 

itekki deg ulmad-is, ad d-

yerr ɣef yisteqsiyen. 

-Aselmad isedduy tineɣrit 

maca yettaǧǧa tagnit i 

unelmad ad d-yesteqsi. 

-Tirmad yettwasqedcen: 

askasi,asteqsi/tiririt 

iluɣma n usmad,tanfalit. 

-Tbedd ɣef snat n teẓriyin 

(tasnilsant d tesnimant n 

ulmad). 

-Iswi-ines d taywalt s 

tutlayt taberranit. 

-Terra azal i tɣessa n tefyar 

akked unagraw n tjerrumt. 

-D aselmad ad d-

yessumren inaw neɣ tifyar. 

-Inelmaden ad ttalsen i 

yinnan n uselmad deg 

ugraw syin yal wa iman-is. 

-Almad yettili s uḥfaḍ d 

wallus n yiluɣma n tɣessa 

iwakken ad ressint 

tmusniwin deg wallaɣen n 

yinelmaden. 

-Aselmed n temsislit d 

tesnimeslit. 

-Aseqdec n tirmad n 

tmesliwt d tegzi. 

-Asenfali s timawit. 

-Tawuri n uselmad d 

asewjed n yiswan n 

temsirin d yiluɣma. 

-Agul yettwagdel. 

                                                             
1 https://souad-kassim-mhamed.blog4ever.com/chapitre-2-place-et-fonctions-de-l’orale-dans-les-differents-
courants-methodologiques.   

https://souad-kassim-mhamed.blog4ever.com/chapitre-2-place-et-fonctions-de-l’orale-dans-les-differents-courants-methodologiques
https://souad-kassim-mhamed.blog4ever.com/chapitre-2-place-et-fonctions-de-l’orale-dans-les-differents-courants-methodologiques

7. Kra n tarrayin tisensegmiyin turmidin  

Segmi id-nesnekwa azal i fkant tarrayin n uselmed i tezmert n timawit d wadeg n 

unelmad, deg wayen i d-iteddun, ad d-nemmeslay ɣef kra n tarrayin turmidin yellan deg unnar 

T.tasliẓrit Anekmar n teywalt Anekmar s tzemmar Tasensegmit s 

usenfar 

1960-1970 1980 1990 1859-1952 

Timawit tella deg tneɣrit  Timawit tella s waṭas 

deg tneɣrit 

Tesɛa adeg deg tneɣrit Tesɛa azal deg 

tneɣrit. 

-Tesmenyaf ugar timawit 

ɣef tira 

-Tesdukkul gar tugna d 

ssut deg lebni n temsirin. 

-Anelmad d urmid 

,yettmeslay s tlelli. 

-Timawit d adda n ulmad n 

tutlayt taberranit.  

Tesra atas n wallalen 

(asekles, isaramen...atg)  

-Terra anelmad daxel 

n tegnit n teywal 

-Tutlayyt d allal n 

teywalt.  

-Aseqdec n warraten 

iḥeqqaniyen.  

-Tanezzarirt gar 

yinelmaden d leqdic 

deg ugraw.  

-Abeddel n waddud 

n uselmad d tarrayt n 

uselmed-ines(iluɣma 

n usnullfu ,urar).  

-Aselmad d 

imwelleh, yettak 

tagnit i yinelmaden 

ad senfalin.  

-D tarrayt n uselmed 

yeggaren inelmaden deg 

tegnatin n wugur.  

-Anelmad ur yettačâr ara 

aqerruy-is s tmusniwin 

maca yewwi-d ad iẓer iswi 

n yal taɣawsa  

-Alma yettili s waṭas n 

wudmawen: leqdic deg 

ugraw,anadi,tisestanin. 

-Yewwi-d ɣef unelmad 

agmar n yisallen wa ad 

yesseqdec tifukas n udadi 

timaynutin.  

-Yewwi-d ɣef uselmad ad 

yili d amnir i yinelmaden-is  

-Ad iẓer tizemmar n 

yinelmaden-is  

D aselmad ara yessuddsen 

tamsirt d tirmad, ara 

yeslalen lebɣi ɣur unelmad  

-D anekmar 

asensegmi urmid.  

-Tesnernay 

timegleyt ɣur 

yinelmaden.  

-Almad yettili s 

tigawt.  

-Tesmenyaf leqdic 

imezdi. 

-Anelmad itekki deg 

lebni n tmusniwin-is 

s tallelt n wiyaḍ.  

-Anelmad yettak 

anamek i ulmad-

ines.  

-Aselmad d 

abdammas 

(médiateur)gar 

unelmad d tmusni.  

Ɣer taggara 

inelmaden 

sbeddaden asenfar.   

n tesnalmudt imi asentel agejdan n tezrawt-nneɣ yewwi-d ɣef yiwet n tarrayt seg tarrayin-a 

turmidin iwumi qqaren “tasensegmit yettin
7
” 

 

Tafelwit uṭṭun 2 : Kra n tarrayin tisensegmiyin turmidin 

Tisensegmiyin 

turmidin 

Melmi/anwa i tt-

isbedden 

Tulmisin-is 

Montessori 1907, Maria Montessori -Almad s wurar.  

-Aselmad d imwlleh.  

-Terza arrac imeẓyanen n tmegrudt. 

Celestin Frenet Tazwara n tasut tis 20 - Adasil-is: d tirmit  

-Asnerni n lebɣi n unadi ɣer yinelmaden 

-Aselmad d imwelleh ur yeɛi adabu  

-Xas ad yecceḍ unelmad  

-Asegley n yinelmaden 

-Anya n ulmad asniman 

-Tilelli deg ufran n yisental d leqdicat  

-Yettwagdel uemres n tezmilin d usugget n 

yiskazalen.  

Tineɣrit yettin 1991, Eric Mazur  -Aɛiwed n tmuɣli i ukala n ulmad (tiẓri deg 

uxxam, asnas deg tneɣrit) 

-Abeddel deg twuriwin n uselmad d 

unelmad.  

-Agbur n temsirt yettili s talɣa n tbidyut.  

-Asidef n wallalen TICE d wallalen 

umḍinen deg tneɣrit.  

-Tuddsa timezdit n tneɣrit 

-Leqdic deg ugraw 

-Xas ad yecceḍ unelmad. 

                                                             
1 https://monenfance.fr/montessori-freinet-difference/ Pédagogie Montessori et Freinet : quelles 

différences ? (monenfance.fr). 
2 https://cpu.montreal.ca/enseignement-apprentissage/prestation-cours/classe-inversee/  

https://monenfance.fr/montessori-freinet-difference/
https://monenfance.fr/montessori-freinet-difference/#:~:text=La%20formation%20des%20enfants%20dans,%C3%A0%20la%20r%C3%A9ussite%20des%20autres.
https://monenfance.fr/montessori-freinet-difference/#:~:text=La%20formation%20des%20enfants%20dans,%C3%A0%20la%20r%C3%A9ussite%20des%20autres.
https://cpu.montreal.ca/enseignement-apprentissage/prestation-cours/classe-inversee/

Taggrayt n uḥric  

Send ad nelmed kra n tutlayt, yewwi-d ad nerr lwelha-nneɣ ɣer tezmert n timawit acku 

d adda n ulmad n tutlayt i yebɣu tili.  

Ihi deg uḥric-a, newwi-d awal ɣef tesnalmudt n timawit s wudem amatu akked kra n 

tbadutin yettunefken i timawit d tegzi n timawit, syin akin nerra lwelha ɣer wadeg n timawit 

deg tneɣrit n tmaziɣt akked yiɛewwiqen i d-ttmagaren yiselmaden d yinelmaden deg ulmad-

aselmed-ines. Iswi n uḥric-a d asnekwu n tilawt d yiɛewwiqen i d-yettilin deg uselmed n tegzi 

n timawit, iwakken ad nadin yiselmaden neɣ ad beddlen allalen isnalmudanen i seqdacen deg 

tneɣrit iwakken ad seglin inelmaden-nsen ugar.  

 Ɣer taggara, newwi-d awal ɣef wadeg n timawit akked unelmad deg tarrayin n 

uselmed.  

 

 

 

 

 

 

 

 

 

 



 

 

 

 

 

 

Aḥ ric wis sin: 
Tasensegmit yettin   

 

 

 

 

 

 

  



Aḥric wis sin                  Tasensegmit yettin  

 

26 
 

Tazwert 

 Ugtent tarrayin n uselmed akked yiberdan n usileɣ, acku yal tarrayt tettnernay ilmend 

n yiswan-is seg tallit ɣer tayeḍ.  Asemres n tarrayin n uselmed tatrarin yeqqen srid d 

wassarren n yinelmaden yettnernayen seg tsuta ɣer tayeḍ, dɣa yewwi-d ɣef yiselmaden 

axemmem ɣef tsensegmiyin ara ten-yallen deg useḍru n temsirin-nsen. Ilmend n wuguren i d-

ttmagaren yiselmaden akked yinelmaden deg temsirt n tegzi n tmenna, nsumer-d tarrayt n 

tsensegmit yettin. Dacu-tt tsensegmit yetttin ?  

1.  Tabadut n tsensegmit yettin  

D yiwet n tsensegmit turmidt, d anekmar asensegmi i ibedden   ɣef umenzay axatar : 

aseḍren n tirmad n ulmad. Aneggaru-ya yebḍa ɣef snat n tegnatin : tagnit tamezwarut : ad 

walin yinelmaden timsirin deg uxxam send ad rzun ɣer tneɣrit (asatal aẓrayan) ma d tagnit tis 

snat, deg tneɣrit ad yili wakud i usegzi s telqey akked yiluɣma s tallelt n uselmad akked leqdic 

deg ugraw (asatal n usnas). Iswi n useḍren-a iwakken ad rebḥen yiselmaden akud ara seftin 

deg yiluɣma d usegzi n tmiḍranin i icudden ɣer temsirt akked usnerni n tmasit ɣur yinelmaden 

deg lebni n tmusniwin-nsen.  

Deg tneɣrit yettin s umata agbur n temsirin yettili s talɣa n tbidyut ara walin 

yinelmaden berra i tneɣrit akken ara xedmen tirmad n uswir adday ma d akud n tneɣrit yettili i 

tirmad tuddisin s talɣa n yiluɣma,askasi d yisenfaren-nniḍen.  

Tasensegmit yettin, deg wawal-is yakan d abeddel neɣ d aseḍren n wudem n ulmad i 

ibedden ɣef yiwen umenzay « Tiɣuriwin deg uxxam ma d iluɣma deg tneɣrit. »*
1
 

 S unamek-nniḍen, tettili d tagnit i yinelmaden ad lemden timusniwin s yiman-nsen 

deg uxxam s tɣuriwin akked unadi ɣef tmiḍranin yerzan tamsirt, ma deg tneɣrit ad yili wakud 

i tuttriwin-nsen ɣef tnektiwin ur gzin ara.  

S talɣa n uselmed-a, inelmaden ttuɣalen d ikfawlen deg teɣzi n usileɣ-nsen acku ur 

ttkalayen ara kan ɣef wayen i asen-d yettak uselmad deg tneɣrit yerna akud ara yettunefken 

deg tneɣrit ad yili uselmad ɣer tama-nsen ad ten-iɛiwen deg ferru n wuguren n tegzi. S wakka 

inelmaden lemden s tmellit.   

                                                             
*« Lectures at home and home work in class. ».  
1Bergman J & Sams.A., deg « Technologie de l’éducation, Les éditions Reynald Goulet INC.  

Tarrayt n tsensegmit yettin tuɣ akk timura n umaḍal ladɣa deg tmurt n Fransa, acku ad 

d-naf aṭas n yimasanen n tesnalmudt i d-yemmeslayen ɣef tarrayt-a, amedya Marie Soulié 

yuran adlis s uzwel « Enseigner en classe inversée mon compagnon quotidien pour faire 

cours autrement » 2022, d taɛeggalt n tdukkla « Inversons les classes ». 

Ad d-naf diɣen amsegmi Marcel Lebrun yesɛa tamlilt meqqren deg uzuzer n tarrayt-a 

deg tmurt n Fransa imi d aselmad asdawan mucaɛen s yimagraden-is usnanen akked udlis i 

yura ɣef tsensegmit yettin d netta i d amezwaru i yessunẓan tarrayt-a deg tmurt n Fransa s 

tezrawin-is d leqdicat-is yerzan tarrayt-a, gar-asen tira n udlis ussnan akked Julie Lecoq 

iwumi qqaren:  « Classes inversées, enseigner et apprendre à l’endroit ».  

 Marcel Lebrun yettwali tarrayt-a s waṭas n tmuɣliwin akken i d-yenna deg usatal-a : 

« Tasensegmit yettin ur telli d tafakust maca d tagrumma n tfukas n uselmed i d-yuɣen tadra 

seg tsensegmiyin yemgaraden, amedya :  tasensegmit n usenfar, n wuguren,almad s unadi . 

Tasensegmit yettin ur telli ara d tarrayt diɣen acku tesra i waṭas n tarrayin d yiberdan deg 

usbedded -ines.  S wawal-nniḍen smenyifeɣ ad d-iniɣ d addud n tedmi ideg iselmaden ur 

steqsayen ara iman-nsen d acu ara slemden deg temsirt i d-iteddun maca d acu ara xedmen 

yinelmaden-nsen. Deg tegnit-a i yettbin useḍren n talɣa n uselmed, imi nefka azal i unelmad 

ugar n uselmad »*
1
 .  

Seg tebdert-a ad d-negzu tasensegmit yettin ur telli d yiwet n tarrayt kan imi tcudd rnu 

tuɣ-d iẓuran seg waṭas n tarrayin tisnalmudanin-nniḍen.  

Deg yiwet n tebdert H.Dufour (2014:44),  yiwet n tɛeggalt n tdukkla “renversons les 

classes” i iqeddcen ɣef usnerni d tnezwit n tsensegmit yettin  tesbadu-tt-id  akka  «Taneɣrit 

yettin , d tikci n umahil ara yettwaxedmen deg uxxam s tifulment, ad yili s talɣa n tirmad i 

isehlen  , ma deg tneɣrit ad yttunefk wakud ugar i tirmad n uswir unnig s usluɣmu n 

                                                             
* « …Cela me fait dire que la classe inversée n’est certainement pas une technique mais un ensemble de 
techniques qui nous viennent de : la pédagogie du projet, la pédagogie des problèmes, pédagogie de 
l’apprentissage par la recherche. Est-ce que c’est une méthode, je ne pense pas non plus paracerque 
dorénavant les classes inversées font appel à plusieurs méthodes. J’ai envie de dire un état d’esprit, qui se 
résume à moins qu’est-ce que je vais enseigner dans mon prochain cours, que qu’est-ce que mes élèves vont 
faire, ça n’a l’air de rien mais c’est la grande inversion. On n’est plus centré sur l’enseignant mais d’avantage 
centré sur l’apprenant. »   
1https://www.youtube.com,Classe-inversee-une-methode-une-strategie-MARCEL-LEBRUN.    

https://www.youtube.com,classe-inversee-une-methode-une-strategie-marcel-lebrun/

yinelmaden d leqdic deg ugraw. Iswi n leqdic-a d tiririt n unelmad d urmid, netta ara yebnun 

timusniwin-is. »*
1
 

 Seg tebdert-a ad d-negzu aseḍru n temsirt yebḍa ɣef snat n tizza, tamezwarut d 

lxedma n yiluɣma n uswir adday deg uxxam iwakken anelmad ad yaɣ tannumi n unadi ur 

yettkalay ara kan ɣef tmusniwin n uselmad. Ma d tizi tis snat tettili deg tneɣrit s usluɣmu n 

yinelmaden ɣef tirmad tuddisin, iwakken ad yuɣal unelmad d asaḍ agejdan deg lebni n 

tmusniwin-is.  

Deg udlis i uran M.Lebrun akked J.Lecoq uggtent tbadutin i d-fkan ɣef tsensegmit 

yettin, dɣa nefren-d yiwet i d-yeskanayen tamlilt-ines deg ukala n ulmad .  Nnan-d : «D 

tineɣrit anida ttilin yinabayen ma uḍnen neɣ sɛan tirmad yeffɣen i uɣerbaz, amedya 

inaddalen, tirza tdelsanin , ur ttwaɛezlen ara ɣef temsirin-nsen , imi ad tent-afen ttwaskelsent 

deg tbidyutin i zemren ad  walin melmi bɣan deg waṭas n tegnatin:ama deg usewjed n 

temsirin neɣ i yikayaden»
2
. Deg usatal-a ad d-negzu ur yelli ara ugezzum n tɣuri i yinelmaden 

yuḍnen neɣ yesɛan timsizzlin ma llan d inaddalen , acku terra azal i taggayt-a s usekles n 

ugbur n temsirin s talɣa n tbidyutin ara walin neɣ  ad alsen timesliwt acḥal n tikkal i bɣan.  

2.  Amezruy n tsensegmit yettin  

Tanekta n tsensegmit yettin tlul-d i tikkelt tamezwarut deg tmurt n « Yiɣlan yedukklen 

», deg useggas n 1920, amenzu i tt-ismersen d Rockburn, netta i d amsider-is amezwaru.  

Armi d aseggas n 1968-1970 iban-d umusnaw iwumi qqaren Benjamin Bloom s yiwen n 

leqdic usnan iwumi yefka isem : 

« Taxonomie de Bloom », deg-s yeɛreḍ ad yefk udem amaynut i ukala n ulmad-

aselmed deg tneɣrit s usnulfu n temsartut yellan s talɣa n usismel n yiswan isensegmiyen.  

Seg yimir leqdicat usnanen nnernan ugar banen-d wiyaḍ amedya amahil yexdem 

uselmad n takrura Eric Mazur deg tesdawit n Marikan s usebedded n tmudemt tasensegmit 

tatrart: Almad s tallelt n wiyaḍ «Peer instructions ». 

                                                             
* «  …La classe inversée c’est donner à faire à la maison, en autonomie, les activités de bas niveau cognitif pour 
privilégier le travail collaboratif et les tâches d’apprentissage de haut niveau cognitif. L’objectif est de recentrer 
l’apprentissage autour de l’élève ».  
1
Dufour Héloïse.,2014, « La classe inversée », deg Technologie, vol 193, uṭṭun 45, Sbr.44-47 

*  « Une classe dans laquelle les élèves qui sont absents pour cause de maladie ou activités extracurriculaires ne 

sont pas laissés en arrière ». 
2M.Lebrun & J. Lecoq,2015, Classes inversées enseigner et apprendre à l’endroit, Canopé editions.Asb17.  

 Ma deg useggas n 2006 nnernan ugar wallalen n teywalt nnulfan-d wid ara yallen 

ugar tasensegmit yettin ladɣa isliẓranen, amedya :tabidyut, acku deg useggas-nni iban-d 

yiwen n uselmad n tusnakt  Khan Salman s yiwen n usenfar deg  Youtube, yefka-yas isem 

Salman Academy d tiɣerɣert i uzuzer n temsirin. Yezri useggas, banen-d sin n yiselmaden-

nniḍen n takrura deg tmurt n Marikan Johnathan Bergman d Aaron Sams,sqedcen tibidyutin 

ideg llan yigburen n temsirin akked tirmad ara xedmen yinelmaden.  

Talalit n tsensegmit-a tuɣ akk timura acku ɣur yiselmaden d anaw n uselmed atrar, 

annect-a segzant-t- id sin n yiselmaden isdawanen n tmurt n Kanada, Bissonnette d Gauthier 

deg umagrad-nsen: « Akeččum s lǧehd n wayen d-nemmal s tefransist. S tenfaliyin-a « almad 

yettin, neɣ tineɣrit yettin neɣ tasensegmit yettin, d tifin tamaynut yeddan d wakud akken i tt-id 

yesnekwa Roberge(2012).»*
1
 

2.1. Imaɣlayen n tlalit n tsensegmit yettin  

 Tban-d tsensegmit yettin i tikkelt tamezwarut s wudem usnan deg useggas n 1991 deg 

Tesdawit n Harvard, tuɣ-d tadra seg wahil i yesbedded yiwen n uselmad asdawan Eric Mazur 

isemma-yas « Peer instructions », tusa-yas-d tekti-ya asmi yeɣra yiwen n umagrad ussnan i 

yura David Hestenes ireṣṣan igmaḍ-is ɣef yiwen n yirim i yexdem i yinelmaden-ines.  

Aneggaru-ya yettwali inelmaden ur lemden deg tneɣrit acku tteklen kan ɣef tmusniwin n 

uselmad rnu ḥeffḍen-tent iwakken mi d-yeḥḍer ukayad ad alsen i tmusniwin-nni i asen-d-

yefka uselmad war ma gzan tamsirt akken iwata. 

 Deg useggas n 1997 Eric Mazur yesbedd yiwen n usenfar iwakken ad yessidet turda n 

David Hestenes, mi yufa d tidet inelmaden ttwaqqnen kan ɣer temsirin n uselmad, ur seɛɛun 

tilelli i usnulfu, dɣa yeɛreḍ ad ibeddel akala n ulmad. Yessuter i yinelmaden-is ad ɣren tamsirt 

deg uxxam iwakken ad tt-id swejden ma d iluɣma deg tneɣrit. Ad d-naf sin yiswan igejdanen 

deg umahil-a, amezwaru d tikci n wazal i leqdic deg ugraw d usqerdec n tmiḍranin yuɛren 

send anekcum ɣer tneɣrit iwakken akud d-yeqqimen ad yettunefk i usegzi s telqey d usnas s 

yiluɣma.  S usenfar-agi Eric Mazur yessaweḍ ad yessenẓu inelmaden-is deg tneɣrit yettin 

ttifriren ugar s yigmaḍ-nsen ɣef yinelmaden yeṭṭafaren timsirin-nsen s tarrayt taqburt yerna ur 

                                                             
*« L’arrivée en force de ce que l’on désigne en français par les expressions « apprentissage inversé », « classe 
inversée » ou « pédagogie inversée » représente la dernière trouvaille à la mode comme l’indique Roberge 
(2012) ». 
 1Bissonnette & Gauthier.C,2012, « Faire la classe à l’endroit ou à l’envers ?» deg Formation et profession n01,vol 
20, Issbtr 23-26.   

yelli i d-yessegzayen tikta ugar am wasma ara yeɛreḍ unelmad ad tent-yessegzi i wiyaḍ acku 

deg tegnit-nni i ttreṣint tmusniwin deg wallaɣen. S umata amahil-a ibedd ɣef tnezzarit gar 

yinelmaden d uselmad acku aselmad yettak-d isteqsiyen iwakken ad ten-sqerdcen way gar-

asen yinelmaden akken diɣ i tettili tnezzarit gar yinelmaden. Ma d iswi wis sin, d tuffɣa seg 

talɣa tamensayt n uselmed s usidef n wallalen isensgmiyen d tfukas daxel n tneɣrit i usefti n 

wakud d usifses n tegzi n tmiḍranin yerzan tamsirt. S wakka yefka-yas i usenfar-a isem n 

tsensegmit yettin.  

Deg useggas n 2000 yeffeɣ-d umagrad ussnan i d-yessegzayen s telqey imenzayen 

igejdanen iɣef tbedd tesnarrayt-a tamaynut deg unnar n tesnalmudt gar-asen d abeddel n ukala 

uselmed acku deg tarrayin timensayin akud deg tneɣrit yettili deg-s teẓri akked usnas, maca 

tarrayt i d-yesbedd Eric Mazur tettbeddil akala n uselmed-almad tefreq gar teẓri deg uxxam, 

ma d asnas deg tneɣrit. Syin akin yufrar-d Khan Salman s leqdicat-is ɣef tsensegmit yetti. 

Almi d aseggas n 2007 i d-teflali ugar tarrayt-a deg tmurt n Marikan s yisem «Fleepped 

classroom» sɣur sin yiselmaden isdawanen n takrura Jonathan Bergman d Aaron Sams d 

imenza i d-yesumren tarray-a deg tesnawiyin, ineggura-ya gran tixutert n useqdec n power 

point, tibidyutin, podcast i useḍru n temsirin s yisem n  tsensegmit yettin, iswi n waya d tallelt 

n yinelmaden ur neḥḍir ara timsirin deg tneɣrit dɣa yezmer ad asent-yales timeẓriwt deg 

uxxam ad iheyyi iman-is akken iwata send ad yaweḍ ɣer tneɣrit,  annect- a segzan-t-id 

M.Lebrun akked J.Lecoq «D tineɣrit anida ttilin yinabayen ma uḍnen neɣ sɛan tirmad yeffɣen 

i uɣerbaz amedya inaddalen, tirza tdelsanin; ur ttwaɛezlen ara ɣef temsirin-nsen , imi ad tent-

afen ttwaskelsent deg tbidyutin ara walin melmi bɣan deg waṭas n tegnatin:ama deg usewjed 

n temsirin neɣ i yikayaden.” *
1
 

S useqdec n wallalen-a gren tamawt ɣer tezmilin n yinelmaden ttgerrizent ugar imi 

akud deg tneɣrit yettunefk s waṭas i usnas. Ilmend n tamiwin-a bdan asnulfu d usekles n 

tbidyutin s usekcem n ugbur ara lemden yinelmaden ladɣa wid izeglen timsirin sebba n waṭṭan 

neɣ tirmad yeffɣen i uɣerbaz.    

Akken i d-nebder d asawen, tasensegmit yettin tuɣ amaḍal d tirni acku aṭas n leqdicat i 

d-yellan fell-as, amedya deg tmurt n Lhend ad d-naf yiwen umsegmi yeɣran tusnakt akked 

                                                             
*« Une classe dans laquelle les élèves qui sont absents pour cause de maladie ou activités extracurriculaires 
(pour des sportifs, sortie éducatives) ne sont pas laissés en arrière ». 
1Lebrun.M ,2015, bdr ya ,sb 17. 

tsenselkimt isem-is Khan Salman, tusa-yas-d tekti i uzuzer n tarrayt-a n uselmed  asmi yella 

yesɣaray yiwet n tɛeggalt seg twacult-is yesɛan uguren deg tusnakt. 

Deg tazwara timsirin llant-d s umaccaq s ttawil n umsiwel acku yebɛed wanida tezdeɣ, 

syin akin yesseqdec Khan Salman « Yahoo Messenger » iwakken ad isuneɣ  tinektiwin d tigda 

s wudem akmam. Ma deg tegnatin anida ur zmiren ara ad msawalen. Khan Salman yesseklas 

timsirin s talɣa n tibidyutin deg-s yettili ugbur n temsirt akked taɣect-is iwakken ad yessegzi . 

Deg tazwara leqdic yewwi-d igemaḍ yelhan maca yiwet n tikkelt tenna-yas tɛeggalt-nni d 

akken ur tḥemmel ara mi ara d-yessegzay s ttawil n umsiwel imi ur yettaweḍ ara yizen akken 

ilaq yerna ur tezmir ara ad tales timeẓriwt i tikkelt-nniḍen i tmiḍranin yerzan tamsirt dɣa 

tesmenyaf ad yili usegzi s talɣa n tbidyutin akken ara sent-tales timeẓriwt acḥal n tikkal i 

tebɣa, tezmer ad tesseɛjel  anya n tbidyut ma tegza timiḍranin i icudden ɣer temsirt ,  akken 

diɣ i tezmer ad as-tessenqes wa ad tuɣal ɣer deffir ma yella ur tessaweḍ ara ad tegzu  Khan 

Salman yules tuddsa n leqdic ilmend  n wanya  n  ulmad-ines akken ur d-as-tessutur ara 

tallelt-ines yal mi ara d-taf uguren. Dɣa deg usatal-a yenna-d:«Aniwa akud akk ur nelhi asmi 

ara nelmed kra , d akud mi ara ad ibded albɛeḍ nnig n tuyat-nwen ad yesteqsay ma 

tegzam.»*
1
    

Seg termit-nni yexdem Khan Salman,deg useggas n 2008  isbedd-d yiwen usenfar-

nniḍen d tidukkla war tadrimt s ttawil  Youtube Khan Academy  izuzer deg-s tibidyutin s 

wayes-s ara yesselmed igburen n tangiwin yemgaraden . Iswi n leqdic d aselmed sari d usishel 

n ukeččum i yinelmaden yellan deg ukkuẓ n tɣemmar n umaḍal mebla lexlas.  Asmi yezzuzer 

tabidyut tamezwarut, ddeqs n yinelmaden i yeṭṭafaren tisgilin-is yerna teɛǧeb-asen, annect-a 

iban-d deg yiwenniten i d-ttaǧǧan yinelmaden seddaw n tbidyutin-nni.  

 S wakka tasensegmit yettin tebda tkeččem deg waṭas n yiɣerbazen ama di Fransa, 

Kanada akked tmurt n Lalman anida tsensegit-a tettwassen s yisem «Offner Unterrricht», d 

aselmad amsegmi n tusnakt iwumi qqaren Falko Peschel i tt-yezzuzren. Ɣur-s tarrayt-a tbedd 

                                                             
*« Le pire moment pour apprendre quelque chose, c’est quand quelqu’un se tient au-dessus de votre épaule et 
vous demande si vous avez compris ».  
1https://fr.wikipedia.org/wiki/Salman_Khan(éducateu).  

  
 
 
 
 

https://fr.wikipedia.org/wiki/Salman_Khan(éducateu)

ɣef kra n yimenzayen isnarrayanen am tuddsa n umahil d ferru n wuguren, anadi amsiman i 

ittekkin deg usnerni n tifulment ɣur unelmad.  

S useqdec n unekmar-a asensegmi, yessaweḍ ad d-yesken kra n tulmisin-is tigejdanin
1
:

  

- Tesɛa azal meqqren deg tuddsa n umahil. 

- D yiwen ubrid gar yiberdan isnarayanen yettaran anelmad d asaḍ deg lebni n 

tmusniwin-is. 

- Tessiǧhid ugar assaɣen gar uselmad d unelmad. 

- Terra azal i wassaɣen inmettiyen d tewtilin n umahil.  

  Akken i d-nenna deg tazwara aṭas n yimassanen i iqedcen deg uzuzer n tarrayt-a n 

uselmed, gar-asen ad d-nebder Marcel Lebrun. Ilmend n yinadiyen akked tzrawin iɣer 

yessaweḍ yufa-d d akken  ur yelli ara kan yiwen n uswir n tsensegmit yettin maca llan kraḍ n 

yiswiren: 
2
 

Deg wayen ad d-iḍefren ad d-nessisen yal yiwen deg-sen.  

3. Iswiren n tsensegmit yettin  

Aswir amezwaru:Tiẓri syin akin asnas  

  Aswir-a yebḍa ɣef snat n tegnatin: Tiẓri d usnas.  

 Tagnit tamezwarut: d ahric n teẓri yettili umahil berra i tneɣrit s umaccaq, s useqdec n 

waṭas n tfukas amedya : taɣuri n yiḍrisen neɣ kra n yisebtar n udlisfus , timeẓriwt n  tbidyut  

iwakken ad sɛun yinelmaden tikti ɣef  ugbur n temsirt d wayen i ten-yettraǧun . D aḥric n 

usufeɣ n tmusniwin berra i tneɣrit s useqdec n wallalen umḍinen.  

                                                             

*«Ouverture organisationnelle : règlement des conditions générales, un dispositif d’apprentissage 
qui met l’étudiant en avant, gestion des rapports sociaux.». 

1Waalaa Mahmoud Mohamed Ibrahim,2018, « Effet de la stratégie de l’enseignement inverse sur le 

développement des compétences de l’expression orale en FLE chez les étudiants du cycle secondaire aux écoles 
de langues. », deg جلة کلية التربية بالمنصورةم ,,vol.101,uṭṭun 03,Sb. 3-18. 

2  Lebrun.M & Lecoq.J, 2015, Classes inversées enseigner et apprendre à l’endroit, Canopé éditions, Sb16-20.  

 Ma d tagnit tis snat yettili umahil deg tneɣrit, ibedd ɣef tirmad tiwiwalin i usekcem n 

yinelmaden  deg usatal s yisteqsiyen d tririyin , asnas,iluɣma  akked tegnatin n wugur. S 

umata amahil yettili s talɣa n ugraw, yebnan ɣef tnezzarit gar yinelmaden s tririyin ɣef 

yisteqsiyen d tirmad yettunefken iwakken ad bnun  timusiwin-nsen. 

Deg tugna i d-iteddun ad nwali tulmisin n uswir amezwaru :  

 

Tugna 1
rut

 : Aswir amezwaru n tsensegmit yettin 

Aswir wis sin: Yebna ɣef yinadiyen d usewjed n yinelmaden deg uxxam neɣ timkerḍit. Da, 

anadi yezmer ad yesɛu aṭas n wudmawen, amedya: anadi ɣef yisallen yerzan kra n usentel 

,taɣuri n umagrad, ixef n udlis, anezzeh n tbidyut . Amahil-a yezmer ad yili deg ugraw neɣ yal 

yiwen iman-is send anekcum ɣer tneɣrit. S umata deg tegnit-a ttilin yinelmaden d urmiden, 

gemren timusniwin i asen-d -yefka uselmad semrasen-tent iwakken ad bnun leqdic-nsen. 

Yettwasuter deg-sen anadi d usewjed iwakken mi ara ilin deg tneɣrit, deg tiremt-nni ad 

xedmen ineskinen, askasi,adiwenni akked usbedded n tkerḍa n wallaɣ ɣef ugbur n temsirt-nni 

Deg uswir-a yettbin-d ubeddel n twuriwin n uselmad akked unelmad acku aseḍru n 

temsirt yebna ɣef leqdic n yinelmaden.  

Tugna 02 : Aswir wis sin  

 

Aswir wis kraḍ : Ma d aswir-a ilmend n M.Lebrun akked Julie Lecoq senden ɣef leqdicat 

yexdem Kolb , nezmer ad d-nini aswir-a d rrwaḥ d tuɣalin gar sin n yiswiren imenza, akken 

ula d netta yebḍa ɣef  kuẓẓet n tegnatin
1
 

Akud 1: (s umaccaq): Leqdic deg tegnit-a yettili berra i tneɣrit yebna ɣef ugmar n yisallen d 

tmiḍranin yerzan tamsirt akked useggem-nsen,asewjed n uneskin ameẓyan, tasleḍt d usufeɣ n 

tektiwin tigejdanin, tasemlilt d usnulfu.  

Akud 2: (s tihawt/amaccaq): Leqdic yettili deg tneɣrit s usissen n yisallen akked yiɣbula 

yettwagemren d usnekwu n umgired neɣ agdal yellan gar tririyin i d-igellun s tlalit n umlasay 

awessunmetti (conflit sociocognitif), asbedded n yisteqsiyen d turdiwin.  

Akud 3: (s umaccaq): Berra i tneɣrit, ttaran yinelmaden tamawt i uḥric n teẓri, sufuɣen-d 

iferdisen igejdanen yerzan asentel iɣef ttnadin, sewjaden tasemlilt d yisteqsiyen.  

Akud 4: (s tihawt neɣ s umaccaq): Deg tneɣrit yettili usiǧhed n tmusniwin i sɛan yakan 

yinelmaden (tigzi/asnas/isteqsiyen ɣef tlisa n unadi/d useqdec n tmusniwin deg yisatalen-

nniḍen) berra i tneɣit yewwi-d ɣef unelmad ad inadi ɣef tmiḍranin yerzan tamsirt deg uxxam, 

ma deg tneɣrit ad yeg aneskin ara d-yeslalen askasi d umbadel n tektiwin ɣef unadi 

yettwasutren(tigzi,asnas, aseqdec n tmusniwin deg tegnatin-nniḍen). 

 

Tugna tis 03 : Aswir wis kraḍ 

Tasensegmit yettin d yiwet n tarrayt am tarrayin-nniḍen n uselmed, tbedd ɣef ugbur 

akked yiberdan neɣ tifukas ara ḍefren ama d anelmad neɣ d aselmad deg tneɣrit.  Maca deg 

wayen yerzan aseḍru n temsirt, temgarad ɣef tarrayin-nniḍen tisensegmiyin, deg wayen ad d-

iḍefren, ad neɛreḍ ad nessegzi amek i d-tettili temsirt s useqdec-ines.  

                                                             
1 Fiche-pratique-La-classe-inversee-v0.0.1.pdf (univ-poitiers.fr) 

https://imedias.univ-poitiers.fr/pedagolab/wp-content/uploads/sites/246/2021/09/Fiche-pratique-La-classe-inversee-v0.0.1.pdf

4.  Amek i d-yettili useḍru n temsirt s tsensegmit yettin? 

Tizi tamezwarut   

Aheyyi n uselmad 

Deg usatal n tsensegmit yettin, send ad yesɣer uselmad yewwi-d ad inadi igburen ara 

yesselmed deg tneɣrit, akked usewjed n tirmad ara xedmen yinelmaden 

Ma ira ad yesseqdec tibidyutin yellan yakan wejdent, yewwi-d fell-as ad tent-id-inadi, 

ma ur wjident ara ilaq d netta ara tent-id -yesnulfun s wallalen yesɛa gar yifassen-is: 

imsiwel/asekles/aselkim/aseɣzan/tablette tactile/tugniwin. 
1
 

Tizi tis snat  

Deg tneɣrit  

 Da ad yessegzi uselmad amahil ara xedmen yinelmaden, syin akin ad ten-yebḍu d 

igrawen ideg llan yinelmaden yemgaraden deg uswir n tɣuri iwakken ad tili tezrirt d tnezzarit 

gar-asen. Mi yekfa beṭṭu n yigrawen ad yazen agbur n temsirt s talɣa n tbidyut ɣer tansiwin 

tiliktrunin-nsen neɣ ɣer yiẓeḍwan inmettiyen i seqdacen s waṭas.  

Tizi tis kraḍet  

Berra i tneɣrit  

Aḥric-a yettili berra i tneɣrit, dukkulen yinelmaden d igrawen beṭṭun leqdic gar-asen, 

yal anelmad yesɛa tawuri-ines deg leqdic (tira,tuddsa n umahil,anadi ɣef yisallen yerzan 

tamsirt..atg). Mi d-gemren isallen ad ɛerḍen ad fernen ayen ilaqen.  

Deg tneɣrit  

Mi d-wwḍen yinelmaden ɣer tneɣrit, yal, agraw ad d-yesbedd agensas n ugraw-ines 

iwakken ad d-yekker ɣer tfelwit ad yexdem agzul i wayen walan deg tbidyut i asen-d yuzen 

uselmad.  Ma d igrawen-nniḍen seɣtayen tuccḍiwin, ma llant, akken i ttsemmiden tiririyin s 

timusniwin i d-ufan, annect-a yeslalay-d askasi d udiwenni gar yinelmaden.  

                                                             
1
 *Roy Normand., 2014, « La classe inversée : une pédagogie renversante ? », deg 

pedagogie.uquebec.ca/tableau, vol 3, uṭṭun 1, Sbr. 1-2 

Iswi agejdan n leqdic-a yettɛawan aselmad deg usidet n tegzi d tmeẓriwt n yinelmaden 

i warrat d tririt ɣef yisteqsiyen akken diɣ i yettɛawan deg tuddsa n umahil-nsen imi s 

tmusniwin i d-gemren, zemren ad tent-sqedcen i tikkelt-nniḍen deg umahil ara xedmen deg 

tneɣrit.  Rnu lqdic-a d tagnit akken ad iẓer uselmad uguren n yinelmaden-is, ma yewwi-d ad 

iɛiwed tarrayt yesseqdac deg tneɣrit neɣ ad d-yessuget deg tekci n yiluɣma. Si tama-nniḍen 

leqdic-a itekki deg usnerni n tnezzarit gar yinelmaden d usiǧhed n wassaɣen-nsen.  

Azenziɣ-a yeskan-d amgired yellan deg useḍru n temsirt s tarrayt tamensayt akked 

tsensegmit yettin.  

 

Tugna tis 04: Almad deg tarrayt taqburt akked tsensegmit yettin  

 

5. Assaɣ yellan gar tmudemt n tsensegmit yettin akked temsartut n Bloom  

5.1.  Aniwa i d Benjamin Bloom?  

B.Bloom ,d amusnaw amarikani deg tussnakayadt(docimologie).Ilul deg useggas n 

1913,yemmut deg useggas n 1999. Tasesmelt-ines, tufrar-d gar tiyaḍ imi fessuset yerna tefka-

d igemmaḍ igerrzen.  

5.2. Tamsartut n Bloom  

Deg n useggas 1968 Benjamin Bloom isumer-d yiwen uzenziɣ n s talɣa n tzamugt 

(pyramide), deg leqdic-a yella-d usismel n yirmad n wallaɣ neɣ akken i asen-semman 

yimassanen n tesnalmudt iswan isensegmiyen d yiswiren n tedmi.Asismel-a yerza akala n 

ulmad  yebḍan ɣef sḍis n yiswiren seg uḥerfi ɣer wuddis, neɣ seg ukmam ɣer umadwan : 
1
 

- Tamusni  

- Tigzi 

- Asnas  

- Tasleḍt 

- Tasemlilt  

- Askazal. 

5.3. Imyagen n tigawt i d-yessumer B.Bloom deg temsartut-is :
2
 

Aswir  Tasesmelt 

n Bloom 

Imedyaten n yimyagen n tigawt  

01 Tamusni D allus n yisallan akken ttwaḥefḍen : 

Anelmad:  

-Ad yani , ad yecfu, ad yesseqɛed ,ad yesbadu,ad yeglem,ad yessemlil, ad 

yegmer, ad isnekwu ,ad isemmi , ad yessismel…atg.  

02  

Tigzi 

Anelmad igezzu anamek n yisalli 

-yezmer ad t-id yessuɣel s wawalen-is, ad yessenfel , ad yessesmel , ad 

yessegzi,ad d-yefk imedyaten, ad iserwes, ad yessemgired, ad isɣiwes, ad 

yexdem agzul …atg.  

03  

Asnas 

D tazmert n unelmad i usnas n tmussniwin d teẓra i yegza yakan deg tegnatin 

timaynutin:  

Ad yefren, ad issismel,ad isemmed,ad isseqdec,ad isuddes, ad iheyyi , ad 

yessemyezg ,ad yesnefli, ad yefru … atg.  

04  

Tasleḍt 

D tazmert n unelmad i useftutes n yisalli: 

Ad yesleḍ,ad yebḍu d iḥricen,ad d-yekkes seg, ad d-inadi ɣef , ad yakez, ad 

yessemgired, ad yeg assaɣ, ad d-yefk tuttra ɣef wamek nezmer ad nefru,ad yales 

talɣa i yihricen n kra n usentel...atg.  

05  

 

D tazmert n unelmad i usemlili n yiferdisen n kra n tanga iwakken ad asen-

yales talɣa ɣef yiwen:  

                                                             
1
Rieunier, A,2012, Pédagogie;dictionnaire des concepts clés: apprentissage, formation, psychologie 

cognitive. ESF. Sb 327.  
2 Glossaire des termes pédagogiques fréquemment utilisés.Sb 5.  

Tasemlilt Ad yessexdem tikta tiqdimin i usasi n tmaynutin; ad yessemlil, ad yessebɣer, ad 

d-yeslal,ad d-yefk tuttra ɣef wamek nezmer ad nessebɣer , amek nezmer ad 

nefru …atg.  

06  

Aktazal 

D tazmert n unelmad deg tekci n uzaref ɣef tekta , timusniwin, tiẓra d wallalen: 

Anelmad ad yesserwes, ad yessemgired, ger tekta, ad yektazel, ad yesfukel,ad 

yefren ,ad yezɣen,ad yeddem kra n tedmi,  

Tafelwit uṭṭun 3: Imyagen n tigawt ilmend n temsartut n Bloom.  

Akken i d-nenna yakan, amezruy n tsensegmit yettin yebda-d seg useggas n 1920, d 

acukan ur d-teffiɣ ara s wudem unsib ɣer unnar n usegmi almi d aseggas n 1968-1970 i d-tban 

ugar s lmendad n Benjamin Bloom i d-isbedden yiwen n usismel n tirmad iwumi qqaren 

Tamsertut n Bloom, deg-s uddsen yiswan isensegmiyen ɣef sḍis seg ukmam ɣer umadwan neɣ 

seg tirmad fessusen ɣer tirmad tuddisin. 

6. Seg temsertut n Bloom ɣer temsertut n Lorin Anderson akked David Krathwool  

Yal leqdic usnan ur yezmir ara ad yili d ummid acku mi d-teffeɣ temsartut-a n Bloom 

aṭas n uzɣan i d-yellan fell-as d asmi, deg useggas n 2001 Lorin.W Anderson akked David.R 

Krathwool beddlen udem i temsartut n Bloom s usekcem n uswir awessun amaynut : 

Asnulfu.
1
  

Udem-a amaynut yella-d iwakken ad iɛiwen iselmaden d yimsegmiyen ilmend n 

usmaḍal yuɣen iɣerbazen d yinawen n ulmad.  

Nezmer ad d-nwali abeddel-a deg wallus n yismawen i sin n yiswiren n tzamugt n 

Bloom haten-id :
2
  

  

                                                             
1 https://www.beedeez.com/fr/blog/enseigner-avec-la-taxonomie-de-bloom.  
 
2 Rieunier.A,2012, Pédagogie, dictionnaire des concepts clés : apprentissage, formation, psychologie 

cognitive. ESF, Sb 330.  

https://www.beedeez.com/fr/blog/enseigner-avec-la-taxonomie-de-bloom

Tugna tis semmus : Tamsertut n Bloom akked ubeddel-ines ilmend n Lorin 

Anderson d David Krathwool 

 

Ma nserwes gar tarrayt tamensayt d tsensegmit yettin, ad d-naf tarrayt tamensayt tbedd 

ɣef usegzi deg tneɣrit ma d iluɣma ttilin  deg uxxam. 

 Maca deg tsensegmit yettin ttilint tirmad n uswir awessun adday berra i tneɣrit deg 

uxxam neɣ tamkerḍit ma d tirmad tuddisin deg tneɣrit, annect-a yettbin deg sin n yiswiren 

addayen n temsartut n Lorin Anderson akked David Krathwool (Asmekti + tigzi).  

Akken i d-nenna, akala n temsirt deg tneɣrit yettin ibedd ɣef kraḍ n tegnatin:  

Send tineɣrit   

Terza sin yiswiren addayen n temsertut n Lorin Anderson d David Krathwool  

 (Asmekti +Tigzi), deg tegnit-a aselmad ad isewjed neɣ ad isumer agbur n temsirt ara 

walin yinelmaden s yisteqsiyen s wayes ad yessidet tigzi n yinelmaden akked lxedma n 

leqdic.  

Deg tneɣrit  

Terza iswiren ilemmasen n temsartut (Asnas+tasleḍt), da aselmad yezmer ad isumer 

aṭas n tirmad i uselqey n tegzi am tikci n usentel ara sqerdcen yinelmaden deg ugraw, 

iluɣma,tirmit. 

Akud i d-yeqqimen, ad yales uselmad asegzi s telqey  i yinelmaden i d-yemlalen 

uguren akked tmiḍranin n temsirt.  

S yinefkan d yisallen i d-yegmer uselmad yezmer ad yesnekwu uguren n yinelmaden-

is akken ad yessemtawi gar tarrayt-is n uselmed akked yisuren n yinelmaden s ubeddel n 

yisulal isnsegmiyen akked yiskasiyen.  

Seld: Terza sin n yiswiren n tqacuct n temsartut (Aktazal,asnulfu ) 

Da, aselmad yezmer ad d-yesbedd tignatin n teywalt ara yeǧǧen inelmaden ad 

meslayen ɣef wuguren-nsen, yezmer ad ten-yeskazel s talɣa n yirim akken i zemren 

yinelmaden gar-asen yakan ad gen aktazal. S umata deg tegnit-a, aselmad yettak-d iluɣma i 

yiwet n taggayt n yinelmaden i usiǧhed n tmusniwin-nsen, akken diɣ i ten-yessebɣas ad 

swejden tamsirt i d-iteddun.  

Deg unnar n tesnalmudt ur telli ara tarrayt tasensegmit yemmden acku yal mi ara d-

tban yiwet yettili-d uzɣan fell-as, d asmi i d-ttbinent tiyaḍ, dɣa yal tarrayt tesɛa ibaɣuren 

akken i tezmer ad tesɛu kra n wudmawen i d-yewwi ad snernin yimasanen. Deg umahil-a 

nefren tasensegmit yettin dɣa yewwi-d ad d-nemmeslay ɣef sin n wudmawen i tesɛa.  

7. Udem amezwaru : ibaɣuren n tsensegmit yettin   

- Tasensegmit yettin tefka azal ugar i unelmad imi terra-t d amasay deg lebni n 

tmusniwin-is.  

- Aselmad yettili d imwelleh deg teɣzi n temsirt. 

- Aslelli n wakud n tneɣrit i lxedma n tirmad tuddisin deg ugraw.  

- Leqdic imezdi gar yinlelmaden yeslalay-d tanezzarirt. 

- Asekcem n yinelmaden deg tegntin n wugur i ten-yettawin ɣer unadi n 

tmusniwin s telqey.  

- Tifulment n yinelmaden deg usileɣ-nsen akken ur ttkalayen ara ɣef tmusniwin 

n uselmad.  

- D tarrayt i d-yezgan d yiswiren n yinelmaden i yebɣu yili, acku s useqdec n 

tbidyut yezmer ad tt-iwali unelmad melmi yebɣa acḥal n tikkal i yesra ilmend n 

wanya n tegzi-ines  

- Asidef n wallalen TIC deg tneɣrit yedda akked umhaz n wassuren n 

yinelmaden.  

- Asnerni n tezmert n teywalt akked tfukas n tmesliwt.  

8.  Udem wis sin:  Iɛewwiqen n tsensegmit yettin  

- Deg usatal n tsensegmit yettin, nezmer ad d-naf inelmaden i d-yettmagaren 

uguren deg ukala n ulmad-nsen imi uɣen tannumi d yiwllihen n uselmad akked 

tihawt-ines ɣer tama-nsen, dɣa ma ulac-it ad asen-yaɛer umahil iman-nsen. 

- Timerna n umahil-nniḍen ɣef tirmad yettwaxedmen deg tneɣrit, imi tuget n 

yinelmaden ɛeyyun mi ara d-awḍen s axxam, dɣa yuɛer iwakken ad xedmen 

leqdic-nniḍen i asen-d-yefka uselmad.  

- Seg tama n yiselmaden, tarrayt-a tettawi-asen aṭas n wakud deg usewjed n 

warraten ara sqedcen am tbidyutin akked tirmad ara fken i yinelmaden.  

- Ma ur gzin ara yinelmaden arrat, ur d-sewjaden ara amahil i asen-yuzen 

uselmad, dɣa yewwi-d fell-as ad d-yales asegzi deg tneɣrit d ayen ara t-yeǧǧen 

ad yawi aṭas n wakud.  

- Tuggdi n yiselmaden ad taɣ lantirnat adeg-nsen. 

- Uguren n tuqqna i d-ttmagaren yiselmaden d yinelmaden.  

9. Leqdicat yemmugen ɣef tsensegmit yettin  

Sumata, imnadiyen ur beddun ara leqdicat-nsen war ma uɣalen ɣer wayen 

yettwaxedmen yakan ɣef usentel yerzan tizrawin-nsen , imi s yimahilen-nni i zemren ad aẓen 

ɣer sdat iwakken ad semden ayen ixusen deg-sen neɣ ad salqin ugar igmaḍ iɣer ssawḍen. 

Akken ula d nekkni nsenned ɣef leqdicat d tezrawin i d-yellan ɣef usentel i nefren imi deg 

waddad n uselmed n tmaziɣt ur d-llint ara tezrawin ɣef uselmed s tsensegmit yettin, dɣa 

nesseqdec iɣbula-ya d adda n unadi-nneɣ. 

Deg tfelwit-a, ad d-nebder kra n leqdicat i d-yellan ɣef usentel-nneɣ:  

Tafelwit uṭṭun 4 : Leqdicat i d-yellan ɣef tsensegmit yettin 

Tizrawin Imagraden Idlisen 

-Tazrawt n Master « Enseigner la grammaire 

autrement par le biais de la classe inversée : cas 

des élèves de la 4
ème

 année moyenne»,Mohamed 

Khider ,Biskra 2019-2020.  

-Tazrawt n Master « L’approche inversée comme 

un outil pédagogique pour médiatiser un texte 

littéraire Cas de la première année licence FLE 

Département lettres et langues étrangères, 

université Mohamed El Bachir El Ibrahimi BBA.  

- Tazrawt n Master « Le rôle de la classe inversée 

dans le développement de la production orale. Cas 

des étudiants de 2
ème

 année licence », université 

Oum el bouaghi.  

- Tazrawt n Master«La classe inversée : Une 

nouvelle philosophie révolutionnant le processus 

d’enseignement/apprentissage du FLE par le biais 

des TICE». 

-Tazrawt  n Duktura , «Classe inversée une 

philosophie pour repenser 

l’enseignement/apprentissage du FLE au 

secondaire : Cas des élèves de 1
ère

 AS lycée 

Othman ibn Affen , M’sila » , tasdawit Batna. 

- Tazrawt n Master« La classe inversée en ligne 

pour enseigner et apprendre le FLE», université de 

Bejaia.  

-Tazrawt n Master « La pédagogie inversée dans 

la pratique de la compréhension de l’orale via 

l’utilisation des TICE(Facebook), université 

Mohamed Boudiaf M’sila. 

Master en sciences de l’éducation « Quels sont les 

adjuvants, les difficultés et les freins à la pratique 

de la classe inversée ? », université Catholique de 

Louvain.   

- « Analyse de la pratique de classe inversée au 

lycée depuis la plateforme-Moodle », mémoire de 

master, université de Strasbourg.  

- « Classe inversée et élèves de l’enseignement 

secondaire : d’une perspective technologique à 

une approche anthropologique », Thèse de 

doctorat,  université de Strasbourg. 

« L’hybridation dans 

l’enseignement supérieur : vers 

une nouvelle culture de 

l’évaluation ? Marcel Lebrun.  

« La classe inversée : activité 

des enseignants, activité des 

apprenants », Marie Sylvie 

Claude.  

- « La pédagogie inversée : 

recherche sur la pratique de la 

classe inversée », Vincent 

Faillet.  

-« Vers une typologie des 

classes inversées » , Marcel 

Lebrun , Coralie Gilson et 

Céline Goffinet .  

-« La pédagogie inversée dans 

la pratique d’enseignement de 

tamazight langue maternelle » , 

Taibi Khalid et Hamoumi Zina  

- Vol. 5 No. 2 (2024): Les 

méthodes pédagogiques actives 

en enseignement postsecondaire 

: enjeux, défis et retombées  

Roy, N. (2014). La classe 

inversée: une pédagogie 

renversante?. Le tableau, 3(1). 

 

«La classe à l’envers pour 

apprendre à l’endroit», guide 

pratique pour débuter en classe 

inversée.  

«Classes inversées,enseigner et 

apprendre à 

l’endroit»,M.Lebrun & 

J.Lecoq, 2015.  

« La classe inversée »,Jonathan 

Bergmann & Aaron Sams, 

2014. 

« Apprentissage 

inversé »,Jonathan Bergman 

&Aaron  Sams,2015  

«Enseigner en classe inversée: 

Mon compagnon quotidien 

pour faire cours 

autrement »,Marie Soulié,2022 

«La pédagogie des classes 

inversées, enseigner autrement 

dans le supérieur », Ariane 

Dumont & Denis 

Berthiaume,2022.  

« Pédagogie de l’activité : Pour 

une nouvelle classe inversée », 

Taurisson Alain & Herviou 

Claire,2015.  

« La classe renversée : 

l’innovation pédagogique par le 

changement des postures », 

Jean-Charles Cailliez & 

Charles Hénin, 2019.  

 

https://revuedidactique.uqam.ca/revuedid/issue/view/10
https://revuedidactique.uqam.ca/revuedid/issue/view/10
https://revuedidactique.uqam.ca/revuedid/issue/view/10
https://revuedidactique.uqam.ca/revuedid/issue/view/10

Taggrayt n uḥric  

Akken nwala deg uḥric yezrin, uggtent tarrayin n uselmed, yal yiwet tefka-yas azal i 

timawit akked unelmad. Gar tarrayin-a nefren-d tasensegmit yettin i uselmed n tegzi n timawit  

imi d tarrayt yeslalayen timegleyt ɣur yinelmaden s useqdec n wallalen n teywalt daxel n 

tneɣrit. Ma deg uḥric-a newwi-d awal ɣef tsensegmit yettin akked umezruy-is, tulmisin-is d 

wamek i d-yettili useḍru n temsirt s useqdec-ines. Ɣer taggara nessismel-d deg tfelwit leqdicat 

yettwaxedmen ɣef usentel n umahil-nneɣ.  

S wakka, nekfa ixef n teẓri, deg uḥric i d-iteddun ad nekcem ɣer tesnarrayt deg-s ad d-

nemmeslay ɣef tarrayin i neḍfer deg ugmar n yinefkan. 

Tazwert  

Tasnarrayt tesɛa tamlilt taxatart deg tuddsa d lebni n yal leqdic usnan. Terza iberdan 

ara yeḍfer umnadi deg umahil-ines iwakken ad d-yegmer inefkan, ad ten-yesleḍ. Aḥric n 

tesnarrayt d asissen n wallalen isnarrayanen i neḍfer deg umahil-a. Deg tazwara ad d-

nemmeslay ɣef usentel amatu n tezrawt-nneɣ akked yiswan-is syin ad nẓer timental i aɣ-

yeǧǧan ad t-nefren d unnar seg i d-negmer inefkan i nesra. Akken diɣ ad d-nemmeslay ɣef 

tfukas i nesseqdec deg ugmar n yinefkan: imsteqsi,adiwenni,irim,akked tfelwit n tannayt.  Ɣer 

taggara ad d-yili usissen n tarrayin n tesleḍt n yinefkan.   

1. Afran n unnar  

Iwakken ad d-nawi inefkan s wayes ara d-nerr ɣef ugnu n tezrawt-nneɣ, nga tasestant 

deg tesnawit « Imeɣrasen Zennac » yellan deg tɣiwant n Bgayet. Nefren tasnawit-a acku 

yella yiwen n uselmad yesɣarayen din, iger yakan asurif amenzu s usemres n tarrayt i nefren 

deg useggas n 2018. Tella-d termit tamezwarut maca leqdic ur d-yelli ara s telqey. Tin ɣur-s 

nefren aswir wis kraḍ acku inelmaden-a ɣran yakan tutlayt n tmaziɣt deg yiswiren yezrin, rnu 

tettraǧǧu-ten tudert tanmettit tamaynut deg tesdawit. S leqdic-a nra ad nẓer amek i d-yettili 

uselmed n tegzi n tmenna s usemres n tensegmit yettin, acku s umata deg temsirt n tegzi n 

tmenna tuget n yinelmaden ur seɛɛun ara lebɣi i ulmad ilmnend n tarrayin i seqdacen 

yiselmaden-nsen deg tneɣrit, d asmi i d-nefren tarrayt yettin i uselmed n tneggarut-a, rnu ɣer 

waya yeqreb-aɣ unnar i ugmar n yinefkan.  

2. Tallumt  

Iwakken ad nexdem tirmit-nneɣ nerza ɣer tesnawit n « Imeɣrasen Zennac » i d-yezgan 

deg tɣiwant n Bgayet deg Yiḥeddaden. Deg tasestant-nneɣ nefren kuẓet n tarrayin i ugmar n 

yinefkan, tamezwarut d imsteqsi, adiwenni,irim akked tfelwit n tannayt. Deg tzersastant i nga 

nefreq yiwen n yimsteqsi i yinelmaden n uswir wis kraḍ n tneɣrit yeqqaren tusna , llan azal n 

27 yinelmaden, tuget-nsen ɣran yakan tamaziɣt anagar sin n yinelmaden ur tt-neɣri ara ,rran-d 

fell-as 23 yinelmaden ma d ukkuẓ -nniḍen beddlen aɣerbaz deg lawan n useḍru n termit.  

Gar 23 n yinelmaden, 16 d tiqcicin, 7 d arrac, aswir-nsen n ulmad ilmend n yisallen id-

negmer sɣur uselmad yelha deg tuget n tangiwin anagar kraḍ n yinelmaden ttafen-d kra n 

wuguren deg ulmad. S umata tineɣrit-a tebna ɣef wassaɣen yelhan gar uselmad d yinelmaden-

is, timsirin ttilint-d deg tegnatin yelhan, yettili umtawa gar yinelmaden xas tikkwal ur d-zgint 

ara tmuɣliwin-nsen maca ttawḍen ɣer yiwet n tedmi s uskasi. Annect-agi akk n yisallen d 

ayen i d-newwi seg uselmad mi nga yid-s adiwenni send ad yebdu leqdic.   

3. Asissen n usatal n tsestant 

Deg yal leqdic ara yexdem umnadi ur yezmir ara ad yebdu neɣ ad yekfu amahil-is war 

ma yemlal-d uguren, ama d akud,allalen, tiwtilin n umahil iwatan.  

Gar wuguren-a i d-nemlal ad d-naf ugur n wakud imi nerza ɣer tesnawit-nni deg tallit 

n yikayaden, rnu ɣef waya tuget n yiselmaden yeṭṭafaren amussu n cnapest xedmen asunded , 

annect-a yegla-d s ugellel n tirmad tisensegmiyin akked temsirin, ilmend n tegnit-nni 

iselmaden kkaten amek ara fakken amahil deg wakud iwatan acku llan yimaswaḍen 

yessefqaden ɣef umahil n yal aselmad. Ugur-nniḍen yerza tadbelt acku tanemhalt ur aɣ-d-teldi 

ara tawwurt si tazwara almi d tirza-nneɣ tis kraḍt akken teqbel ad nexdem tannayt-nneɣ deg 

tesnawit-nni.  Mi kfan yinelmaden ikayaden,bdan aseɣti syin akin tella-d tallit iwumi qqaren 

«Capes» dɣa aselmad uɣur i d-yewwi ad nexdem tannayt-nneɣ yella d aɛeggal n tesqamut-

nni. Xas nemlal uguren-a, ur llin ara d iɛewwiqen igejdanen deg ugezzum neɣ aḥbas n leqdic, 

imi nɛawed neqqel ɣer tneɣrit-nni nexdem tirmit-nneɣ nerna newwi-d yinefkan i nesra deg 

tezrawt-nneɣ.  

4. Tifukas n ugmar n yinefkan  

Iwakken ad d-negmer inefkan ara aɣ-yeǧǧen ad naweḍ ɣer yiswi n leqdic-a, neḍfer 

kkuẓet n tfukas : Imsteqsi, irim ,adiwenni, tannayt deg tneɣrit.  

Nefren imsteqsi iwakken ad nẓer azal n yiẓeḍwan inmettiyen deg tudert taɣurbizt n 

yinelmaden, ma seqdacen-ten deg ulmad-nsen Ma d tafelwit n tannayt d yirim iwakken ad 

nẓer tikli n yinelmaden akked wamek yettili useḍru n temsirt deg tneɣrit yettin.  Nerna  

nesseqdec tafakust n udiwenni acku d tin iwatan i wammud n tmuɣliwin d tgensas n 

yinelmaden ɣef tarrayt yettwasqedcen.  

4.1. Imsteqsi  

S umata, d tagrumma n yisteqsiyen i yessewjad umsastan s wayes ara yesteqsi 

imsulɣa-ines, iwakken ad yegmer inefkan yerzan iswan n tsestant-ines. Imsteqsi d amseḍfer n 

yisteqsiyen imeldiyen d wurgilen, uggtent tbadutin ɣef yimsteqsi, amedya tabadut n Omar 

Aktouf 
1
*« D tagrumma n yisteqsiyen yuran i itezzin ɣef yiwen n usentel yebnan ɣef kra n 

yilugan usdiden yerzan aheyyi d lebni. Llant aṭas n tsekkiwin n yimseqsiyen i nezmer ad d-

nessismel ilmend n yiswi yetturaǧun: turdiwin,ibaɣuren, timusniwin, d tmegleyt ». 

4.1.1. Asissen n yimsteqsi  

Iwakken ad neg tasestant-nneɣ, nerza ɣer tesnawit n “Yimeɣrasen Zennac”. Send ad 

nexdem tirmit, nemlal d yinelmaden n uswir wis kraḍ i tikkelt tamezwarut, nefreq-asen 

imsteqsi iwakken ad d-rren fell-as imi yis-s ara d-negmer inefkan ɣef wazal n yiẓeḍwan 

inmettiyen akked lantirnat deg tudert-nsen taɣurbizt d wanti tegnatin i ten-seqdacen.  

Deg yimsteqsi nefreq, ad d-naf 11 n yisteqsiyen. Deg tazwara nefka-d asteqsi ɣef 

leɛmer akked tuzuft n yinelmaden iwakken ad nesnekwu tallumt-nneɣ. Syin akin ma sɛan 

allalen n teywalt d wumḍin d waniwi seqdacen, s usteqsi-ya nra ad nẓer amḍan n yinelmaden i 

ten-yesɛan akken diɣ ad nessidet ma nezmer ad nexdem tirmit-nneɣ. Ma d asteqsi wis kraḍ 

yerza timesɛiwt n lantirnat daxel n wallalen i semrasen yinelmaden acku leqdic-nneɣ yesra i 

lantirnat. Ma d asteqsi wis ukkuẓ yerza timesɛiwt n lantirnat deg yixxamen imi leqdic-nneɣ 

yebna ɣef sin n yihricen: aḥric amenzu ad yili usewjed n leqdic deg uxxam ma d aḥric-nniḍen 

ad yili d asissen n leqdic deg tneɣrit, ihi tawtilt tagejdant iwakken ad yeḍru umahil deg 

tegnatin i ilaqen yesra i lantirnat .  

Deg usteqsi wis semmus, nesasten inelmaden ɣef uswir-nsen n useqdec i wallalen n 

tsenselkimt d teywalt iwakken ad nẓer ma ttewlen yinelmaden deg useqdec n titiknulujin 

tatranin d waniwi uguren i d-ttafen, ma llan ad neɛreḍ ad d-nsumer kra n tifrat. Ma d asteqsi 

wis sḍis yerza timesɛiwt n tansa taliktrunit iwakken ad yili wassaɣ gar-aneɣ mi ara sen-nazen 

leqdic akken diɣ i zemren ad tt-smersen d asaka i teywalt gar-asen d uselmad.  Ma d asteqsi 

wis sa, yerza  timesɛiwt n yiẓeḍwan inmettiyen d waniti tegnatin i ten-seqdacen, nefka-d 

asteqsi-ya iwakken ad nẓer ma meqqer umḍan n yinelmaden i ten-yesɛan iwakken ad aɣ-

iɛiwen deg useḍru n termit i nra ad nexdem, akken diɣ i nebɣa ad d-nawi isallen ɣef wazal-

nsen ɣur yinelmaden ilmend n taɣulin ideg ten-seqdacen. Ma d asteqsi wis ṭam yerza aseqdec 

                                                             
*« Ensemble de questions écrites portant sur un sujet particulier et obéissant à des règles précises de 
préparation, de construction de passation. Il existe une grande variété de questionnaires que l’on classe selon le 
but visé : d’opinions, d’intérêts, de connaissance, de motivation ». 
 1Aktouf.O,1987, Méthodologie des sciences sociales et approche qualitative des organisations, une introduction 
à la démarche classique et une critique,Les presses de l’université du Québec,ASb 82.     

n lantirnat i tɣuri, yella-d usteqsi-ya acku deg termit ara nexdem nebɣa ad nefk udem amaynut 

i ukala n ulmad akked usiweḍ n tmusniwin i yinelmaden, dɣa nebɣa ad d-nessekcem lantirnat 

deg leqdic-nneɣ. Ma d asteqsi wis ṭẓa, nessuter i yinelmaden ad sismlen kra n yiẓedwan 

ilmend n txutert-nsen rnu ad d-segzin acuɣer, nefka-d asteqsi-ya iwakken ad nẓer tulmisin 

akked tmuɣliwin n yinelmaden ɣef yal aẓeṭṭa inmetti, akken i nebɣa ad nẓer ma yella zemren 

ad ilin d abrid gar yiberdan n usileɣ.  

Ɣer taggara nefka-d asteqsi imeldi iwakken ad d-rnun yinelmaden kra n tektiwin sɣur-

sen.
1
 

4.2. Adiwenni  

D tafakust tis snat i nesseqdec deg umahil-nneɣ akken i t-id ysbadu Omar Aktouf
2
* 

« D assaɣ imawi, taqerruyt ɣer tqerruyt, gar sin n yimdanen anida yiwen yettak-d isallen i 

wayeḍ ɣef kra n usentel i d-yettwasbedden seg tazwara ». Nezmer ad d-naf aṭas n tsekkiwin n 

udiwenni : ilelli, usrid, azgen usrid.  

   Deg leqdic-nneɣ nessemres adiwenni usrid acku d win ara aɣ-yallen deg ugmar n 

yinefkan usdiden deg tsestant-nneɣ.  

4.4.1 Isteqsiyen n udiwenni akked yinelmaden  

Iwakken ad d-negmer timuɣliwin n yinelmaden d wadduden-nsen ɣef tarrayt n 

uselmed yettwasqedcen deg tneɣrit, nefka-yasen 8 n yisteqsiyen. Ad d-nessisen yal asteqsi s 

yiswi-ines.  

1. Tesɛa ɣur-wen temsirt n tegzi n tmenna azal neɣ ala?  

Iswi-s: Yella-d usteqsi-ya iwakken ad nẓer ma rran yinelmaden azal i temsirt-a neɣ 

smenyifen tiyaḍ ugar.  

2. Mi twalam tabidyut deg uxxam tegzam-tt s shala neɣ tuɛer-awen? acḥal n tikkal i as-

tɛawdem timesliwt?  

Iswi-s: Nefka-d asteqsi-ya akken ad nessidet ma walan yinelmaden arrat yettunefken.  

                                                             
1 Ẓer tajenṭaḍt n yimsteqsi , uṭṭun 1 ,Asb 114.  
2* «On appelle interview (ou entretien ou encore entrevue) « un rapport oral, en tête à tête, entre deux personnes 

dont l'une transmet à l'autre des informations sur un sujet prédéterminé.». 

Aktouf.O., kif.aseb.  

3. Tellam tesɛam yakan tikti ɣef usentel n tbidyut neɣ ala? 

Iswi-s:Yella-d usteqsi-ya iwakken ad nẓer ma sɛan yinelmaden tizemmar tidelsanin 

akked tmusniwin yerzan amezruy n tmurt-nsen.   

4. Leqdic i awen-d-yettunefken txedmem-t iman-nwen neɣ yella ḥed i aken-iɛawnen?  

Iswi-s: S usteqsi-ya ad nẓer ma yella ssawḍen yinelmaden ad d-rren ɣef yisteqsiyen i 

asen-yettunefken si tama rnu ad nẓer ma gzan agbur n tbidyut.  

5. Tessawḍem ad twalim tabidyut neɣ temlalem-d uguren? ma llan aniwi?  

Iswi-s: Nefka-d asteqsi-ya iwakken ad nẓer ma sɛan yinelmaden allalen akked lantirnat s 

wayes-s ara walin leqdic.  

6. Amek i awen-d-yusa leqdic deg uxxam mebla ma iɛawen-iken uselmad, fessus neɣ 

yuɛer?  

Iswi-s: Yella-d usteqsi-ya iwakken ad nẓer ma zemren yinelmaden ad ɣren iman-nsen 

war ma yella uselmad ɣer tama-nsen yal tikkelt.  

7. D acu ara d-tinim ɣef temsirt n wass-a? Teɛǧeb-awen neɣ ala ma yella ih iwacu ma 

ala segzit-d.   

Iswi-s: S usteqsi am wa, nebɣa ad nẓer tigensas d tmuɣliwin n yinelmaden akked tmental 

i ten-yeǧǧan ad ḥemmlen neɣ ad ɣunzun tarrayt i nesseqdec.  

8. Ilmend n temsirt n wass-a, d acu tesɛam d tamiwin ad tent-id-ternum?  

Iswi-s: Nefka-d asteqsi-ya akken ad segzin yinelmaden timuɣliwin-nsen s yifukal akked 

yimedyaten. 

4.3. Irim 

Nesseqdec irim acku d yiwet n talɣa i uktazal n tzemmar n yinelmaden, d netta i d ul n 

usileɣ. Iswi n yirim yella-d akken ad nẓer afmiḍi n tegzi n yinelmaden i warrat akked 

tmegleyt-nsen d tezmert-nsen i lxedma n leqdic war ma yella uselmad ɣer tama-nsen.  

Tamsirt iɣef d-yella yirim tebḍa ɣef snat n tizza :  

Tamezwarut: Tella-d iwakken ad nessegzi leqdic i yinelmaden.  

Tis snat:Asissen n leqdic srid deg tneɣrit sɣur yinelmaden. 

 Iwakken ad tili temsirt, nessexdem aẓeṭṭa inmetti «Instagram». Azgen n leqdic 

xedmen-t yinelmaden berra n tneɣrit, deg uxxam akked temkerḍit n tesnawit. Ma d azgen-

nniḍen n leqdic yella-d deg tneɣrit. Nuzen i yinelmaden tabidyut tameẓyant yellan azwel 

« Tagelda n at Ɛebbas , Kuku,Ɛerruǧ d yiɛetmaniyen», tesɛa azal n  04:50 dqayeq i d-

yettwakksen seg Youtube. Seld mi tt-walan, nuzen-asen isteqsiyen  iɣef ad d-rren., Akken mi 

ara d-awḍen  ɣer  tneɣrit ad yili wayen ara d-sisnen i yimdukkal-nsen . Iwakken ad xedmen 

yinelmaden amahil sqedcen aselkim d umsiwel.  

4.3.1. Asissen n termit yerzan tarmudt n tegzi tamatut 

Tagzemt i nefren iwakken ad neg tirmit-nneɣ d tagzemt tamezwarut n usenfar wis kraḍ 

seg udlisfus n useggas wis kraḍ n tesnawit, s uzwel «Inaw imsegzi,afares n uḍris amazray 

aqbur». Maca ur d-neḍdim ara aḍris yellan deg udlisfus acku nefren-d yiwet n tbidyut seg 

youtube, tesɛa assaɣ akked tegzemt n usenfar uɣur d-wwḍen yinelmaden azwel-is «Tagelda n 

at Ɛebbas: Kuku,Ɛerruǧ d yiɛetmaniyen», teɛa 4 :50 dqayeq. Tabidyut-a tettmeslay-d ɣef 

umezruy n tgelda n at Ɛebbas akked unekcum n Yiṭerkiyen ɣer tmurt n Lezzayer d temlilt n 

watmaten Xir ddin akked Ɛerruǧ deg uslelli n Bgayet d Ǧiǧel seg uɛdaw aspenyuli, akken diɣ 

i d-yewwi warrat-a ɣef yimaɣlayen yeǧǧan tamurt n Lezzayer ad tekcem seddaw n leḥkem n 

Yiɛetmaniyen. 

       

Tugna 1
rut 

: Tugna n ugraw deg instagram 

Tugna tis 2
 
, aɣbalu n tbidyut                                 Tugna 3,  tabidyut n yirim.  

Asissen n yirim  

 Deg termit-nneɣ nra ad yili useḍru n temsirt n tegzi tamatut s useqdec n tsensegmit 

yettin akked usidef n yiẓeḍwan inmettiyen daxel n tneɣrit.   

Deg wass n 28 yennayer ɣef tamert tis 9 n ssbeḥ, newweḍ ɣer tneɣrit nefreq 

imsteqsiyen i yinelmaden, deg wakud-nni aselmad yessegzay i yinelmaden-is leqdic akked 

txutert-ines. Syin akin nessegza-yasen-d aseḍru n yirim d wayen ara xedmen deg uxxam. Dɣa 

yebḍa-ten uselmad d igrawen n wukkuẓ n yinelmaden yemgaraden deg uswir n ulmad. Mi 

nesteqsa inelmaden ɣef wanwa aẓeṭṭa inmetti ara nesseqdec, mtawan akk ɣef yiwen n uẓetṭa 

iwumi qqaren Instagram. 

Ass n 05 furar neldi yiwen n ugraw deg uẓeṭṭa inmetti Instagram, llan deg-s 21 

yinelmaden, nezzuzer tabidyut meẓẓiyen iwakken ad tt-walin iman-nsen deg uxxam neɣ d 

yimdukkal-nsen acḥal n tikkal i bɣan.  

Mi d-nessidet deg ugraw timeẓriwt-nsen i tbidyut nezzuzer, nufa-d anagar snat n 

tnelmadin ur d-nekcim ara ɣer ugraw. Nuzen-asen isteqsiyen ɣef tbidyut-nni, imi yes-sen ara 

iẓer uselmad ma walan yinelmaden arrat, ma gzan-t diɣen.  Ass n 07 furar yella-d usissen n 

leqdic i d-swejden yinelmaden deg uxxam. Deg tiremt-nni yebḍa-ten uselmad d igrawen n 4 n 

yinesɣuma iwakken ad mcawaren ɣef tririyin-nsen.  Maca leqdic-a ur d-yewwi ara ad iɛeddi 

nnig n 4 dqayeq. Beddlen yinelmaden tuddsa n tneɣrit s ubeddel n talɣa i trusi n ṭwabel d 

yikersiyen. Yal agraw yesbed-d agensas s umtawa war imenɣi. 

Ass-nni, kecmen yinelmaden deg usenfar amaynut: Inaw imsegzi, tagzemt: Afares n 

uḍris imsegzi amazray (aqbur). Ilmend n tuddsa n udlifus aɣurbiz, tettas-d s termudt n tegzi n 

tmenna.ɣer tazwara n yal asenfar.  

Mi bḍan yinelmaden d igrawen, ttemcawaren ɣef tririyin, yal wa yefka-d tiririt-is s 

tlellli, serwasen gar tririyin-nsen.  Deg tiremt-nni, anezwu n tneɣrit yettak anzi ɣer teɣrast n 

tzizwa imi yal anelmad ixeddem tarmudt i as-yettunefken: wa yelha d tuddsa n umahil, wayeḍ 

tira n yisteqsiyen d tririyin, anelmad-nniḍen yettnadi timusniwin yettsemmiden tiktiwin n 

warrat s ttawil n lantirnat.... atg.  

 Ma d aselmad yettɛedday ɣef trebbuyaɛ, ad yessefqed ɣef leqdic i d-heyyan deg 

uxxam akked uwelleh-nsen. Gar 23 yinelmaden ad d-naf 21 xedmen leqdic yerna walan 

tabidyut anagar 02 ur nessaweḍ ara ad ẓren arrat. Mi kfan amcawer gar-asen, yesteqsa-ten 

uselmad ma sɛan timusniwin ɣef umezruy n tmurt n Lezzayer akked n tedyanin icudden ɣer-s 

neɣ xersum ma slan i tedyant i d-yettwabedren deg tbidyut. S umata, sɛan yinelmaden aɣbel d 

lebɣi ɣer tmusni ladɣa deg wayen yerzan amezruy n Tmazɣa. Bedren-d tallit n tgeldiwin 

timaziɣin d yigelliden yeddren deg tallit-nni am Masensen, Tinhinan, tallit n tegrawla d kra n 

wudmawen igejdanen yekkan deg-s akked tallit n tmunnent d yixessaren i d-tegla tegrawla.  

Syin akin yesker-d uselmad s nnuba agensas n yal agraw ɣer tfelwit iwakken ad d-yerr 

ɣef kra n yisteqsiyen yerzan tigzi n warrat.  

Tamsirt tella-d s talɣa n uskasi d tuddma n wawal gar wiyaḍ iwakken ad sneqsen 

yinelmaden uguren n usetḥi d ufares war akukru. Akken diɣ ad seɣtin gar-asen tiririyin-nsen. 

Mi kfan yinelmaden tiririyin ɣef yistqsiyen, yal agensas yettɛedday-d ɣer tgida ad iɣer agzul i 

yexdem d yimdukkal-is iwakken ad walin ma zgant-d tririyin-nsen d tid n yigrawen-nniḍen, 

akken diɣ ad ɛerḍen ad sumren tasemlilt-nniḍen ara yettwarun ɣef tfelwit d yizmamen-nsen. 

Ɣer taggara n temsirt, yella-d udiwenni akked yinelmaden ɣef useqdec n tarrayt-a daxel n 

tneɣrit iwakken ad d-negmer timuɣliwin-nsen.   

Tugna tis 04 : Beddu n leqdic                            Tugna tis 05: Isteqsiyen ɣef warrat   

 

                                               Tugna tis 06 : Asidet n uwali n tbidyut 

4.3 Tannayt  

D yiwet n tizi taxatart i aɣ-yettɛawanen akken ad d-negmer isallen d yinefkan iɣef ara 

temmag tesleḍt. D tafakust n wammud n yinefkan, deg-s yettili umnadi s libɛid yessikid, 

yettɛassa ayen iḍerrun deg yimir n temsirt.  

Annar n tsastant-nneɣ d tineɣrit, deg-s amnadi ad yeɛreḍ ad yeqqim deg teɣmert ad 

yessikid si lebɛid ayen iḍerrun deg tneɣrit war ma iger-d iman-is, d tagnit anida ad iẓer akk 

iferdisen yerzan iswi n unadi-ines. Ilmend n Anne-Marie Arborio2005 *
1
   

« Tannayt ur terzi ara anagar wid i iqeddcen deg tesnilesmetti maca ula d ineɣmasen, 

imejjayen, ttwalin, ttaddamen tizmilin. Tannayt ur tesri ara i wallalen-nniḍen anagar amnadi 

s timmad-i , neɣ asexdem n tfukas yufraren i tesleḍt n yinefkan». Seg tebdert-a ad negzu 

tannayt d tanekta tuddist acku tettili d tarrayt anagar mi ara nernu ɣer-s tawwayt, aglam akked 

tesleḍt d usegzi n yinefkan.Ma ɣur Legendre 2005 yesbadu-tt-id akka : 

 «D tigawt yettarran tamawt d tusdidt, d tanarrayantt i usentel n uzraw iwakken ad 

nẓer ineḍruyen ara aɣ-yeǧǧen ad t-nissin ugar»*
2
 .   

Iwakken ihi ad d-nerr ɣef usteqsi i d-yefrurin seg ugnu n umahil-nneɣ:  

« Ma nezmer ad nesselmed tigzi n tmenna s usemres n tneɣrit yettin deg tesnawit ». 

Nga tannayt akked yinelmaden n uswir wis kraḍ n tesnawit Zennac.  Nefren tarrayt-a n ugmar 

iwakken ad nwali srid tikli n yinelmaden deg useḍru n temsirt
3
.   

4.3.1 Asissen n tfelwit n tannayt  

Tafelwit i d-nesbedd tebḍa ɣef semmus n texxamin, ad d-naf deg-s iferdisen-a:  

                                                             
*« L’observation n’est pas réservée a priori au sociologue : d’autres professionnels (journalistes, 

documentaristes, médecins) observent, prennent des notes. L’observation n’exige aucun autre instrument que le 

chercheur lui-même, ni mise en œuvre de techniques sophistiquées de traitement de données. ». 

 
1
Fournier.P & Arborio Anne-Marie,2005, L’observation direct en sociologie :quelques réflexions 

méthodologiques à propos de travaux de recherche sur le terrain hospitalier, Armand Colin, Paris.   

 
 *« L’observation est définie comme une « action de porter une attention minutieuse et méthodique sur un objet 

d’étude dans le but de constater des faits particuliers permettant de mieux le connaître. »  
2https://blog.creasources.ca/guide-ultime-des-grilles-observation/.  
3Ẓer tajenṭeḍt uṭṭ02, Asb 91.  

https://blog.creasources.ca/guide-ultime-des-grilles-observation/

- Taxxamt tamezwarut d imataren n yittewlen iɣef tbedd tannayt. 

- Taxxamt tis snat s tecreḍt +, temmal-d yella uttwel. 

- Taxxamt tis kraḍet s tririt -, temmal-d ur yelli ara uttwel.  

- Taxxamt send taneggarut s tecreḍt +/-, temmal-d gar yella akked ulac attwel.  

- Taxxamt taneggarut terza tamiwin i d-nufa mi neḥḍer tamsirt deg tneɣrit.   

Deg tfelwit n tannayt i d-nesbedd, ad d-naf kraḍ n yimataren yerzan ittewlen n tannayt.   

4.3.2 Iswan n yittewlen n tfelwit n tannayt  

 Ihi akken i d-nenna, tafelwit i d-nesbedd tebḍa ɣef kraḍ n yimataren, yal amatar s 

yiswi-ines, ad ten-d-nessegzi deg wayen i d-iteddun:  

Tuddsa n tneɣrit: yella-d umatar-a iwakken ad nẓer d acu-tt tezrirt n ubeddel deg tuddsa n 

tneɣrit ɣef wassaɣen n yinelmaden akked tnezzarirt yellan gar-asen.  

Tikli n yinelmaden deg useḍru n temsirt: Nefka-d amatar-a iwakken ad nẓer amek ttilin 

yinelmaden deg tneɣrit s useqdec n tarrayt tasnalmudant urǧin ssinen, rnu nra ad nessidet ma 

yettɛawan usewjed n temsirt deg uxxam asnerni n tifulment ɣur yinelmaden si tama. Seg 

tama-nniḍen nebɣa ad nẓer tamlilt n leqdic imezdi ɣef wassaɣen n yinelmaden.  

Tigzi n warrat:Iswi n umatar-a , ad nẓer ma yella aseqdec n warraten isliẓranen isishil ugar 

tigzi n uḍris rnu ma ssawḍen yinelmaden ad snekwun iferdisen igejdanen akked wanaw n 

uḍris.  

4.4 Tasleḍt n yinefkan n yimsteqsi  

Akken ad d-nesleḍ inefkan n yimsteqsi, ad d-neddem tiririyin n yal taggayt, syin ad 

asen-nexdem tasleḍt tasmaktant i yinefkan. Yal asteqsi ad d-nessufeɣ amḍan n tririyin, syin ad 

d-naf afmiḍi-nsent ara ɣ-d-yefken tikti ɣef temlilt n yiẓeḍwan inmettiyen deg ukala n ulmad n 

yinelmaden.  

4.5 Tasleḍt n yinefkan n tannayt  

Akken ad d-nesleḍ inefkan i d-negmer seg tfelwit n tannayt i d-nesbedd, yewwi-d ad 

asen-neg tasleḍt ilmend n yittewlen i d-nessumer seg yal amatar. Iwakken ad d-nawi ugar n 

yisallen ɣef wamek i d-yella useḍru n temsirt s useqdec n tsensegmit yettin, rnu ad nẓer amek 

i d-yella usissen n leqdic sɣur yinelmaden s usidef n wallalen umḍinen daxel n tneɣrit. Iswi 

agejdan n tannayt ad nessidet s tikli n yinelmaden ma nezmer ad nesseqdec tasensegmit yettin 

deg uselmed n tegzi n tmenna, ma yella tarrayt-a tejbaday-d lwelha-nsen iwakken ad lemden, 

rnu ɣer-s ma teslalay-d timegleyt gar yinelmaden.  

Syin akin, ilmend n wayen nwala deg tneɣrit, yal amatar ad as-neg tasleḍt ilmend n 

tamiwin akked tririyin ɣef yittewlen i d-asen nefka: (+),(-),(+/-). Ɣer taggara ad nexdem 

tasemlilt i yigmaḍ iɣer nessaweḍ. S wakka ara d-nerr ɣef usteqsi i d-nessumer.  

4.6 Tasleḍt n yinefkan n udiwenni  

Deg tfakust-a, ad neg tasleḍt i tririyin n yinelmaden yekkan deg termit ilmend n 

yisteqsiyen i d-asen-nefka. Seg tririyin n yimsulɣa ad d-nessufeɣ taggayin n yal asteqsi.  

Ɣer taggara, ad d-nesleḍ taggayin-a iwakken ad d-nesken adduden akked tgensas n 

yinelmaden ɣef useqdec n tsensegmit yettin. Mi nekfa tasleḍt n yinefkan ad neg tasemlilt i 

yigmaḍ iɣer nessaweḍ, deg tesleḍt n yinefkan n tannayt d yimsteqsi akked wid n udiwenn.  

Taggrayt  

Deg uḥric-a, nemmeslay-d ɣef usentel d tmental n ufran-ines, syin annar ideg ara neg 

tasastant, akken diɣ i d-newwi awal ɣef tallumt akked usissen n usatal n tsestant. Rnu 

nesnekwa-d tifukas n ugmar n yinefkan i nesseqdec: imsteqsi, adiwenni, irim akked tfelwit n 

tannayt.  

Deg yixef i d-iteddun,ad tili tesleḍt n yinefkan i d-negmer ilmend n tfukas  i 

nesseqdec.  

 

 

 



 

 

 

 

 

 

 

 

 

Ixef wis sin   

Tasleḍ t n yinefkan  
 

 

 

 

 

  



Ixef wis sin                   Tasleḍt n yinefkan 

 

58 
 

Tazwert n yixef  

Deg yixef-a ad neg tasleḍt i yinefkan n yimsteqsi i nefreq ɣef yinelmaden deg tneɣrit 

send ad yebdu leqdic akked udiwenni i nga yid-sen mi tekfa temsirt . Iswi n teslḍt n yimsteqsi 

iwakken ad nẓer adeg i sɛan yiẓeḍwa inmettiyen deg tudert taɣubizt n yinelmaden d tezrirt-

nsen ɣef ulummeẓ n tmusniwin.  

Ma d adiwenni yella-d iwakken ad nẓer tigensas akked wadduden n yinelmaden ɣef 

termit d tmuɣliwin-nsen fell-as, nra diɣen s yisteqsiyen-nni ad nẓer ma yella wamek ad 

ttwaslemdent tangiwin-nniḍen s tarrayt yettin. Ma d ayen yerzan inefkan n tannayt yis-sen ad 

nẓer amek i d-yella useḍru n temsirt si tama, si tama-nniḍen nebɣa ad nẓer tikli n yinelmaden 

deg tneɣrit akked ubeddel n twuriwin n uselmad d unelmad daxel n tneɣrit. Ma d irim yella-d 

iwakken ad d-negmer inefkan ɣef tegzi n warrat akked tezmert n yinelmaden ad xedmen 

leqdic s umaccaq war ma yella uselmad ɣer tama-nsen.  

Ɣer taggara, ad neg tasemlilt i yigemaḍ iɣer nessaweḍ deg tesleḍt n yinefkan n yal 

aḥric ama d wid n yimsteqsi, tannayt, irim d udiwenni akken ara d-tili tririt ɣef usteqsi-nneɣ n 

tazwara.  

Adeg n yiẓeḍwan inmettiyen ɣur yinelmaden  

Deg uḥric-a ad neg tasleḍt i yinefkan n yimsteqsi i nga deg tneɣrit n uswir wis kraḍ n 

tesnawit Imeɣrasen Zennac, yeqqaren « Tusna » imsteqsi i asen-nefreq ibedd ɣef tegrumma 

n yisteqsiyen,yal asteqsi ad as-nexdem tasleḍt.   

Iswi n tesleḍt-nneɣ, ad nẓer ma sɛan yinelmaden iẓeḍwa inmettiyen.Ma llan aniwi 

seqdacen akked wadeg i sɛan deg tudert-nsen taɣurbizt .  

1. Asnekwu n tallumt  

Asteqsi amezwaru yerza tuzzuft d leɛmer n yinelmaden, wis sin timesɛiwt n wallalen n 

teywalt d waniwi seqdacen. Wis kraḍ ma sɛan tansa taliktrunit d waniwi iẓeḍwa imettiyen i 

seqdacen akked waniti tegnatin i ten-seqdacen. Ma d asteqsi wis ukkuẓ yerza asemres d 

usismel n yiẓeḍwa inmettiyen i seqdacen, ma semrasen-ten deg tɣuri akked ulmad,d wassaɣ-

nsen akked tangiwin-nniḍen.  

Ɣer taggara nefka-d asteqsi imeldi iwakken ad d-rnun yinelmaden kra n tektiwin sɣu 

sen.  

Gar 27 n yinelmaden rran-d 23 ɣef yimsteqsi i asen-nefka.  Deg tneɣrit-a nufa amḍan n 

teqcicin yugar win n warrac .Llant 16 d tiqcicin ma d arrac 7 . 

Deg tfelwit i d-iteddun ad d-nesken afmiḍi n teqcicin akked warrac d leɛmer-nsen.  

Tafelwit ilmend n leɛmer d tuzzuft 

 

 

Nezmer ad d-nessegzi amḍan n tnelmadin yufraren ɣef win n warrac imi tamentelt 

tagejdant teqqen ɣer ufran n taɣult i ḍefrent deg tesnawit. S umata tiqcicin mmalent ugar ɣer 

tusna akked tutlayin ma d arrac ɣer tusnakt akked tsenselkimt.  

Akken i d-nebder iwsawen, iswi n yimsteqsi-ya, iwakken ad nẓer ma sɛan yinelmaden 

allalen n TICE d wadeg n yiẓeḍwa inmettiyen deg tudert-nsen taɣurbizt. Dɣa nesteqsa 

inelmaden ma sɛan allalen n teywalt d tsenselkimt d waniwi i seqdacen.  

 

 

 

 

 

Tuzuft Afmiḍi % 

Awtem 7 30% 

Tawtemt 16 70% 

Tagruma  23 100 

leɛmer Afmiḍi % 

16 1 4% 

17 13 57% 

18 6 26% 

19 2 9% 

20 1 4% 

Tagruma  23 100 

2. Allalen umḍinen d useqdec-nsen  

Akken nwala inelmaden n tura ddan d umhaz n tmetti ideg ttidiren rnu allalen umḍinen 

d yiẓeḍwa inmettiyen rran amaḍal d taddart meẓẓiyen, myussanen, akk yimdanen. Akken i 

sɛan azal deg teywalt i sɛan tamlilt deg usiweḍ n tmusniwin.  

S usteqsi-ya nra ad nessidet amḍan n yinelmaden yesɛan allalen umḍinen d wid ur 

nesɛi iwakken ad nẓer ma nezmer ad nexdem tirmit-nneɣ.  

Deg udlif i d-iteddun ad d-nẓer afmiḍi n yinelmaden yesseqdacen allalen umḍinen. 

Seg yinefkan n udlif ad neɛreḍ ad ten-id-nessegzi akken ad asen-neg tasleḍt.  

 

Adlif amezwaru : Timesɛiwt n wallalen umḍinen  

 

Adlif  02  :Asemres n wallalen  

Deg usteqsi wis sin , timesɛiwt n wallalen umḍinen nra ad nẓer ma sɛan-ten neɣ llan 

wid ur ten-nesɛi ara. Dɣa hatnan yigmaḍ i d-nsukkes seg yigmaḍ n wudlif , nettwali 91% n 

yinelmaden sɛan allalen n teywalt d tsenselkimt, ma d 9%  ur sɛin ara. Annect-a yeskan-d, 

tuget-nsen sɛan allalen umḍinen yerna zemren ad ten-sqedcen. Ma deg wayen yerzan aniwi 

allalen i seqdacen ad d-naf 96% seqdacen imsiwel acku ɣur yinelmaden d allal fessusen i 

91% 

9% 

96% 

4% 

useqdec yerna ur ẓẓay ara, ur ɣlay ara aṭas rnu zemren ad d-agmen tamusniwin d yisallen 

yemgaraden deg yimir seg wukkuẓ n tɣemmar n ddunit. Ma 4% seqdacen aselkim acku deg 

yiwet n tiremt zemren ad nadin deg lantirnat, ad arun deg word rnu sɛan adeg ugar akken ad 

skelsen timsirin-nsen. Nufa-d yiwen yimsteqsi war tiririt i usteqsi-ya ahat d tatut i yettu 

iwakken ad d-yerr fell-as. Igmaḍ segzayen-d adeg akked txutert meqqren i sɛan wallalen 

umḍinen deg tudert n yinelmaden acku zgan seqdacen-ten deg waṭas n taɣulin, amedya 

isnasen itiknulujiyen, tiɣerɣrin n uselmed i yettaǧǧan inelmaden ad mhazen ilmend n wanya n 

ulmad-nsen.  

3. Timesɛiwt n lantirnat deg wallalen d uxxam   

Nefka-d asteqsi-ya iwakken ad nẓer ma sɛan yinelmaden allalen s-zemren ad sqedcen 

TIC.  

 

Adlif wis kraḍ : Lantirnat daxel n wallalen d uxxam  

Hatnan yigmaḍ i d-nsukkes seg tesleḍt n wudlif ,nettwali 87% n yinelmaden sɛan 

lantirnat ama deg wallalen i seqdacen ama deg uxxam.  Ma d 13% i d-yeqqimen ur sɛin ara 

lantirnat acku d imawlan-nsen i igedlen asekcem n lantirnat s axxam ilmend n yimihiyen i 

yezmer ad d-yeglu yir aseqdec-ines. Ma nessefqed ɣef yigmaḍ ad d-naf allalen kecmen tudert 

n yinelmaden, aya ad aɣ-yeǧǧ ad d-nini lantirnat d allal imezgi deg yixxamen akk acku mačči 

anagar inelmaden kan i tt-yesseqdacen maca iɛeggalen n twacult merra.  

Aswir n useqdec n wallalen TIC  

Nefka-d asteqsi-ya iwakken ad nwali tazmert n yinelmaden deg useqdec n wallalen 

TIC seg tama , seg tama-nniḍen ad nẓer ma zemren ad xedmen  leqdic.  

 

Adlif wis ukkuẓ : Aswir n usemres n wallalen  

Hatnan yigmaḍ i d-nsukkes seg tesleḍt n wudlif, nufa-d akk inelmaden ssnen ad 

sqedcen allalen n TIC, anagar 3 n yinelmaden ur nessin ad ten-sqedcen. Ilmend n tririyin-nsen 

nnan-d deg tasut-nneɣ ulac win ur nessin ad ten-yesseqdec acku segmi meẓẓiyit nekkni 

netturar, nettwali tibidyutin deg yimsiwal akked yiselkimen. Seg tririyin i d-yettuɣalen ɣef 

usteqsi-ya ad d-nebder kra seg tamiwin-nsen: 

- Yelha,  

- Xuseɣ cwiṭ 

- Lɛalit, ssneɣ ad ten-sxedmeɣ  

Igmaḍ segzayen-d tuget n yinelmaden ssnen ad sxedmen allalen n TIC s wanawen-

nsen yemgaraden ama d imsiwel, aselkim d wiyaḍ acku d tasuta i d-ilulen akked tneflit 

tatiknulujit tatrart.  

4. Timesɛiwt n tansa taliktrunit  

Nefka-d asteqsi ma sɛan yinelmaden tansa taliktrunit imi war tansa ur zmiren ara 

yinelmaden ad xedmen leqdic ama d wid yesɛan iẓeḍwan inmettiyen neɣ wid ur nesɛi. Acku s 

tansiwin-nsen i nezmer ad nessemres tasensegmit yettin. rnu ɣer waya s tansiwin akked 

yiẓeḍwan inmettiyen i nezmer ad neǧǧ assaɣ gar-aneɣ d yinelmaden.  

 

Adlif wis semmus : Tansa taliktrunit 

Hatnan yigmaḍ i d-nsukkes seg tesleḍt n wudlif , 91% n yinelmaden sɛan tansa 

taliktrunit ma d 9% ur sɛin ara tansiwin. Nezmer ad d-nini xas nufa-d 9% ur nesɛi ara tansa 

taliktrunit maca annect-a ur d-yelli ara d aɛewwiq ɣef useḍru n leqdic imi inelmaden ur nesɛi 

ara tansa walan arrat ɣer yimdukkal-nsen. Ilmend n yigmaḍ-a ad d-nini tansa taliktrunit d 

asaka gar uselmad d yinelmaden iwakken ad meslayen rnu nezmer ad tt-neseqdec d tiɣerɣert i 

uzuzer n temsirin d yiluɣma rnu yis-s i yezmer uselmad ad yeḍfer amhaz n yinelmaden 

iwakken ad ten-isseɣti ladɣa deg kra n tangiwin ideg ur as-yettunefk ara aṭas n wakud amedya 

timsirin n tutlayt n tmaziɣt.  

5. Timesɛiwt n yiẓeḍwan inmettiyen  

Ɣef wakken neẓra, deg tasut ideg nella, ulac imdanen ur nesɛi iẓeḍwan inmettiyen 

acku ttafen deg-sen aṭas n yibaɣuren. Deg tneɣrit anida nexdem tasestant nufa inelmaden ddan 

akked umhaz atiknuluǧi rnu sɛan akk iẓeḍwan inmettiyen anagar 2 yinelmaden. Gar yiẓeḍwan 

i seqdacen s waṭas ad d-nebder : Instagram, Facebook, Tik tok , Youtube, Telegram.  

 

Adlif wis sḍis : Afmiḍi n tmesɛiwt n yiẓeḍwan inmettiyen 

Hatnan yigmaḍ i d-nsukkes seg tesleḍt n wudlif, 91% n yinelmaden sɛan yerna 

seqdacen iẓeḍwan inmettiyen, anagar 9% n yinelmaden ur nesɛi ara. Ɣef wayen d-nnan 

yinelmaden deg tallit-nneɣ ulac win ur nesseqdac iẓeḍwan inmettiyen anagar ma llant kra n 

tsuraf ladɣa deg taɣult n teywalt, imi yis-sen i yuɣal umaḍal d taddart meẓẓiyen, sseqraben 

imdanen, sugguten anermis gar-asen, llan wid i ten-yesseqdacen i ulmad n waṭas n tlufa. Ma d 

sin yinelmaden ur nesɛi ara iẓeḍwan inmettiyen, d imawlan-nsen i asen-igedlen ad ten-

sqedcen acku zemren ad d-glun s kra n wuguren ma ur ten-sqedcen ara akken ilaq. Annect-a 

yeskan-d adeg i uɣen yiẓeḍwan inmettiyen ɣer  uzayez amaynut «inelmaden» akked temlilt-

nsen deg ukala n ulmad imi ɣer yinelmaden tawuri-nsen ur teqqin ara kan ɣer teywalt , rnu 

xas sssnen ad ten-sqedcen maca yewwi-d usileɣ d uwelleh-nsen ɣef yimihiyen i zemren ad d-

glun.  

6. Timental  usemres n lantirnat d  yiẓeḍwan inmettiyen 

Asteqsi-nniḍen yerza timental n usemres n lantirnat d yizeḍwan inmettityen. Ma 

nserwes gar tsutwin yezrin akked tid n tura ad d-naf yella ubeddel meqqren deg umhaz n 

wallalen n teywalt ladɣa iswan n useqdec-nsen.  

 

Adlif wis sa: Timental n useqdec n yiẓeḍwan 

Hatnan yigmaḍ i d-nsukkes seg tesleḍt n wudlif, amur ameqqran 57% seqdacen-ten i 

teywalt d yimdukkal-nsen.  Ma d 30% i tɣuri d usnerni n tmusniwin-nsen amedya deg ulmad 

n tutlayin tiberraniyin am telmanit d tcinwat, ttwalin yinelmaden tibidyutin deg youtube. Rnu 

ttnadin ad salqin ugar timusniwin-nsen, i tegzi n tmiḍranin i walan deg tneɣrit s unadi deg 

yiẓeḍwan am (blogs, forums,atg).  Drus maḍi n yinelmaden i ten-yessemrasen i wurar azal n 

13%. 

 S wakka, ad d-nini iẓeḍwan inmettiyen zemren ad ten-sqedcen yinelmaden deg waṭas 

n tegnatin, rnu zemren ad sɛun tamlilt deg ulmad-nsen d usnerni n uswir-nsen.  Amedya 

isebtar i nettaf deg uẓeṭṭa anmetti Facebook ama ɣef uselmed neɣ ɣef uzɣan n yiḍrisen 

iseklanen (Kenza Kebdi, Takfarinas Ait Chabane, Nisma Tigrine,atg). Akken diɣ ara naf 

tirmit texdem Bouguerra Maroua d yinelmaden n uswir wis sin n uɣerbaz alemmas deg 

temdint n Msila anida tefka udem-nniḍen i uselmed s usidef n uẓeṭṭa anmetti facebook daxel n 

tneɣrit iwakken ad tesselmed tamsirt n tegzi n tmenna. 

7. Aseqdec n lantirnat deg ulmad  

Nefka-d asteqsi-ya acku deg tririyin n usteqsi yezrin nwala inelmaden ur semrasen ara 

lantirnat d yiẓeḍwan inmettiyen anagar deg teywalt maca sɛan  tamlilt deg ulmad-nsen.  

Adlif wis ṭam Lantirnat deg ulmad 

Hatnan yigmaḍ iɣer nessaweḍ seg tesleḍt n wudlif, 43% ttissinen tutlayin tiberraniyin. 

Ma d 57% ttnadin ɣef tmusniwin yerzan tangiwin i qqaren deg tneɣrit ama: d tusnakt, 

amezruy, tusna akken diɣ i ttnadin ɣef yigzulen n temsirin deg yigrawen yellan daxel n 

yiẓeḍwan inmettiyen.   

Dɣa nezmer ad d-nini asileɣ yeffeɣ akkin i tlisa n uɣerbaz imi inelmaden ur ttkalayen 

ara kan ɣef tmusniwin i d-yettak uselmad deg tneɣrit maca ttnadin deg yigrawen n yiẓeḍwan 

inmettiyen, amedya « agraw yezdin merra iselmaden », asebter n Massa Tamaziɣt Musawi 

akked tbidyutin yellan deg youtube war ma nettu asnas alikṭruni
29

 yellan deg yimsiwal am tin 

i d-yesbedd uselmad Iften Tarik « adlismesli », d yiwen n usenfar yerzan taɣuri n yiḍrisen n 

tsekla s tutlayt n tmaziɣt.  

Ihi, ilmend n yimedyaten-a aselmad yezmer ad yesseqdec iẓeḍwan inmettiyen akked 

wallalen umḍinen iwakken ad yesselmed yes-sen tangiwin yemgaraden, ur yeṭṭafar ara kan 

ayen yellan deg wahilen n yidlisfusen neɣ tefrayin tisnedwalin. 

8. Asismel n yiẓeḍwan inmettiyen ilmend n txutert-nsen  

Imi uggten yiẓeḍwan inmettiyen i semrasen yinelmaden, nessuter deg-sen ad ten-

sismlen ilmend n wazal i sɛan ɣur-sen. Iẓeḍwan inmettiyen ṭṭfen adeg meqqren deg tudert n 

yinelmaden. Amedya Facebook,Tiktok, Instagram,  yal yiwen s tulmisin-is akked twuriwin-is 

, maca ayen i ten-yezdin akk d taywalt.  

                                                             
1 *Applications électroniques  

Adlif wis ṭẓa: Asismel n yiẓeḍwan ilmend n txutert-nsen 

Ilmend n yigmaḍ n wudlif-a mgaradent tririyin n yinelmaden. Ad d-naf amur 

ameqqran sexdamen Instagram, azal n 70%, syin yeḍfer- it-id Facebook s 17% ɣer taggara, 

13% seqdacen Tiktok.  

Deg usteqsi-ya inelmaden sɛan tilelli iwakken ad fernen ugar n yiwet n tririt. Ilmend n 

yinelmaden, Instagram d aẓeṭṭa anmetti i seqdacent tsutwin n tura, yufrar-d ugar n wiyiḍ acku 

deg usemres yettak anzi ɣer Facebook maca d netta i isehlen ugar i usemres. S umata 

seqdacen-t yinelmaden i waṭas n tmental, amedya i uzuzer n tewlafin-nsen, ameslay d 

yimdukkal daxel n yigrawen maca iswi agejdan n useqdec-ines iwakken ad ḍefren tameddurt 

n yimdanen mucaɛen am yinaddalen i ḥemmlen, imyura d yicennayen akken i d-ttilint 

tbidyutin i udellel n kra n tɣawsiwin. Ma d aẓeṭṭa inmetti Facebook, ilmend n tririyin-nsen, 

tura ur t-seqdacen ara aṭas. Anagar wid yeddan deg leɛmer imi ur yesɛi ara aṭas n yibaɣuren 

am Instagram, yettili kan i teywalt d uzuzer n yisallen. Ma d aẓeṭṭa anmetti Tiktok, yennulfa-d 

asmi d-iban waṭṭan n Corona, acku deg tallit-nni yerra-ten lḥal yimdanen ad qqimen deg 

uxxam dɣa sedhayen iman-nsen s tbidyutin i ttwalin deg-s. 

Seg yigmaḍ-a ad d-nini tuget n yinelmaden ssnen amaḍal alikṭruni akked yiẓeḍwan 

inmettiyen yemgaraden, acku yal ass rezzun fell-asen iwakken ad d-awin isallen deg yimir-nni 

si tama. Si tama-nniḍen ṭṭafaren ddeqs n yimdanen deg waṭas n tɣawsiwin ama d anaw n 

tmeddurt neɣ iselsa d wučči ilmend n tezrirt i sɛan fell-asen.  

Asteqsi aneggaru  

Ɣer taggara, nefka-d asteqsi imeldi, deg-s nessuter inelmaden ad d-fken timuɣliwin-

nsen ɣef useqdec n lantirnat akked tɣuri, hatnta kra n tririyin i d-negmer:  

Ams.1 « … Seg tama-w imsiwel ẓareɣ-t yettɛawan lɛebd d yinelmaden, llan lɛibad 

ttḥufun aṭas ɣef tmusni s waṭas, acku kullec yella ad yeɛreḍ yiwen ad ikteb kan ɣef wacu 

yettḥufu. » 

Ams.2«Ttwaliɣ d akken amswel yettɛawan amdan s umata, anelmad deg tɣuri-ines, 

deg lweqt a 2024 ulac win ur yesɛin ara les réseaux sociaux, nekk d yiwet i t-yessexdamen am 

Instagram,Facebook,Youtube, deg tɣuri-inu neɣ ad meslayeɣ akked temddukal-iw.Tamaziɣt d 

tutlayt-iw i t-tmeslayeɣ akked ɣareɣ-tt, deg-s id-anekker am tmucuha n jidda neɣ isefra.» 

Ams.3«Taɣuri s yiẓeḍwan inmettiyen tgerrez s waṭas acku anelmad ad yesɛu akud 

iwakken ad iɛawed i wayen yeɣra deg la classe yerna ad yesɛu lweqt ad yexdem irmad-

nniḍen, maca llan yyinelmaden ẓẓaren d akken taɣuri s yiẓeḍwan inmettiyen ur ten-tesuɛed 

ara laxaṭer llan wid ur yesɛan ara l’internet neɣ allalen am imsiwel s wacu ara ɣren» 

Ams.4« Nekk ẓerreɣ lɛalitt leqraya s la connexion d les réseau sociaux maca ilaq ad 

nissin amek ad ten-nessexdem »

1

                                                             
1 *Tiririyin-a d tid i d-nekkes seg yifuras n yinelmaden.   



 

 

Tasemlilt n uḥric  

Seg yigmaḍ n yidlifen i d-nsukkes, nezmer ad d-nini  sɛan yinelmaden tiwtilin akked 

wallalen i wulmen i useqdec n tsensegmit yettin.  Akken diɣ i d-skanent tmuɣliwin i d-negmer 

aqbal-nsen iwakken ad lemden s tarrayt-tasensegmit- nniḍen, rnu iban-d lebɣi-nsen ad tikkin 

deg tirmit tamaynut.  

 

 

 

 



 

 

 

 

Tasleḍt n yinefkan n udiwenni 

 

 

 

 

 

 

 

 

 

 

 

 

 



Tasleḍt n yinefkan n udiwenni  

 

73 
 

 

Timuɣliwin d wadduden n yinelmaden  

Tazwert 

Tafakust tis snat i nesseqdec d adiwenni, iwakken ad nẓer tigensas akked wadduden n 

yinelmaden ɣef useqdec n tsensegmit yettin deg tneɣrit-nsen. Tuget n yisteqsiyen d imeldiyen 

dɣa  tasleḍt ad tili d taɣarant.  Deg yal asteqsi ad d-nessufeɣ amḍan n tririyin, syin ad d-nefk 

isegziyen i yal yiwen.  

Nexdem adiwenni ɣer taggara n temsirt akked 08 n yinelmaden yekkan deg termit 

iwakken ad nẓer timuɣliwin akked wadduden-nsen mi sqedcen anekmar asensegmi amaynut 

deg ulmad-nsen.   

Tasleḍt n yinefkan n udiwenni d yinelmaden 

Asteqsi 1: Tamuɣli n yinelmaden ɣef wazal n tegzi n tmenna 

Yella-d usteqsi-ya iwakken ad nẓer ma ttarran yinelmaden azal i temsirt-a neɣ 

smenyifen tiyaḍ ugar. Mi d-rran yinelmaden ɣef usteqsi-ya, nufa-d snat n taggayin. 

Tixutert n tegzi n tmenna 

Tigzi n tmenna d tarmudt i nettaf deg tazwara n yal asenfar, dɣa tesɛa tamlilt meqqren 

deg usnerni n tzemmar n yinelmaden ama d taywalt neɣ d timesliwt.  

Imsulɣa n taggayt-a mtawan ɣef txutert n tegzi n tmenna, hatenta tririyin-nsen:  

Ams.1: « Ih tesɛa azal puisque nḥeffet awalen ijdiden » 

Ams.2« Ih ttḥibbiɣ tamsirt-ayi acku ur llin ara bezzaf les exercices zyes. » 

Ams.3: «Nekk deg tamsirt-ayi kan i ttafeɣ iman-iw axaṭer yal tikkelt aselmad yettawi-d les 

sujets d ijdiden»  

Ams.4« lɛalit temsirt-ayi acku tiswiɛin aselmad yettaǧa-yaɣ ad nɛel leqdic sin sin »  

Seg tririyin-a nesukkes-d taggayt «Inelmaden smenyifen tigzi n tmenna» acku ttwalin 

lemden amawal amaynut rnu gemren-d timusniwin ɣef yisental yemgaraden.  

Ma deg taggayt tis snat “inelmaden smenyifen tirmad-nniḍen ɣef tegzi n tmenna” 

ilmend n waṭas n tmental, hatenta tririyin-nsen:  

Ams.5« Nekk ẓerreɣ tarrayt n uselmad-nneɣ ur aɣ-tsuɛed ara imi segmi ara yeqqar uselmad 

aḍris ur as-nessal ara, neggan deg tneɣrit, drus maṭi widak i as-yessalen. » 

Ams.6: « Tiswiɛin aḍris i yessexdam uselmad-nneɣ ur t-nfehhem ara s shala obligé ad ilint 

les images waḥi ssut bac ad nefhem bien. » 

Ams.7: « Deg tneɣrit,tiswiɛin ur nettabaɛ ara aselmad acku isental i yettextiri s umata ur aɣ-

ɛeǧǧben ara. » 

Ams.8: « Gar temsirin ikkel, nekk ttḥibiɣ afares s tira acku segmi lliɣ d tameẓyant nekk 

xeddmeɣ l’écriture. »  

Akken i d-yettban deg tririyin n yinelmaden-a, ad d-naf 04 n yinelmaden fkan azal i 

temsirt n tegzi n tmenna, ma d 04 smenyifen timsirin-nniḍen. 

Seg tririyin-a nsukkes-d taggayt « Tigzi n tmenna ur tesɛi ara tixutert maca llant 

temsirin yesɛan tixutert ugar», acku ttwalin yinelmaden tarrayt yesseqdac uselmad-nsen 

akked yiḍrisen i d-yettawi ɣer tneɣrit ur d-zgin ara d tilawt-nsen tanmettit akked wassuren-

nsen ɣef waya ur seɛɛun ara lebɣi ad ɣren tamsirt-a, tin ɣur-s llan yinelmaden ur nessawaḍ ara 

ad gzun agbur n uḍris war ma walan tugniwin neɣ iferdiseni iẓiḍrisanen i  izemren ad ɛiwnen 

inelmaden deg tegzi n warrat.   

Agmuḍ 

S wakka, nezmer ad d-nini xas tarmudt n tegzi n timawit tettekki deg ulummeẓ n 

tutlayt i tebɣu tili, akken i tesnernay diɣ tifukas n tmesliwt ɣef yinelmaden maca seg tririyin n 

udiwenni i nga d yinelmaden nufa-d ilaq ad ilint twetlin akked tegnatin i ilaqen iwakken ad 

uɣalen ad asen-teɛǧeb temsirt-nni am useqdec n yisulal ara ten-yesseglin, afran iwatan i 

yisental ilmend n tilawt tanmettit n yinelmaden.  

Timeẓriwt n tbidyut 

Nefka-d asteqsi-ya wis sin “Mi twalam tabidyut deg uxxam tegzam-tt s shala neɣ 

tuɛer-awen? Acḥal n tikkal i as-tɛawdem timesliwt?” akken ad nessidet ma walan 

yinelmaden arrat i asen-nuzen. Seg usteqsi-ya nufa-d yiwet n taggayt maca tella-d tsureft imi 

yiwet n tnelmadt ur tessaweḍ ara ad twali leqdic.  

Ams.1: «Ih walaɣ tavidyut iɛǧeb-iyi sujet f wacu id hedder puisque nekk ttḥibiɣ amezruy, 

walaɣ tavidyut azal n 02 fois» 

Ams.2: «Ih walaɣ-tt, azal n tikkelt kan acku teshel la langue s wacu ihedder awalen-is sehlen 

yerna nekk ḥemmleɣ ayen yeɛnan amezruy n tmurt-iw. » 

Ams.3: «Walaɣ la vidéo azal n 06 fois acku deg tazwara mi ihedder bezzaf yettazzal ur 

zmireɣ ara ad ṭfeɣ acu yellan essentiel. »  

Ams.4: « Ẓriɣ tavidyut nnig n 07 tikkal acku la façon s wacu ihedder mačči am nekkni ur 

fhimeɣ ara bien au début après mi ssaleɣ aṭas qleɣ fehmeɣ. » 

Ams.5: « Nekk ferǧeɣ la vidéo 3 iberdan iwakken ad fehmeɣ bien. » 

Ams.6 : «Walaɣ tavidyut 4 iberdan acku deg tazwara ur fhimeɣ ara bien après cwit cwit bac 

fehmeɣ.»  

Ams.7 : «Nekk ur walaɣ ara tavidyut deg uxxam  acku ur sɛiɣ ara instagram maca ceyɛen-

iyid yimdukkal leqdic ɣer Gmail mi d-wwḍeɣ ɣer la classe ferǧeɣ-tt akked yimdukkal-iw .» 

Ams.8 :  « Ih walaɣ tavidyut d taxlaft.» 

Tasemlilt  

Seg tririyin ɣef usteqsi i asen-nefka i yinelmadn nufa-d anagar yiwet n taggayt 

« Inelmaden akk ẓran arrat yerna gzan-t », maca tella-d tsureft imi snat n tnelmadin ur walant 

ara leqdic,  ur tesɛi ara aẓetṭa anmetti istagram , walant-tt  ɣer yimdukkal-nsent deg tneɣrit.  

Agmuḍ  

S wannect-a nezmer ad d-nini inelmaden sɛan tiwtilin i ilaqen iwakken ad ẓren arrat 

am lantirnat, tansa taliktrunit Gmail. Annect-a yeskan-d tamlilt n lantirnat d yizeḍwan deg 

uzuzer n tmusniwin. Si tama-nniḍen ad d-naf afran n tbidyut meẓẓiyen yesɛa tixutert meqqren 

deg ujbad n lwelha n yinelmaden d asmi ad d-naf kra n yinelmaden ullsen-as timesliwt nnig n 

kraḍ n tikkal , annect-a yettɛawan-iten deg tuṭṭfa n tezmilin akked usnerni n tfukas n tmesliwt. 

Imi tazmert n tegzi n tmenna tekkat ad d-tesnerni deg yinelmaden  tifukas n tmesliwt.  

Ma sɛan  yinelmaden tikti ɣef usentel n tbidyut 

Nekfa-d asteqsi-ya iwakken ad nẓer ma sɛan yinelmaden tizemmar tidelsanin akked 

tmusniwin yerzan amezruy n tmurt-nsen. Ilmend n tririyin nufa-d snat n taggayin. 

Sɛan tikti ɣef usentel n tbidyut  

Ams.1:«Ih sɛiɣ uqbel les idées acku ttḥibiɣ amezruy mliḥ rnu sliɣ yakan s tedyat-nni  f wacu i 

d-hedder la vidéo.» 

Ams.2: «Ih ferǧeɣ tavidyut yerna neqra-t déjà g le cours l’histoire waḥi taselmadt-nneɣ.» 

Ams.5.:«Ih ssneɣ amezruy n tmurt-nneɣ sliɣ s watmaten Barbarus d acu nekk ɣur-i ur ɛawnen 

ara Bgayet mliḥ puisque stɛemren-aɣ am Fransa indirectement.»  

Ams.6:« Sliɣ déjà f wamaten Ɛerruǧ waḥi d Xir ddin mais jamais sliɣ f lqelɛa n at ɛebbas ur 

tt-ssineɣ ara almi walaɣ la vidéo.» 

Seg tririyin-a nsukkes-d taggayt «sɛan yinelmaden tikti ɣef tbidyut » acku ḥemmlen 

tanga n umezruy rnu deg-s i lemden ɣef tallit n Yiterkiyen akked temlilt tagejdant n watmaten 

Barbarus deg uslelli n Bgayet.   

Ma d taggayt tis snat « Ur sɛin ara timusniwin ɣef usentel n warrat », hatnta tririyin-

nsen:  

Ams.3: «Sɛiɣ timusniwin s waṭas ɣef les royaumes amaziɣ waḥi d igelliden-nsen ma d 

amezruy n Lezzayer mačči aṭas anagar kan tagrawla waḥi l’indépendance i ssneɣ» 

Ams.4: «Nekk ssneɣ Lalla Fatma n’Sumer waḥi Masinisa acku wiyak ayi d ssaḥ d imaziɣen 

am nekkni» 

Ams.7: « Ssaḥ kan nekk ur ssineɣ ara uqbel  tadyant f wacu i d-tewwi tavidyut.» 

Ams.8: « Sliɣ s watmaten-a deg tezlit n uleḥlu arraw n tlelli maca ur tt-gziɣ ara imir-nni almi 

walaɣ tavidyut-ayi» 

Ma d taggayt tis snat « Ur sɛin ara timusniwin ɣef usentel n warrat », imi ɣur-sen 

tamurt n Lezzayer d tamazɣa, d imaziɣen i d aɣref amezwaru i yellan deg-s d asmi bedren-d 

tigeldiwin timaziɣin akked yismawen mucaɛen deg talliyin-nni.  

Seg tririyin n yinelmaden nsukkes-d snat n taggayin: «wid yesɛan timusniwin ɣef 

usentel n tbidyut» akked «wid werǧin slan neɣ sɛan timusniwin fell-as» 

S wakka ad d-nini tuget n yinelmaden slan yakan ɣef tedyant i d-tewwi tbidyut ama 

deg tangiwin i lemden am umezruy acku tella-d temsirt deg wahil aɣurbiz ɣef Tallit n 

Yiterkiyen d traḍat i xedmen, maca nezmer ad d-nini inelmaden ur d-ttawin ara timusniwin 

anagar deg wayen qqaren deg uɣerbaz maca ula seg tezlatin akked yiɣbula-nniḍen. 

Ma xedmen yinelmaden leqdic  

S usteqsi-ya nebɣa ad nẓer ma ssawḍen yinelmaden ad d-rren ɣef yisteqsiyen i asen-

nefka, akken diɣ i nebɣa ad nẓer ma gzan tabidyut. Ilmend n tririyin-nsen nufa-d yiwet n 

taggayt kan maca tella-d yiwet n tsureft. Hatenta tririyin-nsen:  

Ams.1: «Xedmeɣ leqdic iman-iw acku yeshel. » 

Ams.2: «Xedmeɣ azgen n leqdic kan acku ur d-yekfi ara lweqt bac ad qraɣ d’autres 

matières».  

Ams.3 :« Ur ɛilleɣ ara bezaf les questions acku sɛiɣ devoir obligé as prépariɣ chouia. »  

Ams.4 :« Ɛelleɣ leqdic waḥi wetma tsefhem-iyid kra leḥwayeǧ. » 

Ams.5 :« Nekk ɛelleɣ leqdic iman-iw kan acku deg uxxam ur qran ara bezaf imawlan-iw 

xedmeɣ ayen ssneɣ kan rnu ḥuffeɣ deg udlis n umezruy. »  

Ams.6 :« Ɛelleɣ leqdic acku yewwi-d ɣef umezruy n tmurt-iw yernu ttḥibiɣ ad qqreɣ fell-as.» 

Ams.7 :« Nekk ɛelleɣ leqdic waḥi tamdakkelt-iw puisque ur ssineɣ ara aṭas taqbaylit acku 

qraɣ uqbel g l’école privée. » 

An8:«Nekk ur ɛilleɣ ara leqdic deg uxxam acku ur walaɣ ara tavidyut waḥi les questions 

donc uɛlimeɣ ara d acu ad ɛelleɣ ». 

Seg tririyin i d-negmer ad d-naf tuget n yinelmaden xedmen leqdic imi ḥemmlen tanga 

n umezruy, maca llan wid ur nexdim ara leqdic akemmali acku llan sewjaden i yikayaden d 

asmi ur sawḍen ara ad kfun akk tirmad.  

Ihi nezmer ad d-nini ilmend n tririyin n yinelmaden, sɛan lebɣi meqqren deg utekki 

imi yella-d usidef n lantirnat d uẓeṭṭa anmetti instagram si tama. Seg tama-nniḍen ad d-naf 

tawennaḍt n ulmad : deg uxxam, d tin i ten-iɛawnen imi sawḍen ad sutren talellt seg  

yiɛeggalen n twaculin-nsen , rnu zemren ad saqlin inadiyen-nsen ugar ɣef tmusniwin i bɣan  

ama deg yidlisen neɣ lantirnat.  

Seg yigmaḍ-a ad d-nini timusniwin ur llint ara kan ɣer uselmad acku ma nefka allalen 

akked tegnatin i ilaqen i unelmad ad yili d afulman yezmer ahat ad d-yeglu s tmusniwin 

werǧin yessin uselmad-ines . Imi ad d-naf tuget n teẓriyin n ulmad (constructivistes akked 

socio-constructivisme zgant qqarent-d ilaq ad yili unelmad d asaḍ deg lebni n tmsniwin-is, d 

amasay ɣef usileɣ-ines.  

Ma sawḍen yinelmaden ad walin tabidyut war ma mlalen uguren 

S usteqsi-ya nra ad nẓer ma sɛan yinelmaden allalen akked lantirnat s wayes-s ad 

walin leqdic. Ilmend n tririyin-nsen nufa-d yiwet n taggayt kan d yiwet n tsureft.  

Ams.1: «Walaɣ tavidyut s shala acku deg uxxam nesɛa l’wifi waḥi les PC, tablettes. » 

Ams.2: «Ẓriɣ tavidyut deg téléphone n mama acku nekk qeṭɛen-iyi deg uxxam ad sxedmeɣ les 

réseaux sociaux. »   

Ams.3 :« Ferǧeɣ la vidéo d acu bessif puisque ixus réseau waḥi la connexion. »    

Ams.4 :« Ur d-mlaleɣ ara uguren acku nesɛa la connexion g uxxam. » 

Ams.5« Walaɣ la vidéo, ulac uguren. » 

Ams.6« Walaɣ ara la vidéo. » 

Ams.7« Walaɣ la vidéo imi sɛiɣ la connexion g téléphone iw sɛiɣ l’abonnement » 

Ams.8:«Ur walaɣ ara la vidéo almi d-wwṭeɣ ɣer la classe acku ur sɛiɣ ara instagram waḥi 

les réseaux nniten.»   

Seg tririyin n yinelmaden ad d-nesukkes yiwet n taggayt : « walan yinelmaden 

tabidyut » imi i merra-nsen sɛan lantirnat deg uxxam akked wallalen i ilaqen. Maca nufa-d 

snat n tnelmadin ur nessaweḍ ara ad walint  leqdic acku ur sɛint ara tuqqna deg uxxam akked 

yiẓeḍwan inmettiyen. 

Ihi nezmer ad d-nini tawtilt tagejdant iwakken ad yili useqdec n tsensegmit yettin 

yesra i wallalen akked tuqqna ama deg uxxam neɣ deg yidgan-nniḍen.  

 

Ma fessus neɣ yuɛer leqdic 

Yella-d usteqsi-ya iwakken ad nẓer ma zemren yinelmaden ad ɣren iman-nsen war ma 

yezga uselmad ɣer tama-nsen Ilmend n tririyin-nsen nufa-d snat n taggayin.  

       Taggayt tamezwarut : « Yeshel leqdic » 

Ams.1 :« Yusa-yid leqdic yeshel acku mačči d ayen yuḥwaǧen bezzaf uxemmem ad nsel kan i 

la vidéo wa ad nerr ɣef les questions. » 

Ams.2 :« Nekk ttwaliɣ leqdic ur yuɛir ara acku ma netbeɛ bien la vidéo ad nefhem bien f 

wacu i tt-hedder rnu nemɛawan cwia nekkni d imdukkal-nneɣ deg ugraw. » 

An3 : « En général nekk ama deg la classe neɣ axxam qqeraɣ iman-iw ur d-ttemlaqaɣ ara 

uguren» 

Ams.4 : « Nekk je préfère ad qraɣ akka acku deg la classe bezaf leɛyat » 

Taggayt tis snat « Yuɛer leqdic », hatenta kra n tririyin n yinelmaden :  

Ams.4 : « Nekk je préfère ad qraɣ akka acku deg la classe bezaf leɛyat tiswiɛin aselmad ur 

yesɛi ara lweqt bac ad yerr ɣef yisteqsiyen-inu ma mazal ur fhimeɣ ara »  

Ams.5 :«Deg temsirin-nniḍen ur d-ttafeɣ ara uguren acku neɛa manuel scolaire qeraɣ zyes 

mais akkayi ttuḥwaǧeɣ aselmad acku am tvidyut-nni llan wawalen ur fhimeɣ ara. » 

Ams.6:«Nekk yuɛer-iyi cwiya leqdic axaṭer ur nnumeɣ ara qraɣ iman-iw. » 

Ams.7:«Nekk ttḥibiɣ asma ad yili uselmad acku ma sɛiɣ iteqsiyen ad d-yerr sur place.»  

Ams.8: « Axir asma ad yili uselmad acku nekk ttemlaqaɣ toujours les problèmes waḥi la 

compréhension. » 

Seg tririyin llant snat n taggayin wid i iẓerren leqdic yeshel akked wid i d-yufan 

uguren iwakken ad t-xedmen. Timental tigejdanin i ɛawnen ad yishil leqdic: tefses n warrat 

akked yisteqsiyen, azwu yelhan i tɣuri acku ulac isuɣan akked leqdic imezdi gar yinelmaden 

deg ugraw. Ma d iferdisen i yeǧǧan leqdic ad d-iban yuɛer i yinelmaden ad d-nebder: awalen 

yuɛren i tegzi, tannumi n yinelmaden akked tihawt n uselmad maca annect-a ur ten-yettɛawan 

ara iwakken ad snernin tifulment-nsen, rnu ɣer-s ugur n umaccaq acku ur zmiren ara ad d-

fken yinelmaden isteqsiyen-nsen srid i uselmad.  

S wakka ad d-nini igmaḍ-a skanen-d aṭas n yimataren i izemren aɣ-yallen deg useḍru n 

temsirt ladɣa leqdic imezdi i tekkin deg usnerni n tnezzarit gar yinelmaden amedya leqdic 

yexdem uselmad n takrura Eric Mazur akked yinelmaden-is s umahil «Peer instructions » neɣ 

almad s tallelt n wiyaḍ.  

 Ilmend n temsirt n wass-a, teɛǧeb-awen neɣ ala? D acu n tmuɣliwin tesɛam ad 

tent-id-ternum fell-as?  

S usteqsi am wa, nra ad nẓer tigensas d tmuɣliwin n yinelmden akked tmental ara ten-

yeǧǧen ad ḥemmlen neɣ ad ɣunzun tarrayt-a s tikci n yifukal akked yimedyayten. Ilmend n 

tririyin n yinelmaden ad d-naf snat n taggayin: wid iwumi teɛǧeb tarrayt akked wid yellan 

mgal. 

Taggayt tamezwarut: « Teɛǧeb-asen tsensegmit yettin » 

Ams.1: «Tarrayt-ayi teɛǧeb-iyi acku ur nesruḥuy ara bezaf lweqt, la séance tettas-d d taxfaft 

yerna ma yehlek unelmad yezmer ad iɛiwed ad iẓer timsirin deg uxxam puisque d la vidéo as 

iɛiwed aferreǧ acḥal n tikkal» 

Ams.2:«D Taxlaft tarrayt-ayi acku nqerra en même temps nettḥuf f les information yernu 

nettissin bezaf leḥwayeǧ.» 

Ams.3:«Akken i nesɛa lweqt i leqraya yezmer ad yeqqim lweqt bac ad nɛel les formations i 

nebɣa bac ad nawi diplôme nniten .» 

Ams.4:«Lɛalit ma tekcem ɣer yiɣerbazen bac sbeḥ ad neqqel ad nqerra azgen wass deg 

uɣerbaz ma tameddit ad nesteɛfu cwiya wa ad nkemmel leqraya g uxxam ukan au moins 

nezmer ad nqerra s la méthode-ayi waḥi les matières ikkel.»  

Ams.5:« S la méthode ayi tettawet tikti s shala ur nettenɛettab ara bezzaf bac ad nruḥ ɣer 

lǧameɛ yernu deg la classe s umata nɛeyyu ur nettḥibbi ara as nessal kan i le prof ihedder 

bessif ittɛedday lweqt» 

Ams.6 : « Nezmer ad nqerra à distance s ttawil n zoom neɣ iẓeḍwa inmettiyen maca ilaq ad 

yili sérieux ulac astehzi.» 

Taggayt tis snat : « Iɛewwiqen n tsensegmit yettin » 

Ams.7:«Nekk ttwaliɣ tarrayt-ayi tesɛa ayen lɛali d ssaḥ meɛna ur zmireɣ ara ad steqsiɣ 

aselmad-iw srid ayweq bɣiɣ.» 

Ams.8:« Nekk ẓerreɣ tarrayt-a tsuɛed inelmaden yellan deg temdint acku tella la connexion 

maca wid i izedɣen deg taddart ur sɛin ara allalen d l’internet yerna llan kra yimawlan ur 

nqebbel ara asekcem la connexion s axxam puisque ttagaden ɣef dderya-nsen.»  

Seg tririyin-a nsukkes-d taggayt « Aɛǧab n tarrayt i yinelmaden », acku aṭas n 

yibaɣuren i tezmer ad d-tawi i unelmad ama ɣef usiweḍ n tmusniwin neɣ tefses n temsirt d 

wakud yettɛeddayen s lemɣawla.  Rnu asnerni n tifulment-nsen imi d urmiden deg teɣzi n 

temsirt ma nserwes ɣer tneɣrit ideg aselmad yettmeslay kan yerna yessawaḍ-d timusniwin war 

ma yefka tagnit i yinelmaden ad nadin fell-asent. Ma d taggayt tis snat, terza inelmaden i d-

yemlalen iɛewwiqen deg useqdec n tsensegmit yettin, amedya: uguren n tuqqna d wallalen, 

amaccaq d unermis ur nelli ara srid d uselmad.  

Tasemlilt n uḥric  

Ihi ilmend n tririyin n yinelmaden, nufa-d nat n taggayin, llan yinelmaden i yettafen 

lebɣi-nsen deg temsirt n tegzi n tmenna acku lemden amawal amaynut, sellen i yinawen 

yemgaraden. Ma d taggayt tis snat smenyifen ugar tirmad n ufares s tira akked tjerrumt imi 

deg temsirt n tegzi n tmenna ladɣa s useqdec n tarrayt tamensayt i yessexdam uselmad-nsen 

tettaǧǧa-ten ad ilin d irurmiden deg teɣzi n temsirt. Ɣef waya smenyifen timsiren-nniḍen.  

Deg wayen yerzan timeẓriwt n tbidyut akked tegzi-ines, ad d-naf tuget n yinelmaden 

walan-tt maca ur tt-gzin ara s shala almi i asen-ulsen timesliwt.  

Akken diɣ i d-nufa drus n yinelmaden ur nwala arrat ilmend n kra tmental am wugur n 

tuqqna, timesɛiwt n lantirnat d wallalen umḍinen deg yixxamen, maca ur d-yelli ara d 

aɛewwiq ɣef useḍru n leqdic imi wid ur nwala tabidyut sawḍen ad tt-walin ɣer yimdukkal-

nsen. Ma nmuqel ɣer ugbur n warrat, nufa tuget n yinelmaden sɛan yakan timusniwin ɣef 

usentel maca llan wid ur nessin ara tidyanin akked yiwudam yellan deg tbidyut. Seg tama-

nniḍen nwala llan kra yinelmaden yessawḍen ad xedmen leqdic iman-nsen, llan wid i t-

ixedmen s tallelt n twaculin-nsen neɣ d yimdukkal-nsen.  Annect-a yeskanay-d mačči anagar 

ma yella uselmad ɣer tama n yinelmaden ara d-rren ɣef yisteqsiyen imi aseqdec n lantirnat 

yesɛa diɣ tamlilt deg usnerni n twenafit n yinelmaden deg unadi. Ɣer taggara, ilmend n tesleḍt 

n udiwenni nessaweḍ ad d-naf tuget n yinelmaden sɛan tigensas akked tmuɣliwin yelhan ɣef 

useqdec n tsensegmit yettin deg tneɣrit-nsen, rnu sumren-d akken ad yili uselmed n tangiwin-

nniḍen s useqdec-ines.   

Tigzi n tmenna  

Deg uḥric-a, ad nexdem tasleḍt i tririyin n yinelmaden ɣef yisteqsiyen i asen-nuzen 

seld mi walan tbidyut.  

Deg tazwara nura-d yal asteqsi d tririt-ines, yes-sent nra ad nessidet tigzi n yinelmaden 

i ugbur n warrat si tama. Si tama-nniḍen ad nẓer ma zemren ad ad xedmen leqdic war 

aselmad. 

Mi mtawan yinelmaden ɣef uẓeṭṭa anmetti ara sqedcen deg termit, ldin yiwen n ugraw 

daxel n uẓeṭṭa anmetti Instagram,  acku seqdacen-t akk yinelmaden.  Mi nwala akeččum n 

yinelmaden ɣer ugraw, nuzen-asen tabidyut ara walin azal n kraḍ n tikkal neɣ ugar ilmend n 

wayen sran. Syin nuzen-asen azal n 10 yisteqsiyen ɣef tigzi tamatut n uḍris imi yes-sen nebɣa 

ad nẓer ma zemren ad snekwun yinelmaden isallen uzzigen rnu ma gzan anamek n warrat.  

Ma d tarmudt n taggara, nefka-asen tamelmadt iwakken ad gen agzul i warrat iwumi slan 

ilmend n wayen gzan s umawal-nsen war ma ulsen i wayen yellan akk deg tbidyut.  

Deg yirim-a nesseqdec yiwen n usalel asliẓri, d tabidyut i d-newwi seg youtube, s 

uzwel « Tagelda n At Ɛebbas: Kuku, Ɛerruǧ d Yiɛetmaniyen », nuzen-itt i yinelmaden n uswir 

wis kraḍ n tesnawit.  

S umata rran-d yinelmaden ɣef yisteqsiyen akk anagar kraḍ n yinelmden ur nexdim ara 

agzul i uḍris. 

Deg wayen i d-iteddun ad nwali isteqsiyen i asen-nefka.  

Asteqsi 1 : D acu d asentel amatu n tbidyut-a ?  

Nefka-d ateqsi-ya iwakken ad nẓer ma ssawḍen yinelmaden ad gzun ɣef wacu i d-

yewwi warrat.  

Tiririyin-a skanent-d inelmaden sawḍen ad gzun arrat .Hatenta kra n tririyin :  

An.1: Deg tvidyut-a tebɣa ad aɣ-d-meslay ɣef wamek i tekcem Lezzayer ddaw leḥkem n 

Yiɛetmaniyen.  

An.2: Ayen yeḍran deg temnaḍt n Lezzayer mi d-yusa Xirdin akked Ɛerruǧ.  

An.3: Tagelda n At Ɛebbas (kuku, ɛerruǧ d yiɛetmaniyen) 

An.4: Asentel amatu d tidyanin yeḍran di Lezzayer seg useggas n 1510 armi d 1525.  

Ilmend n tririyin n yinelmaden ad d-naf ttemsemmadent yerna zgant-d d ugbur n 

tbidyut.  Seg tririyin-a nezmer ad d-nini sɛan yinelmaden tikti ɣef warrat yerna gzan ɣef wacu 

i d-yewwi, acku fkan-d tiririyin i iseḥḥan.  

Asteqsi 2: Melmi teɣli Bgayet gar yifassen n Spenyul?  

An.1: Teɣli Bgayet gar yifassen n Spenyul 1512.  

An.2: Teɣli deg useggas n 1510.  

An.3: Teɣli Bgayet gar yifassen n Yispenyuliyen deg useggas n 1510, d sin watmaten i ten-

iɛawnen, ismawen-nsen Xirdin waḥi Ɛerruǧ Barbarus.  

An.4: Teɣli Bgayet deg 1510, lamir Bubker yessawel i terbaɛt n yibeḥriyen ad t-ɛiwnen.  

Seg tririyin-a nwala inelmaden mtawan akk ɣef yiwen n uzemz maca anagar anelmad 

amezwaru i d-yefkan tiririt-nniḍen, akken diɣ i d-nufa tiririyin n unelmad wis kraḍ d wis 

ukkuẓ d tummidin ma nserwes-itt ɣer tiyaḍ.  

Annect-a yeskan-d azal n wallus i tmesliwt n warrat acku skud ssalen yinelmaden i 

warrat acḥal n tikkal zemren ad snekwun s tefses iferdisen igejdanen n tbidyut.  

Asteqsi 3 : Amek ismawen-nsen sin watmaten i iɛawnen Lamir Bubker iwakken 

ad ḥellin Bgayet ?  

An1 : Ɛerruǧ, Xirdin.  

An2 : Semman-asen Ɛerruǧ d Xirdin.  

An3 : Ismawen n sin watmaten i iɛawnen Lamir Bubker iwakken ad ḥellin Bgayet d Ɛerruǧ 

akked Xirdin.  

An4: Ɛerruǧ d Xirdin i iɛawnen Lamir Bubker.  

Seg tririyin-a,nettwali amtawa n yinelmaden ɣef yiwet n tririt, acku llan wid i ixedmen 

leqdic d yimdukkal-nsen.  

Asteqsi 4: Amek i as-qqaren i tqelɛet n Yiwannuɣen ass-a? 

An1: Qqaren-as i tqelɛet n Yiwannuɣen ass-a, Aẓru n Lezzayer. 

An2: Ass-a qqaren-as taqelɛet n At ɛebbas.  

An3: Taqelɛet n At ɛebbas.  

An4: Qqaren-as Lqelɛa n Ait Ɛebbas.  

Ilmend n tririyin n yinelmaden nettwali amtawa-nsen ɣef yiwet n tririt maca anelmad 

amezwaru ur d-yefki ara tiririt iwatan. Acku inelmaden akk gzan asteqsi ma d anelmad 

amezwaru ur yessaweḍ ara ad d-yesnekwu tiririt ilaqen.  

Asteqsi 5: D acu yeḍran d Ɛerruǧ deg zzeḍma-nni n useggas 1512?  

An1: Deg zzeḍma-nni n useggas n 1512, yettewt Ɛerruǧ s lmedfeɛ ɣer ufus, yegzem-as akk 

iɣil-is.  

An2: Deg mayu 1512, zzeḍmen Ɛerruǧ d Xirdin ɣer Bgayet s 12 n lbaburat ččuren s 2000 n 

Yiturkiyen d kra n Yimaziɣen.  

An3: Deg useggas n 1512, deg ẓeḍma Ɛerruǧ yettwet ufus-is, yetwagzem ikel.  

An4: Yettwat Ɛerruǧ s lmedfeɛ d ayen i t-yeǧǧan, yiɣil-is yettwagzem.  

Seg tririyin-a matawan akk yinelmaden ɣef yiwet n tririt rnu mmdent, maca anelmad 

wis sin ur d-tezgi ara tririt-ines acku yefka-d iferdisen imatuyen ur yerzin ara tiririt tuzzigt 

yetturaǧun.   

Asteqsi 6: Acu n sebba yeǧǧan Ḥmed Ulqaḍi ad yuɣal d aɛdaw n Lemir Bubker 

akked Yiḥefsiyen d Yiɛebbasiyen?  

An1: Ḥmed ulqaḍi yuɣal d aɛdaw n Yiɛebbasiyen d Yiḥefsiyen akked Lamir Bubker acku 

yejbed iman-is fell-asen iqel ddaw n leḥkem n Ɛerruǧ daɣen isekcem did-s azgen n tmurt n 

Leqbayel ddaw leḥkem-is.  

An2: Acku Ɛerruǧ yenɣa aḍeggal-is.  

An3: Ijbed iman-is Ḥmed.  

An4: Yuɣal d aɛdaw-nsen acku ɛerruǧ yewwi iserdaden n Ḥmed ulqaḍi akken ad isufeɣ 

ispenyuliyen yellan deg tama n Lezzayer deg «Le penion» 

Seg usteqsi i d-nefka nufa-d anagar yiwet n tririt iseḥḥan d tin n unelmad wis sin d acu 

xas ur d-zgint ara tririyin-nniḍen lameɛna ttsemmident tiririt n unelmad wis sin.  Anelmad wis 

kraḍ ur d-yerri ara akken iwata ɣef usteqsi.  

Seg tririyin n yinelmaden ad d-negzu llan wid yettruḥun srid ɣer tririt tuzzigt ma d 

wiyaḍ ttalsen-d i tenfaliyin anida ttafen aḥric n tririt ɣef usteqsi.  

Asteqsi 7: Seg wanisa beddunt tlisa n tgelda n Ɛerruǧ? Amek isem-is i tmanneɣt-is?  

An.1: Tagelda n Ɛerruǧ tbeddu seg Cercal armi d Jijel, tamaneɣt-is d tamdint n Lezzayer.  

An.2: Beddunt tlisa seg Cercal ami d Jijel, tamenaɣt-is d Lezzayer.  

An.3: Yuɣal Ɛeruǧ d sselṭan n yiwet n tgelda ibeddun seg Cercal ar Jijel, tamannaɣt-is d 

tamdint n Lezzayer.  

An.4: Seg Cercal armi d Jijel.  

Seg tririyin-a llan kraḍ yinelmaden i d-yefkan tiririyin tummidin yerna watant, ma d 

anelmad aneggaru yefka-d azgen n tririt.  

Asteqsi 8: D acu yeḍran deg useggas n 1516?  

An.1: 1516 ɛerḍen Yispenyuliyen ad ẓeḍmen ɣef Lezzayer maɛna xesren.  

An.2: Deg lexrif Yispenyuliyen  ɛerḍen ad ẓeḍmen ɣef temdint n Lezzayer meɛna xesren 

An.3: Deg useggas n 1516, ɛerḍen Yispenyuliyen ad kecmen tamurt n Lezzayer meɛna xesren.  

An.4: War tiririt.  

Seg tririyin n yinelmaden, mtawan akk ɣef yiwet n tririt iseḥḥan maca anagar yiwen n 

unelmad ur d-yerrin ara fell-as yezmer ahat ur d-yerri ara lwelha-ines ɣef uzemz-agi yefka 

azal ugar i wiyaḍ.  

Asteqsi 9: Iwacu yefka Ḥmed ulqaḍi afus deg tmettant n ɛerruǧ ? 

An.1: Yefka afus acku Ɛerruǧ yenɣa Salim Tumi i yellan d aṭegal n Ḥmed ulqaḍi.  

An.2: Yefka afus deg tmettant n Ɛerruǧ akken ad yerr ttar n Salim Tumi i yemmuten s ufus n 

Ɛerruǧ.  

An.3 : Yefka Ḥmed Ulqaḍi afus deg tmettant n ɛerruǧ akken ad yerr ttar n Salim Tumi 

ameqqran n Lezzayer yellan d aḍegal-is.  

An.4: Yefka ḥmed ulqaḍi afus deg tmettant n Ɛerruǧ Barbarus iwakken ad yerr iman-is d 

sselṭan n temdint n lzzayer.  

Seg tririyin n yinelmaden, amezwaru d wis kraḍ, ad d-naf fkan-d tiririyin yemmden 

rnu watant, maca sin n yinelmaden-nniḍen wis sin akked wis ukkuẓ xas fkan-d kra n yisallen 

maca ur sawḍen ara ad d-afen tiririt tusdidt. 

 S wakka ad negzu, yal anelmad yezmer ad yesɛu tikti yemgaraden ilmend n tegzi-

nsen i warrat.  

Asteqsi 10: Aniwi leɛrac i yesbedden tagelda n Kuku?  

An.1: Leɛrac i yesbedden tagelda n Kuku d At yeḥya, At frawsen, d wat Bucɛayeb.  

An.2:  At Frawsen, At yeḥia , at Lecɛayel  

An.3; At yeḥia,at frawsen , at bucɛayeb.  

An.4: At Yeḥia.  

Seg tririyin n yinelmaden ad d-naf amezwaru akked wis kraḍ zgant-d tririyin-nsen 

yerna d tummidin maca tiririt n unelmad wis ukkuẓ txus ur d-yefki ara tiririt yemmden, rnu 

anelmad wis sin ur yuri ara akken iwata isem n yiwen n lɛerc acku ur as-d-yesli ara mliḥ i 

warrat.  

Armud n taggara 

Ilmend n wayen i d-negmer d tiririyin, nufa-d anagar kraḍ n yinelmaden seg 23 i 

ixedmen agzul, acku llan deg tallit n yikayaden dɣa ur d-ufin ara akud iwakken ad xedmen 

leqdic s wudem ummid, dɣa rran-d anagar ɣef yisteqsiyen i icudden ɣer tegzi tamatut.  

Neddem-d anagar sin n yimedyaten ɣef ugzul i gan yinelmaden
31

 acku xedmen leqdic 

deg ugraw dɣa llant waṭas n tektiwin i d-yettuɣalen. Iswi agejdan n leqdic-a iwakken ad nẓer 

ma gzan yinelmaden agbur n tbidyut, ma sawḍen ad rren tamawt ɣer yiferdisen igejdanen 

yellan deg-s, ma snekwan-d izemzen akked tedyanin tigejdanin i d-yettwabedren.  

Tamawt i nezmer ad d-nefk seld mi nwala  tririyin i d-negmer seg leqdic n 

yinelmaden, ad d-nini  ur sɛin ara tifukas neɣ tarrayt iwatan iwakken ad gen tasemlilt neɣ 

agzul i uḍris. Acku ma neserwes gar snat n tririyin i d-fkan yinelmaden ad d-naf deg umedya 

amezwaru ur d-yebdir ara unelmad isallen usdiden akked yizemzen d yineḍruyen igejdanen 

yeqqnen ɣer tbidyut.  

Ma d tiririt tis snat xas yella-d usegzi s telqey maca ur yelli d agzul, imi ad d-naf 

anelmad ur iquder ara tannaḍt akked tɣessa n uḍris imsegzi. Rnu ur inuda ad yales i tektiwin 

tigejdanin s umawal-ines netta, yura akk arrat akken i as-yesla.  

Tasemlilt n uḥric  

Deg yirim-a, inelmaden gzan arrat i asen-nuzen xas nufa-d kra n tsuraf maca ur d-llint 

ara waṭas n tuccḍiwin. Mi walan arrat yeɛǧeb-asen-d, nezmer ad nwali annect-a deg tririyin-

nsen. Ma d ayen yerzan isteqsiyen, nufa-d tiririyin yemgaraden, annect-a yeqqen ɣer uswir n 

tegzi-nsen i warrat.  

Akken diɣ ara d-naf taggayt n yinelmaden yettarran lwelha-nsen i yal isalli usdid deg 

tbidyut. S umata xedmen yinelmaden akk tirmad i asen-nuzen, maca tarmudt n taggara ddeqs 

n yinelmaden ur tt-nexdim ara acku llan ttheggin i yikayaden dɣa ur sɛin ara aṭas n wakud.  

Ilmend n tririyin n yirim i xedmen yinelmaden nufa-d tuget zgant-d xas llant kra n 

tsuraf maca ur d-yelli ara d aɛewwiq iwakken ad ssalin leqdic.  

                                                             
31 Ẓer deg tjenṭaḍt sb 120.  

Ɣer taggara nessaweḍ ad negzu mačči anagar ɣer uselmad i tella tmusni imi inelmaden 

s timmad-nsen sawḍen ad xedmen leqdic war ma yella uselmad ɣer tama-nsen, rnu ɣer waya 

leqdic imezdi deg ugraw yesɛa tamlilt meqqren ɣef usaki n tnezzarirt gar yinelmaden d 

tmegleyt-nsen imi d-yella usidef n wallalen umḍinen.  Rnu ɣer waya ma nesserwes gar tarrayt 

tamensayt akked tsensegmit yettin, ad naf deg tarrayt tamensayt d aselmad ara d-yeččaren 

allaɣ n unelmad s tmusniwin-is maca deg tsensegmit yettin ẓerren yinelmaden agbur n temsirt 

send ad awḍen ɣer tneɣrit, sewjaden-t deg uxxam akken mi ara d-awḍen ɣer tneɣrit ad ilin 

sɛan yakan tikti ɣef temsirt ara xedmen.  

Asemres n tensegmit yettin deg tneɣrit  

Tazwert  

Deg uḥric-a, ad nesleḍ inefkan n tannayt i nexdem i yinelmaden n uswir wis kraḍ di 

tesnawit n Yimeɣrasen Zennac. Iwakken ad nmuqel srid tikli n yinelmaden d wamek i d-

temmug temsirt n tegzi n tmenna s usemres n tsensegmit yettin. Tafelwit n tannayt i d-

nesbedd tebḍa ɣef sḍis n texxamin.  

Deg tazwara nessasen-d aɣerbaz ideg nexdem tannayt, azemz d wacḥal n wakud i 

teṭṭef tannayt-nni. Akken i d-nebder diɣen azwel n usenfar akked tegzemt ideg tella temsirt s 

yiswan-is.  Ɣer taggara nemmeslay-d ɣef wallalen yettwasqedcen deg temsirt. Tafelwit i d-

nesbedd, nebḍa-tt akka: 

Tafelwit uṭṭun 5 : Tafelwit n tannayt 

Imataren Ittewlen + - +/- Tamawt  

 

 

Tuddsa n tneɣrit 

 

 

-Tarusi n ṭwabel d yikersiyen 

ttemseḍfaren wa deffir wa.  

-Aselmad yeqqim ɣer tama n usirra 

iqubel inelmaden.  

-Llan wallalen isnalmudanen 

atraren.  

    

 

 

 

Tikli n yinelmaden 

deg lawan n temsirt 

-Ttekkin yinelmaden deg uheyyi n 

tneɣrit . 

-Inelmaden  xedmen leqdic yal wa  

iman-is.  

-Sɛan yinelmaden lebɣi ad ɣren.  

-Inelmaden ferqen tirmad gar-asen. 

-Inelmaden ttaken-d akk tiririyin-

nsen deg yiwet n tiremt.  

-Inelmaden sbedden-d agensas n yal 

agraw.  

-Inelmaden smektan-d ayen walan 

deg tbidyut s tmenna.  

-Inelmaden n yiwen ugraw ur 

ttemcawaren ara d yigrawen-nniḍen. 

-Ttekkin akk yinelmaden deg useḍru 

n temsirt.  

-Inelmaden n yiwen ugraw seɣtayen 

gar-asen tuccḍiwin i xedmen .  

-Tugniwin akked ssut n tbidyut 

jebden-d lwelha n  

yinelmaden akken ad gen leqdic. 

-Tennerna teflest deg yinelmaden mi 

ttikkin deg leqdic..  

-Askasi gar uselmad d yinelmaden 

ɣer taggara n temsirt. 

Tigzi n warrat sɣur 

yinelmaden 

 

-Isteqsiyen yettunefken ɣef tbidyut 

ttwafhamen.  

-Tuṭṭfa n tezmilin tɛawen inelmaden 

deg usnekwun n yiferdisen n 

tbidyut. 

    

Deg wayen i d-iteddun ad neg tasleḍt i yal attwel akked tamiwin yerzan yal amattar.  

Tasleḍt i nga i yinefkan n tfelwit n tannayt i d-yellan ɣef temsirt n tegzi n tmenna terza 

aḍris imsegzi amazray aqbur, iswi n tannayt iwakken ad nẓer amek i d-yella useḍru n temsirt d 

usissen n leqdic sɣur yinelmaden akked tezrirt n usidef n wallalen umḍinen ɣef tmegleyt n 

yinelmaden.  Annect-a ad aɣ-yeǧǧ ad d-nerr ɣef usteqsi i d-yefrurin seg ugnu, ad nessidet ma 

nezmer ad nesseqdec tasensegmit yettin deg uselmed n tegzi n tmenna, ma yella tarrayt-a 

tejbaday-d lwelha-nsen. 

1. Tuddsa n tneɣrit  

Amatar amezwaru iwumi nga tasleḍt d Tuddsa n tneɣrit , iswi-s ad nwali tazrirt i 

tesɛa ɣef usiweḍ n tmusniwin i yinelmaden.  

Deg tesleḍt n umatar-a nufa-d:  

Tafelwit uṭṭun 6 : Tuddsa n tneɣrit 

Amatar Ittewlen + - +/-  Tamawt  

 

 

 

 

Tuddsa n tneɣrit 

-Tarusi n ṭwabel d 

yikersiyen 

ttemseḍfaren wa deffir 

wa.  

-Aselmad yeqqim ɣer 

tama n usirra iqubel 

inelmaden.  

-Llan wallalen 

isnalmudanen atraren. 

 

 

* 

 

 

 

 

* 

 

 

* 

 -Beddlen yinelmaden 

udem i tneɣrit-nsen s talɣa 

n usekkil U.  

-Aselmad yeqqim ɣer  

deffir .  

- D inelmaden i d-yewwin 

allalen umḍinen seg 

uxxam.  

Tafelwit-a, teskanay-d tiririt i d-negmer ɣef tuddsa n tneɣrit uqbel ad yebdu leqdic.  

1.1.Deg uttwel amezwaru «tarusi n ṭwabel d yikersiyen ttemseḍfaren wa deffir 

wa», mi nekcem ɣer tneɣrit beddlen-as yinelmaden talɣa i trusi n yikersiyen d 

ṭṭwabel, rran-tt s talɣa n usekkil « U » acku nessuter-asen annect-a deg temlilit 

tamezwarut mi nga tazersestant.  

Tamawt i nezmer ad d-nefk da aɛiwed n wudem i tneɣrit isewhem inelmaden acku ur 

uɣen ara tannumi ttɣiman akken, d tikkelt tamezwarut,tekcem-iten tewnafit, annect-a nwala-t 

deg wudmawen n yinelmaden mi ttmixzaren, ttemsteqsayen iwacu i d-yella waya . Syin 

yessers uselmad aqrab-is akked kra n lexyuḍ (rallonge/multiprises) d yimra ɣef usirra. Mi ara 

neserwes gar tarrayt tamensayt akked tsensegmit yettin, s umata timusniwin ttasent-d seg 

yiwet n tama kan seg uselmad ɣer unelmad, rnu ur seɛɛun ara yinelmaden tilelli i tikkin deg 

usbedded n tmusniwin-nsen, maca deg usatal n tsensegmit yettin seɛɛun yinelmaden lebɣi 

iwakken ad ɣren ugar acku tuddsa n tneɣrit d tin i asen-ittekksen akukru,ilmend n ubeddel n 

twuriwin gar uselmad d unelmad.   

1.2.Igmaḍ n uttwel wis sin «aselmad yeqqim ɣer tama n usirra iqubel inelmaden», 

ilmend n wayen nwala deg tneɣrit, akken yessers uselmad allalen i d-yewwi, yerra 

qbala ɣer deffir n tneɣrit ,yeṭṭef amkan-is. Iswi n wannect-a akken ad yefk tagnit i 

yinelmaden ad d-binen ugar deg useḍru n temsirt, netta ad yili d imwelleh kan ma 

llant tuccḍiwin. Rnu amenzay iɣef tbedd tarrayt ara sqedcen yinelmaden tekkat ad 

terr anelmad d assaḍ agejdan deg lebni n tmusniwin-is. Syin yenṭeq uselmad ɣur-

sen: « Akken nuɣ tannumi d nekk i xeddmen tamsirt, i d-yettaken iluɣma deg 

tneɣrit, lameɛna ass-a nekk d anelmad ma d kunwi d iselmaden, d kunwi ara 

ixedmen tamsirt ». Tamawt i nezmer ad d-nefk da, asbedded n uzwu akked 

twennaḍt yelhan tettɛawan ugar anelmad deg ukala n ulmad-ines, acku aselmad ur 

yesɛi ara adabu,rnu yekkes tilisa yellan gar-as d yinelmaden acku yerra iman-is ɣer 

yiwen n uswir netta akked yinelmaden-ines.  

1.3.Deg uttwel wis kraḍ «Llan wallalen isnalmudanen», mi newweḍ ɣer tzeqqa nufa 

aselmad yeqqim ɣer deffir n tneɣrit ma d inelmaden sewjaden allalen i d-wwin yid-

sen seg uxxam, wa yecɛel aselkim wayeḍ yezuzer-d tuqqna seg umsiwel-ines. 

Tamawt i nezmer ad d-nefk da d lixsas n wallalen isnalmudanen imi anagar 

tafelwit, ulac, allalen-nniḍen, akken diɣ i d-nufa ur llint ara tzeɣwa yesɛan tuqqna 

d wallalen umḍinen.  

2. Tasleḍt n umatar wis sin: « Tikli n yinelmaden deg lawan n temsirt»  

Amatar wis sin iwumi nga tasleḍt, yella-d ɣef tikli n yinelmaden deg lawan n useḍru n 

temsirt s useqdec n tsensegmit yettin. Iswi-ines iwakken ad nẓer amek i d-swejden 

yinelmaden leqdic d wamek ara d-yili usissen deg tneɣrit.   

Akken diɣ i nebɣa ad nẓer tazrirt n leqdic imezdi ɣef wassaɣen n yinelmaden akked  

temlilt n usidef n wallalen umḍinen ɣef tmegleyt n yinelmaden akked  ujbad n lwelha-nsen 

iwakken ad gen leqdic.  

Haten-id igmaḍ i d-nufa:  

 

 

 

 

 



Tasleḍt n yinefkan n tfelwit n tannayt    

 

96 
 

Tafelwit uṭṭun 7: Tikli n yinelmaden deg lawan n temsirt 

Amatar Ittewlen + - +/- Tamawt 

 

 

Tikli n yinelmaden 

deg yimir n temsirt 

Swejden yinelmaden leqdic deg 

uxxam.  

 

 

-Inelmaden  xedmen leqdic yal wa 

iman-is.  

 

-Sɛan yinelmaden lebɣi ad ɣren.  

 

-Inelmaden ferqen tirmad gar-asen. 

 

-Inelmaden ttaken-d akk tiririyin-

nsen deg yiwet n tiremt.  

-Inelmaden sbedden-d agensas n 

yal agraw.  

-Inelmaden smektan-d ayen walan 

deg tbidyut s tmenna.  

 

-Inelmaden n yiwen ugraw ur 

ttemcawaren ara d yigrawen-

nniḍen. 

* 

 

 

 

 

 

* 

 

 

* 

 

 

 

* 

 

* 

 

 

 

 

 

 

* 

 

 

 

 

 

 

* 

 

 

 

 

 

* 

 

 

 

 

 

 

 

 

 

 

 

 

 

 

 

 

 

 

-Nwala jebden-d yinelmaden  

izmamen-nsen anida uran 

tiririyin-nsen.  

 

 

-Leqdic yella-d deg ugraw.  

 

 

 

-Yal anelmad yesɛa tawuri-

ines deg ugraw.  

 

 

 

 

-Yella-d usmekti war ma 

ṭṭalen ɣer yizmamen .  

 

-Inesɣuma n yal agraw 

ttruḥun ttuɣalen gar 

yigrawen.  

-Tugniwin akked ssut n tbidyut 

jebden-d lwelha n  

yinelmaden akken ad gen leqdic. 

-Tennerna teflest deg yinelmaden 

rnu senfalayen tiktiwin-nsen war 

lxuf d usetḥi.  

 

 

* 

 

 

* 

 

 

 

 

 

 

-Inelmaden susmen 

smeḥsisen akken iwata i 

warrat.  

 

 

 

2.1.Deg uttwel amezwaru « swejden yinelmaden leqdic i asen-nuzen », ilmend n 

yinefkan n tfelwit ad d-naf tuget n yinelmaden xedmen leqdic, rran-d akk ɣef 

yisteqsiyen yerzan tigzi n uḍris maca ad d-naf drus maḍi n yinelmaden i ixedmen 

agzul i warrat, mi ten-nessasten segzan-d aya s wakud ur sɛin ara imi llan sewjaden 

i tallit n yikayaden.  

Tamawt i nezmer ad d-nefk da, tamentelt ur teqqin ara ɣer wakud acku seg tririyin i d-

nugem ɣer kra n yimdukkal-nsen, ur sɛin ara tifukas neɣ tarrayt i ilaqen akken ad gen 

tasemlilt i uḍris acku ttekksen-d kan akken isallen n uḍris war ma ulsen-as asileɣ s umawal 

akked tenfaliyin-nsen.  

2.2.Igmaḍ n uttwel wis sin « inelmaden xedmen leqdic yal wa iman-is », seld mi 

swejden yinelmaden iman-nsen akken ad xedmen tamsirt bḍan iman-nsen d 

igrawen. Ad d-nefk tamawt da imi akken kan yebda leqdic, azwu n tneɣrit yettak 

anzi ɣer teɣrast n tzizwa acku yal anelmad deg ugraw tettunefk-as twuri ara 

yexdem: wa yelha d tuddsa n umahil, wayeḍ tira n tririyin ɣef tfelwit, aseɣti n 

tuccḍiwin d userwes gar tririyin akked uwelleh n yigrawen-nniḍen, anadi deg 

lantirnat. Da ad d-nefk tamawt ɣef ubeddel n twuriwin n uselmad akked 

yinelmaden-i , imi tamsirt tbedd ɣef usissen n leqdic sɣur yinelmaden, xas ccḍen 

aselmad ur d-yeggar ara iman-is, yettaǧǧa-ten ad seɣtin s yiman-nsen  Rnu deg 

yimir n useḍru n temsirt, nwala askasi akked tikci n tmuɣliwin yemgaraden gar 

yinelmden, d annect-a i d-yeslalen amelasay awessun 

2.3.Deg uttwel wis krad « sɛan yinelmaden lebɣi iwakken ad lemden», ilmend n 

wayen i aɣ-d-yenna uselmad deg temlilit-nneɣ tamezwarut, s umata deg temsirt n 

tegzi n tmenna inelmaden ur seɛɛun ara lebɣi ad ɣren, llan wid yegganen, wid 

yettmeslayen d yimdukkal-nsen acku nekkni neqqen ɣer wayen yellan deg 

yidlisfusen, ama d iḍrisen nesseqdac neɣ timsirin yellan deg-s ur d-jbadayent ara 

lwelha n yinelmaden ladɣa isental iɣef d-ttawin (aẓeṭṭa,alqaḍ uzemmur …atg) , d 

tidet ilaq ad issinen yinelmaden ansayen i icudden ɣer tgemmi-nsen, maca mi ara 

nwali amhaz n tmetti akked usmaḍal yuɣen timura, yewwi-d ad nɛiwed tamuɣli 

deg yigburen n yidlisfusen iwakken ad mtawan yisental d tilawt tanmettit n 

yinelmaden. Deg useḍru n temsirt nwala inelmaden sɛan lebɣi ad xedmen leqdic, 

imi annect-a iban-d deg urfad n yifassen-nsen iwakken ad ttikkin.  

2.4.Deg uttwel wis ukkuẓ, nufa-d «inelmaden ferqen tirmad gar-asen», ilmend n 

wayen i neẓra deg tneɣrit leqdic yella-d deg ugraw dɣa yal anelmad d amassay ɣef 

twuri i yesɛa ad tt-yexdem rnu ɣer waya nwala tanezzarirt i d-ilulen gar-asen seg 

umcawer gar yinesɣuma n yiwen ugraw akked yigrawen-nniḍen akked usidet n 

tririyin-nsen. Iswi agejdan n uttwel-a iwakken ad nwali tifulment n yinelmaden 

deg useḍru n temsirt.  

2.5.Deg uttwel wis semmus «inelmaden ttaken-d tiririyin-nsen deg yiwet n tiremt», 

seg wayen i nwala deg tneɣrit inelmaden sqedcen sin yiberdan.Amezwaru  

iwakken ad d-fken tiririyin-nsen, llan yinelmaden i irefden ifassen-nsen. Ma d 

tarrayt tis snat  llan wid i d-isbedden yiwen ugensas deg yal agraw dɣa d netta ara 

d-yefken tiririt iɣef mtawan yinesɣuma n yiwen n ugraw iwakken ad tt-yaru ɣef 

tfelwit. Da nezmer ad d-nefk tamawt ɣef tegnatin igerrzen deg useḍru n leqdic 

acku ulac isuɣan azwu n tneɣrit yerked.  

 

2.6.Igmaḍ n uttwel wis sḍis skanen-d «inelmaden sbedden-d agensas n yal agraw», 

iwakken ad iɛeddi leqdic deg tegnatin yelhan ad tettunefk tegnit i yinelmaden akk 

ad ttikkin deg leqdic yal agraw yesbedd-d agensas n ugraw-ines. Da ad d-nefk 

tamawt ɣef usnerni n tmasit akked ufmiḍi n tifulment ɣer yinelmaden acku yal 

agensas n ugraw yessefqad ɣef tririyin n yinelmaden-nniḍen yettwellih-iten. Rnu 

seg tnezzarit yellan gar yinelmaden yella-d umlasay awessun ladɣa mi 

ttemɛawanen gar-asen. Nger tamawt ɣer talɣa n  usbedded n ugensas n yal agraw, 

tella-d s tefranin imi deg tazwara inelmaden akk bɣan ad ilin d igensasen,maca 

ulamek dɣa iwakken ur d-ttilin ara wuguren n tneḥyaft gar yinelmaden fernen 

tarrayt n tefranin.  

2.7.Deg uttwel wis sa «inelmaden smektan-d ayen walan deg tbidyut s tmenna», 

ilmend n wayen nwala deg tneɣrit, yal agensas n ugraw yeɛreḍ ad d-yemmeslay 

ɣef wayen i d-yemmekta war ma yules timesliwt i warrat neɣ awali ɣer wayen 

yuran deg yizmamen n yimdukkal-is, imi iswi agejdan n termudt-a akken ad 

yessidet uselmad ma  walan yinelmaden-is arrat .Seg tama-nniḍen ad yekkes 

unelmad akukru d usetḥi sdat n yimdukkal-is imi d yiwen n yiswi gar yiswan i 

tekkat ad tesnerni tezmert n timawit,  akken diɣ ara iẓer uselmad ma ufan-d 

yinelmaden uguren n tegzi iwakken ad yales arrat-nniden ad d-yezgen d uswir n 

yinelmaden. Tarmud-a tella d tagnit i yinelmaden ur nessaweḍ ara ad walin leqdic, 

ad ḥsun ɣef wacu i d-yewwi warrat iwakken ad ḍefren tamsirt rnu ad izmiren ad d-

rren ɣef yisteqsiyen.Da, nerra tamawt ɣer txutert n usikel n yigburen n ulmad berra 

i tneɣrit, imi inelmaden ẓerren tamsirt send ad d-awḍen ɣer tneɣrict dɣa annect-nni 

yettaǧǧa-ten ad sɛun tiktiwin ugar iwakken ad ttekkin deg tneɣrit.   

 

2.8.Igmaḍ n uttwel wis ṭam skanen-d « inelmaden n yiwen n ugraw ur ttemcawaren 

ara d wiyaḍ », ilmend n tuddsa timezdit n tneɣrit, inelmaden ttruḥun ttuɣalen seg 

ugraw ɣer wayeḍ iwakken ad srewsen tiririyin-nsen, rnu ɣer waya nufa-d 

inelmaden n uswir unnig sefqaden ɣef leqdic n yinelmaden yellan aswir adday 

akken ad ten-ɛiwnen. Ad d-naf aṭas n yinadiyen akked teẓriyin n ulmad i d-yewwin 

ɣef waya ladɣa leqdicat yexdem L.Vygotski s tmiḍrant iwumi yefka isem (ZPD : 

zone proximale de développement , zone de développement prochain neɣ almad s 

tallelt n wiyaḍ. Akken ara naf deg usatal-a leqdicat akked tezrawin yexdem 

uselmad asdawan Eric Mazur deg useḍru n temsirin-is s yiwen n usenfar i d-

yesbedd iwumi yeqqar « Peer instructions », yettili s talɣa n umciwer d leqdic 

imezdi gar yinelmaden.  

2.9.Deg uttwel wis tẓa « Tugniwin akked ssut jebden-d lwelha n yinelmaden », 

ilmend n wayen neẓra deg tneɣrit, afran n wallalen isnalmudanen akked yisental 

sɛan tamlilt meqqren deg utekki n yinelmaden deg useḍru n temsirt, acku ilmend n 

wayen i d-nnan, d tikkelt tamezwarut ara xedmen tamsirt n tegzi n tmenna s 

tbidyut, aselmad-nsen yuɣ tannumi yeqqar-asen-d aḍris syin yettak-d isteqsiyen. 

Rrnu deg teɣzi n temsirt ɛeyyun, ur seɛɛun ara lebɣi iwakken ad lemden imi d 



Tasleḍt n yinefkan n tfelwit n tannayt    

 

100 
 

aselmad kan i yettmeslayen. Da ad d-naf tuget n yinelmaden sawḍen ad snekwun 

iferdisen usdiden n warrat seg tugniwin yellan deg-s akked wallus i tmesliwt n 

warrat, amedya: ismawen n yiwudam igejdanen, idgan, izemzen..atg.  

2.10. Igmaḍ n uttwel wis mraw « tennerna teflest ɣer yinelmaden rnu senfalayen 

tiktiwin-nsen war akukru ». Deg temlilit-nneɣ tamezwarut nga tamawt i 

wadduden n kra n yinelmaden deg tneɣrit ladɣa wid yettɣiman deg ṭwabel 

tineggura s umata, tteffaren iwakken ur ttekkin ara deg leqdic imi ttsetḥin, maca mi 

d-yella useḍru n temsirt s useqdec n tsensegmit yettin uɣalen d nutni i 

yettmeslayen ugar, ttaken-d timuɣliwin-nsen ɣef usentel n warrat, suturen tallelt 

seg yimdukkal-nsen rnu ur ttkukrun ara seg tririyin-nsen ma ccḍent imi ur llint ara 

tezmilin neɣ aktazal deg teɣzi n temsirt.  

2.11. Igmaḍ n uttwel wis mraw d yiwen « askasi gar uselmad d yinelmaden ». Mi 

tekfa temsirt, aselmad yerfed afus-is iwakken ad d-yefk kra n yisteqsiyen akked 

tamiwin i yinelmaden i d-iswejden leqdic, tagnit-a tella-d iwakken ad d-yegmer 

uselmad isallen ɣef tririyin n yinelmaden akked wallalen d yiɣbula i sqedcen 

iwakken ad tent-id-gemren. Da, ad iẓer uselmad ma yewwi-d ad ibeddel agbur n 

temsirt neɣ talɣa n yisteqsiyen i d-yefka, ma zgan-d akked uswir n yinelmaden-is 

si tama. Seg tama-nniḍen, d tagnit iwakken ad senfalin yinelmaden tiktiwin-nsen 

akked wuguren i d-mlalen iwakken ad d-yaf uselmad tifukas akken diɣ ara yeɛreḍ 

ad yessuget deg tekci n yiluɣma iwakken ad salqin ugar yinelmaden inadiyen-nsen.  

3. Tasleḍt n umatar wis kraḍ: « Tigzi n warrat sɣur yinelmaden» 

Amatar wis kraḍ iwumi nga tasleḍt yella-d ɣef tigzi n warrat sɣur yinelmaden. Iswi-

ines iwakken ad nẓer ma gzan yinelmaden agbur n warrat neɣ ufan-d uguren. Akken diɣ i 

nebɣa ad nẓer tamlilt n tuṭṭfa n tezmilin deg usnekwu n yiferdisen igejdanen yerzan arrat. 

Haten-id yigmaḍ i d-nufa: 

Tafelwit uṭṭun 8: Tigzi n warrat sɣur yinelmaden 

Tigzi n warrat sɣur 

yinelmaden 

 

-Isteqsiyen yettunefken ɣef 

tbidyut ttwafhamen.  

-Tuṭṭfa n tezmilin tɛawen 

inelmaden deg usnekwun 

n yiferdisen n tbidyut. 

* 

 

* 

  -Inelmaden rran-d ɣef 

yisteqsiyen 

3.1.Deg uttwel amezwaru « isteqsiyen yettunefken ɣef tbidyut ttwafhamen », ilmend n 

leqdic i gan yinelmaden deg uxxam akked  usissen i d-yellan deg tneɣrit, nufa-d ur 

d-mlalen ara yinelmaden uguren acku talɣa n yisteqsiyen tezga-d akked uswir n 

yinelmaden rnu llan s wudem usrid.  

3.2.Deg uttwel wis sin « Tuṭṭfa n tezmilin tɛawen inelmaden deg usnekwu n yiferdisen 

n tbidyut », ilmend n wayen neẓra deg tneɣrit, mi ulsen yinelmaden tmeẓriwt n 

warrat, yal yiwen yeddem-d imru akked uzmam iwakken ad yaru iferdisen i d-

ijebden lwelha-ines, imi tarmudt-a d yiwen n yiswi gar yiswan i tekkat ad tesnerni 

tezmert n tegzi n tmenna ɣer yinelmaden.  

 

Tasemlilt n uḥric  

Seg tesleḍt n yittewlen n tannayt i nga deg tneɣrit, nufa-d meqqer ufmiḍi n yinelmaden 

yebɣan ad yekkin deg leqdic ilmend n ubeddel n tuddsa n tneɣrit akked usidef n wallalen 

umḍinen ladɣa iẓeḍwan inmettiyen.  

Rran azal yinelmmaden i termit i nga yid-sen, annect-a iban-d deg usewjed n leqdic i 

asen-nuzen akked lebɣi-nsen iwakken ad t-id sissnen deg tneɣrit gar yimdukkal-nsen.  Akken 

i d-nenna, tarrayt i nesseqdec tebḍa ɣef snat n tizza yella wayen xedmen yinelmaden deg 

uxxam s tallelt n twaculin-nsen akked wayen xedmen deg tneɣrit deg yigrawen ideg tella 

tnezzarirt gar yinesɣuma n yal yiwen deg-sen. Leqdic imezdi deg tneɣrit yegla-d s waṭas n 

yibaɣuren am usiǧhed n wassaɣen gar yinelmaden, tukksa n tneḥyaft d umtawi gar 

yinelmaden imi xas llan yinelmaden n uswir unnig maca akken ula d nutni suturen tallelt seg 

yimdukkal-nsen. Ma d ayen yerzan abeddel n twuriwin gar uselmad d unelmad iban-d umatar-



Tasleḍt n yinefkan n tfelwit n tannayt    

 

102 
 

a deg tneɣrit acku deg tarrayin timensayin, adda n usileɣ d aselmad, anagar ɣur-s i tella 

tmusni, yesɛa adabu deg tneɣrit ma d anelmad d anagbar yettaččaren allaɣ-is s tmusniwin, 

dasmi i nra ad nesseqdec tarrayt-a iwakken ad nessidet abeddel n twuriwin. Aselmad yuɣal d 

imwelleh i lmendad n yal anelmad, ma d anelmad yuɣal d aferdis urmid deg tneɣrit, fell-as ay 

yebna ukala n ulmad d usileɣ-ines, annect-a iban-d deg usissen n leqdic i xedmen yinelmaden 

deg tneɣrit akked ufraq n tirmad gar-asen s tifulment.  

Tamsirt i nefren iwakken ad tili termit fell-as d tigzi n tmenna, nefren tamsirt-a acku 

deg tneɣrit n tmaziɣt  ddeqs n yiselmaden ur as-yerrin  ara azal neɣ ma slemden-tt, ur 

seqdacen ara tifukas d wallalen ara d-ijebden lwelha n yinelmaden, ilmend n waya nra ad yili 

useḍru n temsirt n tegzi n tmenna s useqdec n tsensegmit yettin d usidef n wallalen umḍinen 

akked tbidyut. Ilmend n tesleḍt n yimataren n tfelwit n tannayt, nufa-d aseqdec n wallalen 

umḍinen akked tbidyut deg tneɣrit ttekkin aṭas deg usnerni n tmegleyt akked lebɣi ɣer 

yinelmaden imi lulen-d deg tsuta ideg tennerna tatiknuluǧit, dɣa asidef n wallalen-a yewwi-d 

ad yili. Akken i d-tewwi tarrayt-a igmaḍ yelhan ɣef wassaɣen n yinelmaden, i tesɛa diɣ tamlilt 

ɣef yal anelmad , amedya askasi akked tikci n tmuɣliwin d tririyin war asetḥi d ukukru. Iswi 

agejdan n tarrayt-a iwakken ad tekkes uguren n usenfali akked tneḥyaft gar yinelmaden deg 

tegnatin n tuddma n wawal.  

Taggrayt n yixef  

Ilmend n yinefkan i d-negmer seg tfukas i nesseqdec ; imsteqsi, irim, adiwenni akked 

tfelwit n tannayt   igmaḍ skanen-d tamlilt n tsensegmit yettin deg usnerni n tezmert n timawit 

ɣur yinelmaden. Nefren tarrayt tasnalmudant i ibedden ɣef useqdec n wallalen umḍinen akked 

yiẓeḍwan inmettiyen imi d allalen-a i d-yejbadayen lwelha n yinelmaden ugar  , ilmend n 

yinefkan i d-negmer nufa-d tuget n yinelmaden yesɛan gar 16 d 20 n yiseggasen sexdamen yal 

ass iẓeḍwan inmettiyen. Gar yiẓeḍwan i seqdacen ugar, ad d-naf Facebook, tiktok, instagram. 

Deg wayen yerzan tamlilt n useqdec n wallalen umḍinen deg tudert taɣurbizt n yinelmaden 

nufa-d uɣen adeg meqqren imi ttɛawanen inelmaden deg usnerni n tmusniwin d uswir-nsen, 

rnu snernayen tifulment-nsen deg ulmad d unadi. 

 Ma nesserwes gar tarrayt tamensayt akked tsensegmit yettin, ad d-naf yella umgired 

meqqren imi anelmad yettissin agbur n temsirt qbel, syin akin d netta ara inadin ɣef 

tmusniwin iwakken ad yesnerni aswir-is, ur yettkalay ara ɣef wayen i as-d-yettak uselmad deg 

tneɣrit. Ilmend n yigmaḍ n yirim i nexdem i yinelmaden skanen-d inelmaden i iwalan tabidyut 



Tasleḍt n yinefkan n tfelwit n tannayt    

 

103 
 

deg uxxam send ad rzun ɣer tneɣrit ttekkin ugar deg useḍru n temsirt imi ttarran-d ɣef 

yisteqsiyen war ma mlalen-d uguren. Seld mi nesleḍ inefkan n tannayt nwala abeddel n twuri 

n uselmad deg tneɣrit acku yuɣal d amsaɛef, d imwelleh i lmendad n yinelmaden. Akken i d 

yenna deg usatal-a Deschryver (2010 :181) «Aselmad ur yessawaḍ ara timusniwin maca 

yessishil awwaḍ n yinelmaden ɣur-sent, aya yettagǧa anelmad yettuɣal d urmid deg lebni n 

tmusniwin-is»

Akken diɣ i d-nufa tarrayt-a tettak akud ugar i yiluɣma akked uskasi, imi aḥric n teẓri 

neɣ tamsirt  yettili deg yixxamen n yinelmaden akked berra n tneɣrit s   talɣa n tbidyut. 

Annect-a tessegza-t-id Thobois Jacob Laëtitia(2018,sb26)  : «Asikel n yigburen n uselmed ara 

walin yinelmaden uqbel ad ilin deg tneɣrit yettɛawan deg uslelli n wakud n tneɣrit iwakken ad 

yili unelmad d amasay.»
32

*. Rnu ɣer waya, anelmad ur yelli ara d anagbar yeččuren s 

tmusniwin maca d aferdis urmid i ittekkin deg lebni-nsent.  

Iwakken ad d-negmer timuɣliwin n yinelmaden yekkan deg termit-a, nga adiwenni 

yid-sen. Ilmend n tririyin i d-negmer nufa sɛan adduden yelhan ɣef tsensegmit i nesseqdec 

acku nnan-d mi walan tabidyut deg uxxam annect-nni iɛawen-iten aṭas iwakken ad ttekkin deg 

useḍru n temsirt deg tneɣrit ladɣa deg tririt ɣef yisteqsiyen. Seg yigmaḍ-a, nezmer ad d-

nessidet tamellit n tsensegmit yettin d wazal n usidef n tirmad tisliẓranin deg ukala n ulmad. 

Ɣer taggara, nessaweḍ ad d-nini, igmaḍ n umahil-nneɣ zgan-d akked yigmaḍ iɣer 

ssawḍent tezrawin i d-yellan yakan ɣef usemres n tsensegmit yettin deg unnar n uselmed. 

Amedya tizrawin n M.lebrun & J.Lecoq(2015) ; J.Bergman & A.Sams (2014) , 

M.Soulié(2022)…atg.  

Imil, yewwi-d ad d-nesmekti i tikkelt-nniḍen, ur llint ara tezrawin i d-yewwin ɣef 

usemres n tsensegmit yettin deg usatal n tutlayt n tmaziɣt.  

 

                                                             
* « Le déplacement des contenus d’enseignement à consulter avant la classe par les étudiants permet 
l’optimisation du temps de classe proprement dit et repose sur la responsabilisation des étudiants. ». 
2Thobois Jacob Laetitia.,2008, « Les classes inversées en premier cycle universitaire : de la motivation initiale à 
l’autorégulation de l’apprentissage », Tazrawt n Doctorat, Tasdawit n Strasbourg.   

Taggrayt tamatut  

Deg umahil-a neɛreḍ ad d-nesken ma tezmer tsensegmit yettin ad tili d tarrayt-nniḍen i 

usnerni n tegzi n timawit. Iswi-nneɣ agejdan d asidet n tmellit-ines deg ulmad n tezmert-a. 

Ilmend n wayen iɣer nessaweḍ, nufa-d aseqdec n tsensegmit yettin deg uselmed n timawit d 

yiwen n unekmar asensegmi yelhan ilmend n yibaɣuren i d-yettawi i yinelmaden akked 

yiselmaden. Deg tama n yinelmaden d tagnit anida ttwalin agbur berra n tneɣrit, ttalsen-as 

timeẓriwt ilmend n wanya n ulmad n yal yiwen, annect-a yettɛawan deg ulummeẓ akked tegzi 

n wayen walan s useqdec n yisulal isliẓriyen yemgaraden. Ma ɣer tama n yiselmaden, 

tettɛawan-iten deg tuddsa n umahil akked wakud deg useddu n tneɣrit.  

Igmaḍ n tezrawt-a sseknen-d tasensegmit yettin tesnernay tazmert n tegzi timawit ɣur 

yinelmaden, acku ttḥulfun sɛan adeg akked twuri deg ukala n ulmad-nsen imi annect-a iban-d 

deg uttekki-nsen deg useḍru n temsirt. Akken diɣ i nwala asnerni n teflest deg yiman-nsen 

akked tnezzarirt i d-yellan gar uselmad d yinelmaden imi asewjed deg uxxam iɛawen 

inelmaden iwakken ad sɛun tiktiwin akked yisallen ugar ɣef usentel ara ɣren deg tneɣṛit dɣa d 

annect-nni i ten-yeǧǧan ttekkin ugar deg useḍru n temsirt.   

Imil iwakken ad nesseqdec tasensegmit yettin akken ilaq yewwi-d ad nerr tamawt ɣer 

kra n yimataren am usewjed n yisulal isensegmiyen, timesɛiwt n lantirnat akked wallalen 

umḍinen, awelleh n yinelmaden d uzday-nsen deg usemres n tarrayt tasensegmit tamaynut.  

Asileɣ n yiselmaden deg useqdec n tarrayt-a n uselmed iwakken ad yili usaka seg tarrayt 

tamensayt ɣer unekmar asensegmi-nniḍen atrar.  

Ɣer taggara ad d-nini, tasensegmit yettin d yiwet n tarrayt tasnalmudant tamaynut i 

uselmed n tegzi n tmenna acku tesdukkul gar tasnafkust akked tsensegmit i usnulfu n 

twennaḍt tawiwlant i ulmad.  Tizrawin ara yilin ɣer yimal yewwi-d ad salqint ugar anadi ɣef 

tezrirt n tsensegmit yettin ɣef tzemmar tisnilsanin akked wamaw n yal anelmad. Iswi agejdan 

n wannect-a d asnerni n tfukas n uselmed iwakken ad d-zgent d wassuren n yinelmaden.  

Iwakken ad d-nerr ɣef usteqsi agejdan i d-nesbedd deg tazwara n umahil, nefka-d tiririt 

s talɣa n yiwellihen-a:  

Kra n yiwellihen isensegmiyen  

- Afran n warraten isliẓriyen iḥeqqaniyen ara d-yezgen d uswir n yinelmaden.  

- Asileɣ n yiselmaden ɣef useqdec n wallalen umḍinen.  

- Aktazal imezgi n yigmaḍ n tsensegmit yettin s uskasi akked usasten n 

yinelmaden.  

- Asebɣes n yinelmaden iwakken ad sqedcen allalen umḍinen deg ulmad-nsen.  

- Asbedded n twennaḍt n ulmad tawiwlant ara d-yezgen d wassuren n yal 

anelmad.  

Tilisa n unadi  

Tallumt meẓẓiyen: imi deg tezrawt-a nesseqdec tallumt meẓẓiyen dɣa ur yezmir ara ad 

yili usmatu n yigmaḍ. Ilaq ad ilint tezrwin s tallumt wessiɛen i usiǧhed n tselḍin.  

Akud: temmug tezrawt deg drus n wakud. Tezmer ad tili tesleḍt deg tallit ɣezzifen i 

ugmar n yinefkan yemmden ɣef tezrirt n tsensegmit yettin ɣef tezmert n timawit akked 

yinefkan n umhaz n yinelmaden. 

Ilmend n tlisa-ya, tizrawin ara yilin zemrent ad ssidtent ugar tiselḍin n tezrawt-a s 

usnas ummid n tsensegmit yettin deg ulmad d uselmed n tegzi n tmenna.  

Tajenṭeḍt  1 : Imsteqsi  

Imsteqsi-ya yerza inelmaden n uswir wis kraḍ n tesnawit 

« ImeɣrasenZennac »yeqqaren tusna . Yella-d yimsteqsi-ya iwakken ad nessidet aseqdec-

nsen i yiẓeḍwan inmettiyen d wadeg i sɛan deg tudert-nsen , haten-a yisteqsiyen i nefka : 

1)D acu-k(kem)      Awtem           Tawtemt           d wacḥal leɛmer-ik(m) ? 

……………………………………………………………………… 

2) Tesɛam allalen n teywalt d wumḍin? ma ih d aniwi ?  

……………………………………………………………………… 

3)Allalen-agi tesseqdacem sɛan lantirnat neɣ ala ? 

………………………………………………………………………… 

4)Tesɛam lantirnat deg uxxam ? 

………………………………………………………………………… 

5) Amek tettwalim aswir-nwen deg useqdec n wallalen n tsenselkimt d teywalt ? 

……………………………………………………………………………. 

 6)Tesɛam tansa taliktrunit ?  

…………………………………………………………………………….. 

7)Tesɛam iẓeḍwan inmettiyen ? 

……………………………………………………………………………… 

8) Deg waniti tegnatin i tesseqdacem lantirnat d yiẓeḍwan inmettiyen ?  

……………………………………………………………………………… 

9)Tesseqdacem lantirnat deg tɣuri ? Ma ih deg wanita tanga ?  

………………………………………………………………………………. 

10) Sismlet allalen-a ilmend n txutert-nsen ɣur-wen, tessegzim-d iwacu :  

-Facebook   

-Tik tok  

-Instagram     

-Youtube  

                -Gmail 

 

    11)Ilmend n yimsteqsi-ya, tella kra n tmuɣli neɣ tekti tesɛam ad tt-id-ternum ? 

…………………………………………………………………………………………………

…………………………………………………………………………………………………

…………………………………………………………………………………………………

…………………………………………………………………………………………………

…………………………………………………………………………………………………

…………………………………………………………………………………………………

…………………………………………. 

                                                                                            Tanemmirt-nwen 

Tajenṭeḍt 2 : Tafelwit n tannayt 

Imataren Ittewlen + - +/- Tamawt  

Tuddsa n tneɣrit -Tarusi n ṭwabel d yikersiyen 

ttemseḍfaren wa deffir wa.  

-Aselmad yeqqim ɣer tama n usirra 

iqubel inelmaden.  

-Llan wallalen isnalmudanen 

atraren. 

    

Tikli n yinelmaden 

deg lawan n 

temsirt 

-Ttekkin yinelmaden deg uheyyi n 

tneɣrit . 

-Inelmaden  xedmen leqdic yal wa  

iman-is.  

-Sɛan yinelmaden lebɣi ad ɣren.  

-Inelmaden ferqen tirmad gar-asen. 

-Inelmaden ttaken-d akk tiririyin-

nsen deg yiwet n tiremt.  

-Inelmaden sbedden-d agensas n yal 

agraw.  

-Inelmaden smektan-d ayen walan 

deg tbidyut s tmenna.  

-Inelmaden n yiwen ugraw ur 

ttemcawaren ara d yigrawen-nniḍen. 

-Ttekkin akk yinelmaden deg useḍru 

n temsirt.  

-Inelmaden n yiwen ugraw seɣtayen 

gar-asen tuccḍiwin i xedmen .  

-Tugniwin akked ssut n tbidyut 

jebden-d lwelha n  

yinelmaden akken ad gen leqdic. 

-Tennerna teflest deg yinelmaden mi 

ttikkin deg leqdic..  

-Askasi gar uselmad d yinelmaden 

ɣer taggara n temsirt. 

Tigzi n warrat 

sɣur yinelmaden 

 

-Isteqsiyen yettunefken ɣef tbidyut 

ttwafhamen.  

-Tuṭṭfa n tezmilin tɛawen inelmaden 

deg usnekwu n yiferdisen n tbidyut. 

Tajenṭeḍt 3 : Adiwenni 

1) Tesɛa ɣur-wen temsirt n tegzi n tmenna azal neɣ ala?  

2) Mi twalam tabidyut deg uxxam tegzam-tt s shala neɣ tuɛer-awen? acḥal n tikkal i as-

tɛawdem timesliwt?  

3) Tellam tesɛam yakan tikti ɣef usentel n tbidyut neɣ ala? 

4) Leqdic i awen-d-yettunefken txedmem-t iman-nwen neɣ yella ḥed i aken-iɛawnen?  

5) Tessawḍem ad twalim tabidyut neɣ temlalem-d uguren? ma llan aniwi?  

6) Amek i awen-d-yusa leqdic deg uxxam mebla ma iɛawen-iken uselmad fessus neɣ 

yuɛer?  

7) D acu ara d-tinim ɣef temsirt n wass-a? teɛǧeb-awen neɣ ala ma yella ih iwacu ma ala 

segzit-d.   

8) Ilmend n temsirt n wass-a, d acu tesɛam d tamiwin ad tent-id-ternum?  

Tajenṭeḍt 4 : Isteqsiyen n yirim  

Asteqsi 1 : D acu d asentel amatu n tbidyut-a ? 

Asteqsi 2 : Melmi teɣli Bgayet gar yifassen n Spenyul ?  

Asteqsi 3 : Amek ismawen-nsen sin watmaten i iɛawnen Lamir Bubker iwakken ad 

ḥellin Bgayet ?  

Asteqsi 4 : Amek i as-qqaren i tqelɛet n Yiwannuɣen ass-a ? 

Asteqsi 5 : D acu yeḍran d Ɛerruǧ deg zzeḍma-nni n useggas 1512 ?  

Asteqsi 6 : Acu n sebba yeǧǧan Ḥmed Ulqaḍi ad yuɣal d aɛdaw n Lemir Bubker akked 

Yiḥefsiyen d Yiɛebbasiyen ?  

Asteqsi 7 : Seg wanisa beddunt tlisa n tgelda n Ɛerruǧ ? Amek isem-is i tmanneɣt-is ?  

Asteqsi 8: D acu yeḍran deg useggas n 1516 ?  

Asteqsi 9: Iwacu yefka Ḥmed ulqaḍi afus deg tmettant n ɛerruǧ ? 

Asteqsi 10 : Aniwi leɛrac i yesbedden tagelda n Kuku ?  

Tajenṭeḍt 5 :  

Agzul n tbidyut  uṭṭun 01  

Tavidyut-a sɣur Salim Ulǧudi, tettwakkes-d seg youtube (amrabeḍ aseggas 2022, 

tebna ɣef 14 n yiḥricen, yettmeslay-d ɣef tgelda n At Ɛebbas.  

Deg tazwara, teɣli Bgayet gar yifassen n Spenyul deg useggas n 1510, imir isawel 

Bubker i Xirdin d Ɛerruǧ akken ad ḥellin Bgayet.  

Agzul n tbidyut uṭṭun 2  

Deg tvidyut-a yeṭṭfen azwel At ɛebbas, Ɛerruǧ d Yiɛetmaniyen, yettmeslay-d umaru 

deg-s ɣef tgelda n At Ɛebbas d tigawin i xedmen watmaten Barbarus , d wayen yeḍran seg 

1510 -1515. 

Tazwert  

Ɛerruǧ d xirdin fkan afus n lemɛawna i Lamir Bubker iwakken ad ḥellin Bgayet , mi i 

teɣli gar yifassen n Spenyul deg useggas n 1510 imireni yekker traḍ gar Bubker d Lɛebbas. 

Deg mayu 1512 zeḍmen ɛerruǧ d xirdin ɣef Bgayet dɣa ɛerḍen ad as-tekksen seg yifasen n 

Spenyul maca ur zmiren ara ladɣa mi yuɣal Ɛerruǧ d xirdin ɣer tama n gayet ṭṭfen Ǧiǧel , 

kecmen 20000 daw n leḥkm-nsen gar-asen yiwen ssawalen-as Ḥmed ulqaḍi , ɛerḍen ad 

zeḍmen f Bgayet maɛna ur s-zmiren ara , tikelt-a Ḥmed ulqaḍi yuɣal d amdakul n Ɛerruǧ dɣa 

armi yuɣal daw leḥkem-is yerna yuɣal d aɛdaw n yiḥefsiyen, d yiɛebbasiyen, akked Lamir 

Bubker. Yuɣal ɛerruǧ d sselṭan n yiwet n tgelda i ibeddun seg cercal armi d jijel , tamanaɣt-is 

d tamdint n Lezzayer. Ɛerḍen ispenyuliyen ad zeḍmen ɣef Lezzayer maɛna xesren. Rnan 

zeḍmen ɣef Tlemsen deg 1513, dɣa yemmut mi yettnaɣ mgal spenyul deg ctember 1518. 

Yefka afus ḥmed ulqaḍi deg tmettant n Ɛerruǧ iwakken ad yerr ttar n Salim Tumi i gellan d 

aṭeggal-is. Deg taggara yuɣal Ḥmed ulqaḍi ɣer tmurt-is yejmeɛ leɛrac n at yeḥia, at frawsen d 

wat buucɛayeb i yesbedden tagelda n Kuku. Yessuter Xirdin lemɛawna n Salim(1) mi yeẓra 

zzin-as-d yiɛdawen mkul tama seg yimaren tuɣal temdint taɛutmanit. Deg 1520 yerwel ɣer 

Jijel mi yexser traḍ akk d ḥmed ulqaḍi nnan-d aneggaru-ya yeṭṭef tamdint n Lezzayer seg 

1520-1525.

Gran : découvrent. 

Assuren : besoins.  

Amaccaq : à distance. 

Agdal : similaire.  

Afmiḍi : pourcentage.  

Asnas aliktruni : application électronique.  

Imil : Cependant. 

Tawwayt : Reportage. 

Tamrirt : Trace.  

Ikfawlen : Engagés.  

Tamellit : efficacité.   

Inabayen : absents. 

Takrura : Chimie.  

Imaɣlayen : Circonstances.  

Tawiwlant: Dynamique.  

Amelasay awessun: Conflit cognitif.  

Tawenafit: Curiosité.  

Adlif: Graphe. 

Tiririt uṭṭun 1 

Tiririt uṭṭun 2 

Tiririt uṭṭun 3 

Tiririt uṭṭun 4 

Tiririt uṭṭun 5 

Tiririt uṭṭun 6 

Tiririt uṭṭun 7 

Tiririt uṭṭun 8 

Tiririt uṭṭun 9 

Tiririt uṭṭun 1 

Tiririt uṭṭun 2 

Tiririt uṭṭun 3 

Tiririt uṭṭun 4 

Tiririt uṭṭun 5 

Tiririt uṭṭun 6 

Tiririt uṭṭun 7 

Tiririt uṭṭun 8 

Tiririt uṭṭun 9 

Tiririt uṭṭun 10 

Agzul  

Tazrawt-a tettekki ɣer unnar n tesnalmudt n tutlayt n tmaziɣt. S usidef n wallalen n TICE 

(tasnafkust d yisalli , teywalt i uselmed) , akked wallalen umḍinen ddeqs n tezrawin i d-

iseknen tamellit n tarrayin i ibedden ɣef useqdec n tesnafkust deg tneɣrit. Deg umahil-nneɣ 

nra ad yili usekcem n tsenegmit yettin i uselmed n tegzi n tmenna ɣur yisnawiyen iwakken ad 

nẓer tamellit-ines. Adda n leqdic-nneɣ yella-d s lmendad n tezrawin i iga Marcel Lebrun acku 

d netta i d amezwaru i tt-yezzuzren deg umaḍal n usegmi. Tazrawt-a tbedd ɣef tallumt ideg 

ttekkin 23 n yinelmaden yeqqaren deg tesnawit n“Yimeɣrasen Zennac” di Bgayet. I ugmar n 

yinefkan nesseqdec tifukas-agi : imsteqsi i nga d yinelmaden , tafelwit n tannayt akked yirim, 

ma d adiwenni yella-d iwakken ad d-negmer timuɣliwin n yinelmaden ɣef termit i xedmen. 

Ilmend n yigemaḍ i d-negmer skanayen-d asemdu yelhan i useqdec n tsensegmit yettin ɣur 

yisnawiyen.  

Awalen isura : allalen umḍinen, taneɣrit yettin , almad imerwi, tigzi n tmenna.  

 



Résumé      

 

147 
 

 

Résumé  

Le présent travail de recherche s'inscrit dans le domaine de la didactique de la langue 

amazigh.  

Ainsi, avec l'avènement des TICE (Technologies de l'Information et de la Communication 

pour l'Enseignement) et des outils numériques, de nombreuses études ont démontré 

l’efficacité des méthodes basées sur l’utilisation de la technologie en classe. Notre travail de 

recherche consiste à introduire la pédagogie de la classe inversée pour l’enseignement de la 

compréhension orale chez les lycéens afin de tester son efficacité. Nous nous sommes basés 

sur les études de Marcel Lebrun considéré comme l’un des pionniers de cette pédagogie. 

L’étude a été réalisé sur un échantillon de 23 élèves du lycée Chouhada Zenache à Bejaia. Les 

instruments de recherche utilisés sont : un questionnaire destiné à notre échantillon, une grille 

d’observation, un test après avoir expérimenté la classe inversée et un entretien avec les 

élèves afin de connaitre leurs avis quant à cette expérience. Les résultats obtenus démontrent 

l’effet bénéfique de l’utilisation de la classe inversée chez les lycéens.  

Mots clés : outils numériques, classe inversée, enseignement hybride, compréhension de 

l’oral. 

Abstract 

This research work is part of the field of Amazigh language didactics.  

With the advent of ICT (Information and Communication Technologies for Education) and 

digital tools, many studies have demonstrated the effectiveness of methods based on the use 

of technology in the classroom. Our research involves introducing the flipped classroom 

approach to teaching oral comprehension in secondary schools in order to test its 

effectiveness. We based our work on studies by Marcel Lebrun, considered as the pioneers of 

this pedagogy. The study was carried out on a sample of 23 pupils from the Lycée Chouhada 

Zenache in Bejaia. The research instruments used were : a questionnaire intended for our 

sample, an observation grid, a test after having experimented with the flipped classroom and 

an interview with the pupils to find out their opinions on this experiment. The results obtained 

show the beneficial effect of using the flipped classroom on secondary school students.  

Keywords : digital tools, flipped classroom, hybrid teaching, listening comprehension. 

 ملخص

تكنولوجٌا المعلومات )والاتصال  الاعلام   مع ظهور تكنولوجٌا  .مجال تعلٌم اللغة الأمازٌغٌةٌندرج هذا العمل البحثً فً 

التكنولوجٌا فً والأدوات الرقمٌة، أثبتت العدٌد من الدراسات فعالٌة الأسالٌب القائمة على استخدام  (والاتصالات للتعلٌم

ٌتضمن بحثنا إدخال منهج الفصول المعكوسة فً تدرٌس الفهم الشفهً فً المدارس الثانوٌة من أجل  .الفصول الدراسٌة

أجرٌت هذه  .لقد اعتمدنا فً عملنا على دراسات قام بها مارسٌل لٌبرون، الذي ٌعتبر من رواد هذه التربٌة .اختبار فعالٌته

استبٌان  :وأدوات البحث المستخدمة هً .تلمٌذا من ثانوٌة الشهداء زٌناش ببجاٌة 23الدراسة على عٌنة مكونة من 

مخصص لعٌنتنا، وشبكة الملاحظة، واختبار بعد تجربة الفصل المقلوب، ومقابلة مع التلامٌذ لمعرفة آرائهم فً هذه 

علٌها الأثر المفٌد لاستخدام الفصول الدراسٌة المقلوبة على طلاب المدارس وأظهرت النتائج التً تم الحصول  .التجربة

  .الثانوٌة

 الأدوات الرقمٌة، الفصول المقلوبة، التدرٌس الهجٌن، الفهم الاستماعً :الكلمات المفتاحٌة

 

 

 

 

 

 


